
Ke Kraist eaar jerkakpeje 

eaar loļo̧k Ri Nipai ro ilo 

Amedka, “Eaar bōk ro re dik 

nejier, juon ilo̧k juon, im 

kōjeram̧m̧an er, im jar n̄an 

Jemān kōn er.

“Im ke Eaar kōm̧m̧ane 

men in Eaar bar jan̄;

“Im Eaar kōnono n̄an 

jarlepju eo, im ba n̄an er: 

Kom̧in lale ro re dik nejemi” 

(3 Nipai 17:21–23).

Kraist ilo Amedka,  
jen Jeffrey Hein

N̄AN RŪTTO RO
Elōn̄ļo̧k ilo Online

N̄AN JODIKDIK RO

N̄AN AJRI RO

ILO KAJIN EO AM̧

Ālkin riiti kōn jeorļo̧k bōd ilo Ennaan  
eo an Būreejtōnji eo Kein Kajuo (peij 4), 
komaron̄ barāinwōt aikuj in riiti Būreejtōn 
James E. Faust ekkōnono eo an āliktata  
ilo kweilo̧k eo eļap, “The Healing Power 
of Forgiveness” (Eprōļ 2007), ilo  
conference.lds.org.

Ilo peij 52, Mary N. Cook ej kōmeļeļeik 
wāween ad en̄jake kautiej kōn tampeļ 
ko remaron̄ tōl wāween ad ekkōņak 
nuknuk. Ilo youth.lds.org, komaron̄ lo 
eļapļo̧k kōn “Nuknuk im Baotokūm” im 
jabdewōt jon̄ak ko jet jān Non Kokajur 
Jodrikdrik Ro.

Komaron̄ riit kōn bo ro Elodie im Sophie 
jān Madagascar ilo “Ruo Kōjeram̧m̧an 
ko” (peij 66 im lo jet pija ko rikalimomo 
kōn er ilo liahona.lds.org.

Liaonaeo im bok ko jet an Kabun̄ in rej pād 
ilo elōn̄ kajin ko ilo languages.lds.org.

Liahona.lds.org

Rijeje in Russia eo eļap Leo Tolstoy eaar jino bok eo 
an Anna Karenina kōn naan kein: “Baam̧le ko re-
m̧ōņōņō rej aolep āinjuon jen doon; aolep baam̧le 

rejjab m̧ōņōņō ilo jekjek eo aer make.” 1 Tōre in me ejjeļo̧k 
ippa kam̧ool eo an Tolstoy bwe baam̧le ko rej aolep āin-
juon jen doon, em̧ōj aō lo juon men eo bwe aolepāer rej 
juon wōt juon wūn: ewōr ippāer juon wāween jeorļo̧k bōd 
im meļo̧kļo̧k jab wānōk ko an ro jet im kalimjōk wōt men 
eo em̧m̧an.

Ro ilo baam̧le ko rejjab m̧ōņōņō, ilo bar juon wāween, 
ekkā aer lo bōd, dāpij illu ko, im epen aer maron̄ joļo̧k kar 
en̄jake ko renana m̧okta.

“Aaet, ak . . .” jino ippān jabdewōt ro rejjab m̧ōņōņō. 
“Aaet, ak kwojab jeļā ewi jon̄an an kar kōmtak eō,” juon ej 
ba. “Aaet, ak kwojab jeļā ewi jon̄an an nana,” bar juon ej ba.

Bōlen erro jim̧or rejim̧we; bōlen ejjeļo̧k iaer.
Ebooļ jekjek ko kōn ellotaan. Ebooļ jekjek ko kōn kō-

metak. Ak ta eo Iaar kile ej bwe emakijkij in ad kwaļo̧k ad 
illu im jubōro kōn en̄jake ko ad jen ad kwaļo̧k bwebwe-
nato ko ad make kōn wūn ko an ro jet me rej liaakeļo̧k 
m̧akūtkūt ko aer āinwōt juon en̄jake im ļōmņak eban jako 
ilo, ejja iien in wōt, kotak liaakeļo̧k ko ad make āinwōt ko 
rerreo im ejjeļo̧k ruweir.

Kidu eo Nejin Irooj eo
Ewōr juon bwebwenato in Welsh jān kein 13 epepen 

eo ej kōn juon irooj eo eaar jepļaak n̄an m̧weo im lo kidu 

eo nejin ej ebūtbūt bōtōktōk laļļo̧k jān imejān. Em̧m̧aan eo 
eaar bwijakorkorļo̧k n̄an lowaan m̧weo im, ilo an kor, kar 
lo bwe ļaddik eo nejin edik eaar jako im peet eo an eaar 
okjak. Ilo illu irooj eo eaar kanōk namōjtak jāje eo an im 
man kidu eo nejin. Jidik iien tokālik, eaar ron̄ ainikien jan̄ 
an ļaddik eo nejin—nin̄nin̄ eo eaar mour! Iturin nin̄nin̄ eo 
ej babu juon olip emej. Kidu eo eaar, ilo m̧ool, jojomar e 
nin̄nin̄ eo nejin irooj eo jān juon olip elāj.

Men̄e bwebwenato in ej kaitoktoklimo, ej kōmeļeļeik 
juon meļeļe. Ej kōpeļļo̧k ļōmņak eo me bwebwenato eo 
jej jiron̄ n̄an kōj make etke ro jet rej m̧akūkūt ilo juon wā-
ween ejjab aolep iien errā ippān m̧ool ko—jet iien jejjab 
kōņaan jeļā m̧ool ko. Em̧m̧anļo̧k n̄e jej en̄jake m̧ool eo ad 
ilo ad illu jen dāpdep wōt ilo ad kōmōn̄ im ellotaan. Jet 
iien ņota kein remaron̄ pād wōt ium̧win allōn̄ ak iiō ko.  
Jet iien remaron̄ pād wōt toon wōt ad mour.

Juon Baam̧le Eaar Jepelļo̧k
Juon baba eaar jab maron̄ jeorļo̧k an ļaddik eo nejin 

bōd kōn an kar em̧m̧akūt jān iaļ eo eaar ekkatak ie. Ļad-
dik eo eaar wōr ro m̧ōttan ro jemen eaar jab kōmālimi, im 
eaar kōm̧m̧an elōn̄ men ko reoktak n̄an ta eo jemen eaar 
ļōmņak ej aikuj kar kōm̧m̧ani. Menin eaar kōm̧m̧ane juon 
jeppelļo̧k ikōtaan jemen im ļaddik eo nejin, im ke ļaddik 
eo eaar maron̄, eaar em̧m̧akūt jān m̧weo im jab bar ro̧o̧l. 
Eaar jab emakijkij aer bar kōnono ippān doon.

Jemen ej ke jim̧we an en̄jake? Bōlen.

JUON KII Jen Būreejtōn 
Dieter F. Uchtdorf
Rikakpilōklōk eo Kein 
Karuo ilo Būreejtōnji 
eo Kein Kajuōn

E N A A N  E O  A N  B Ū R E E J T Ō N J I  E O  K E I N  K A J U O N

Baam̧le 
N̄AN JUON  

Ļaddik eo ej ke jim̧we an en̄jake? Bōlen.
Men eo Ijeļā in ej bwe baam̧le in eaar 

jepelļo̧k im jab m̧ōņōņō kōnke ejjeļo̧k juon 
iaero jemen ak ļaddik eo nejin raar jab maron̄ 
joļo̧k an doon bōd. Raar jab maron̄ relikļo̧k 
n̄an ememļo̧kjeņ ko renana aer n̄an doon. 
Raar kobrak buruwer kōn illu ijjelo̧kin kōn ia-
kwe im jeorļo̧k bōd. Kajjojo iaer raar ko̧o̧te an 
doon iien em̧m̧an n̄an kareel an doon mour 
n̄an em̧m̧anļo̧k eo. Jepelļo̧k eo ikōtaer eaar 
kanooj mwilaļ im dōbakbak jon̄an kajjojo  
raar erom juon rikalbuuj ilo jetōb ioon āne  
eo ānen make.

Ilo m̧ool, Jemād Indeeo ilo Lan̄ eo eakwe 
im māletlet eaar kōpooj wāween ko n̄an eļļā 
ioon utiej bōro in ejjeļo̧k tokjān. Pinmuur eo 
eļap im ejjeļo̧k jemļo̧kin ej m̧akūtkūt eo eutiej 
an jeorļo̧k bōd im kajim̧we bōd. Ļap eo an 
eļapļo̧k jān meļeļe eo aō, ak Ij kam̧ool kōn 
aolepān buruwō im aolepān aō kōn m̧ool eo 
an im kajoor eo eļap. Rilo̧mo̧o̧r eo eaar leļo̧k E 
make āinwōt wōņāān jerawiwi ko ad. Jen E jej 
bōk jeorļo̧k bōd.

Ejjeļo̧k Baam̧le Ej Weepān
Ejjeļo̧k iaad ejjeļo̧k an jerawiwi. Kōj aolep 

rej kōm̧m̧an bōd, ekoba kwe im n̄a. Kōj aolep 
kar ikkinejnej. Kōj aolep kar kakkinejnej ro jet.

En̄in ej jen katok eo an Rilo̧mo̧o̧r eo ad 
jemaron̄ mour ippān Anij im mour indeeo. Ilo 
ad errā ilo iaļ ko An im eļļā ioon ad utiej bōro 
jen kapidodoik buruwōd, jemaron̄ bōktok 
kajim̧we bōd im jeorļo̧k bōd n̄an baam̧le ko 
ad im mour ko ad make. Anij enaaj jipan̄ kōj 
kōļapļo̧k jeorļo̧k bōd, kōļapļo̧k m̧ōņōņō in 
ilo̧k ippān ruo m̧aiļ, kein kajuon joļo̧k ruōm̧ 
men̄e jet men eaar jab ad bōd, door itulik ņota 
ko im jab bar kōļapļo̧ki. Kam̧oolol n̄an Anij, 
eo eaar letok Nejin Emake Wōt Jitōn Bōro, eo 
eaar leļo̧k mour eo An kōn kōj.

Jemaron̄ en̄jake iakwe eo an Anij n̄an kōj 
aolep raan. Jej aikuj ke leļo̧k eļapļo̧k jidik kōj 
make n̄an ro rūtrir āinwōt an katakin ilo al 
in ejitōn bōro “Because I Have Been Given 
Much”? 2 Irooj em̧ōj an kōppeļļo̧k kōjem eo 
n̄an kōj n̄an ad jeorļo̧k bōd. Enaaj ke jim̧we 
wōt n̄an door itulik ad make ļōmņak kōn kōj 
make im utiej bōro im jino kōppeļļo̧k kōjem 
in kōjeram̧m̧an eo an jeorļo̧k bōd n̄an jabde-
wōt ro epen ad jeorļo̧k aer bōd—eļaptata n̄an 
aolep ro ilo baam̧le eo ad make?

Ilo jem̧ļo̧kin, lem̧ōņōņō ejjab m̧ōkaj an itok 
jān wāppen ak jen kōjerbal pedped ko rekwo-
jarjar, aaet ilo bun̄tōn ko reddik. Būreejtōnji 
eo Kein Kajuon im Doulul eo an Jon̄oulruo 
Rijilōk ro raar kwaļo̧k: “Lem̧ōņōņō ilo mour in 
baam̧le ej waļo̧k tōprak n̄e raar ijjino ioon ped-
ped ko an Irooj Jisōs Kraist. M̧are ko repen aer 
rub im baam̧le ko rej ejaak wōt ioon pedped 
ko an tōmak, jar, ukweļo̧k, jeorļo̧k bōd, kautiej, 
io̧kwe, jeļā ņae doon, jerbal, im m̧akūtkūt ko 
rem̧m̧an n̄an kōkm̧anm̧anļo̧k doon.” 3

Jeorļo̧k bōd ej pād jim̧we ilo likwōļepen 
m̧ool kein raorōk, kar ijjino ioon karōk in 
m̧ōņōņō eo an Jemedwōj Ilan̄. Kōnke jeorļo̧k 
bōd ej kobaik pedped ko, ej kobaik armej. Ej 
juon kii, ej kōppeļļo̧k kōjām ko reļak, ej jinoin 
juon iaļ em̧ool, im ej juon ian kōjatdikdik ko 
ad rem̧m̧antata n̄an juon baam̧le em̧ōņōņō.

Anij en jipan̄ kōj bwe en ļapļo̧k jidik ad 
jeorļo̧k bōd ilo baam̧le ko ad, ļapļo̧k ad jeorļo̧k 
an doon bōd, im bōlen ļapļo̧k ad jeorļo̧k ad 
make bōd. Ij jar bwe jen maron̄ en̄jake jeorļo̧k 
bōd ilo juon wāween em̧m̧an me enan̄in aolep 
baam̧le ko rem̧ōņōņō rej eier wōt juon. ◼

KAKEMEMEJ KO
 1. Leo Tolstoy, Anna Karenina, trans. Constance Garnett 

(2008), 2.
 2. “Because I Have Been Given Much,” Hymns, no. 219.
 3. “Baam̧le Eo: Juon Naan in Kean̄ n̄an Laļ in,” Liahona, 

Nov. 2010, 129; kakkobaba eo kar kobaiki.

KATAKIN JĀN  
ENNAAN IN
“Ilo am̧ kōpooj kajjojo 
katak, kajjitōk ippam̧ 
make ekōjkan an ped-
ped eo āinwōt juon 
men ro uwaan baam̧le 
eo kar en̄jake ilo  
mour ko aer make”  
(Teaching, No  
Greater Call [1999], 
171). Ļōmņak n̄an  
karuwaineneik ro 
uwaan baam̧le eo  
n̄an kwaļo̧k en̄jake  
eo aer em̧m̧an ak ilo 
aer kautiej jeorļo̧k 
bōd. Ekkōnono kōn 
en̄jake kein, kōme-
jajaik kōjeram̧m̧an 
ko an jeorļo̧k bōd. 
Kōjemļo̧ke kōn kwa-
ļo̧k naan in kam̧ool 
eo kōn aorōk eo an 
jeorļo̧k an doon bōd.

Jar im Aenōm̧m̧an
Jen Lauren W.

Juon jota Iaar akweel ippān jinō 
im kar lukkuun nana aō mour. 

Kōn menin Iaar aikuj in jar. Men̄e 
Iaar pād ilo en̄jake enana im jab 
kōņaan en̄jake “jetōb,” Iaar jeļā 
bwe jar enaaj jipan̄ eō m̧ōņōņō 
eļapļo̧k im dikļo̧k akwāāl. Ālkin 
an jinō ilo̧k jen ruum̧ eo, Iaar 
jino jar eo aō. “Jemedwōj Ilan̄ 
jitōnbōro, Ij itok n̄an Eok jotenin 
kōnke . . .” Jab. Iaar kōppeļļo̧k 
meja im erļo̧ke peiū; naan ko  
raar jab jejjet. Iaar bar kajjieon̄. 
“Jemedwōj Ilan̄, Ij aikuj . . .” 
Menin eaar bar jab jejjet. Iaar 
en̄jake an Satan kapilōk eō bwe 
in ebbeer in jar im kajjitōk ippān 
Jemedwōj Ilan̄ kōn jipan̄.

Ejjab etto Iaar im̧we n̄an ba 
kom̧ool! Innām Iaar kōm̧m̧ane, 
im ļōmņak ko raar jino ipeep jān 
kōļmenļo̧kjeņ eo aō kōn aolep 
men ko Imaron̄ kam̧oolol Jema 
ilo Lan̄ kaki. Ke eaar dedeļo̧k Aō 
kam̧oolol E, Iaar ekkōnono kōn 
jorāān eo ej kab waļo̧k.

Tokālik Iaar en̄jake juon ae-
nōm̧m̧an em̧m̧an ilowaaō, en̄jake 
in jetōb eo em̧m̧an me Iaar jeļā 
bwe Jemedwōj Ilan̄ im jinō im 
jema rej iakwe eō im bwe N̄aij 
juon ajri nejin Anij. Iaar maron̄  
in joļo̧k aō bōd ippān jinō im  
errā ilo joļo̧k bōd eo an.

Jeorļo̧k Bōd ej Bōktok Lem̧ōņōņō

Būreejtōn Uchtdorf ej katakin bwe jej aikuj jeorļo̧k an ro uwaan baam̧le eo ad 
bōd. Lale ewi wāween an kālet ko an Joseph im Anna jelet baam̧le eo aer.

J O D I K D I K  R O A J R I  R O

Ewi wāween an kālet ko am̧ n̄an jeorļo̧k bōd  
jelet lem̧ōņōņō eo an baam̧le eo am̧?

Anna ej jeorļo̧k an Joseph bōd 
im jipan̄ ilo kōjota eo. Jineer ej 
kam̧oolol kōn jipan̄ eo an Anna. 
Baam̧le eo ej lan̄lōn̄ ippān doon ilo 
kōjota eo. Anna ej em̧m̧an an en̄jake 
bwe eaar kālet n̄an jeorļo̧k bōd.

Anna ej abņōņō n̄an jinen. Anna 
ej akwāāl kōn an iten kōm̧m̧ane jer-
bal eo make iaan. Ilo kōjota eo aolep 
rejjab m̧ōņōņō kōn akwāāl eo.

Tokālik, Joseph im Anna rej aikuj in jipan̄ jineer kōpooj kōjota eo.  
Joseph ejjab jipan̄. Ta eo Anna ej aikuj kōm̧m̧ane?

Joseph ej jeorļo̧k an Anna bōd 
im pukōt bar juon kein ikkure 
n̄an ikkure kake. Rej ikkure im m̧ō-
ņōņō ippān doon. Jineer ej m̧ōņōņō 
bwe Joseph eaar jouj n̄an leddik 
eo jatin im dāpij aenōm̧m̧an eo ilo 
baam̧le eo. Joseph ej en̄jake an m̧ō-
ņōņō kōn an kālet n̄an jeorļo̧k bōd.

Joseph ej illu ippān Anna. Anna 
ej jan̄. Jinen Joseph eaar kauweik  
e kōn an ire ippān leddik eo jatin. 
Joseph ej būrom̧ōj bwe eaar kōm̧-
m̧an juon jokālet ebōd.

Joseph im leddik eo jatin, Anna, rej ikkure ippān doon. Anna ej kanōk  
kein ikkure eo nejin Joseph jān e. Ta eo Joseph ej aikuj kōm̧m̧ane?

N A A N  I N  K A T A K  A N  K Ō R Ā

Kautiej Bujen  
ko Ad

Lukkuun jar im ekkatak kōn kein katak in im, n̄e ekkar, ekōnono kake ippān jejtōr ro kom̧ij loļo̧k.  
Kōjerbal kajjitōk ko n̄an jipan̄ eok kōkajoorļo̧k jejtōr ro am̧ im n̄an kōm̧m̧an bwe Doulul eo an Kōrā  
en m̧ōttan eo emourur tata ilo mour eo am̧i make.

Jān Bwebwenato eo Ad
Tampeļ eo ej juon jikin 

kam̧oolol n̄an aolep armej ro 
rekwojarjar, Irooj eaar kwaļo̧k 
n̄an Rikanaan Joseph Smith ilo 
1833. Ej juon jikin katakin n̄an 
aolep ro me kar kūr er n̄an 
jerbal in kwaļo̧k eo ilo aolep 
kūr ko im opiij ko roktaktak; 
bwe ren maron̄ weepān ilo 
meļeļe kōn jerbal in kwaļo̧k eo 
aer, ilo ļōmņak, ilo pedped, im 
ilo katak, ilo aolep men ko rei-
ookļo̧k aelōn̄ in kiin̄ eo an Anij 
ioon laļ in (lale D&C 97:13–14).

Sister ro ilo Doulul eo an 
Kōrā ilo Nauvoo, Illinois, ilo 
jinoin 1840 ko kar jipan̄ doon 
pojak n̄an kain̄i ko an tampeļ. 
Ilo kain̄i ko an priesthood eo 
eutiejļo̧k me Armej ro Rekwo-
jarjar ilo Raan-ko Āliktata raar 
būki ilo Nauvoo Temple, kajoor 
eo an rikanij eaar waļo̧ktok 
(lale D&C 84:20). “Ilo an Armej 
ro Rekwojarjar kōjparok bujen 
ko aer, kajoor in ej kōkajoorļo̧k 
im rejtake er jen mālijjon̄ ko 
ilo raan ko im iiō ko rej pād 
im̧aam.” 3

Ilo Kabun̄ in rainin, kōrā ro 
im em̧m̧aan ro retiljek aolepān 
laļ in rej jerbal ilo tampeļ eo 
im wōnm̧aanļo̧k n̄an pukōt 
kajoor ilo kōjeram̧m̧an ko me 
maron̄ būki wōt jen bujen ko 
an tampeļ.Ta Eo Imaron̄ Kōm̧m̧ane?

 1. Ewi wāween an bujen ko aō 
kōkajoorļo̧k eō?

 2. Ewi wāween Aō jipan̄ sister ro 
Ij oņaaki n̄an kōjparok bujen  
ko aer?

Naan in katak an kōrā ej juon en̄-
jake eo ad āinwōt rikaļoor im juon 

wāween n̄an kautiej bujen ko ad ilo ad 
jerbal im kōkajoorļo̧k doon. Juon bujen 
ej juon kalim̧m̧ur ekwojarjar im kalim̧m̧ur 
indeeo ikōtaan Anij im ajri ro Nejin. “N̄e 
jej kile bwe jej ajri in bujen eo, jejeļā wōn 
kōj im ta eo Anij ej kōtmāneik kōn kōj,” 
Elder Russell M. Nelson jen Doulul eo an 
Jon̄oulruo Rijilōk ro eaar ba. “Kakien ko 
An rej jeje ilo būruwōd. E ej ad Anij im  
jej armej ro An.” 1

Āinwōt rūkaki in loļo̧k m̧ōko ro an 
kōrā jemaron̄ kōkajoorļo̧k jabdewōt jej 
loļo̧k ilo kijejeto ko aer n̄an kōjparok 
bujen ko aer rekwojarjar. Jej kōm̧m̧ane 
menin, jej jipan̄ er m̧aanjappopo n̄an 
kōjeram̧m̧an ko an mour indeeo. “Aolep 
sister ilo Kabun̄ in ro raar kōm̧m̧an bujen 
ippān Irooj ewōr ippāer juon mālim 
ekwojarjar n̄an jipan̄ lo̧mo̧o̧ren jetōb ko, 
n̄an tōl kōrā ro laļ in, n̄an kōkajoorļo̧k 
m̧ōko ilo Zaion, im n̄an kalek aelōn̄ in 
kiin̄ eo an Anij,” 2 Elder M. Russell Ballard 
jen Doulul eo an Jon̄oulruo Rijilōk ro 
eaar ba.

Ilo ad kōm̧m̧an im kōjparok bujen ko 
rekwojarjar, jej erom kein jerbal ilo pein 
Anij. Jenaaj maron̄ kwaļo̧k tōmak ko ad 
im kōkajoorļo̧k tōmak ko an doon ilo 
Jemedwōj Ilan̄ im Jisōs Kraist.

KAKEMEMEJ KO
 1. Russell M. Nelson, “Bujen ko,” Liaona, Nov. 

2011, 75.
 2. M. Russell Ballard, “Women of Righteousness,” 

Liahona, Tij. 2002, 39.
 3. Daughters in My Kingdom: The History and 

Work of Relief Society (2011), 133.

N̄an meļeļe ko reļļapļo̧k, etal n̄an reliefsociety.lds.org.

Tōmak, Baam̧le, 
Deeor

Jān Jeje ko Rekwojarjar
1 Nipai 14:14; Mosaia 5:5–7; 18:8–13; 
Doctrine and Covenants 42:78; 84:106

NUKNUK IM 
BAOTOKŪM

N̄ O N  K O K A J U R  J O D R I K D R I K  R O

Ilo laļ in rainin, elōn̄ rejjab meļeļe ak kautiej 
baotok eo ekwojarjar an ānbwinnid, Ar-
mej ro rekwojarjar ilo Raan-ko Āliktata rej 

alikkar jen aer ekkōņak ilo juon wāween eo 
ej kwaļo̧k aiboojoj an ānbwinnid (lale For the 
Strength of Youth [booklet, 2011], 6–8). Ilo 
peij 52 ilo bok in, Mary N. Cook, rikakpilōk-
lōk eo kein kajuon ilo būreejtōnji eo eutiej 
an Doulul eo an Jiron̄ ro, ej ekkōnono kōn 
jon̄ok in.

“Ilo an juon tampeļ ekkal, kōjparok eo 
eļap ej bōk jikin n̄an lale bwe ej kōjparok 
im aiboojoj, itulowaan im namōjen. Juon  
kii n̄an karōk tampeļ ko ej meļeļe juon  
tampeļ ej bōk jikin Irooj—ej m̧weo Im̧ōn. 
Jej kautiej tampeļ ko āinwōt em̧ ko rekwo-
jarjar ijo ro wōt rereeo remaron̄ deļo̧n̄i. Jej 
kautiej tampeļ ko kōnke kain̄i ko rekwojar-
jar im bujen ko jej bōk koņaad ie rej kōm̧-
m̧an bwe en pidodo n̄an ad jepļaak n̄an 
Jemedwōj Ilan̄.

“Ānbwinnimi eļapļo̧k an aiboojoj jen tam-
peļ eo eaiboojoj ioon laļ in. Kom̧ij m̧aan ak 
kōrā ro rejitōn bōro nejin Anij! Ejja pedped 
kein wōt—rej jutak kōn, nōbar, im kautiej—
rej jerbal eļapļo̧k n̄an kōjparok im bōbrae eo 
kom̧ij leļo̧k n̄an ānbwinnimi.”

Elmakot kein remaron̄ jipan̄ eok kata-
kin ajri ro nejūm̧ kajim̧we pedped ko kōn 
ekkōņak nuknuk im baotokūm. Barāinwōt 
keememej bwe am̧ waanjon̄ak ilo karbab ilo 
nuknuk enaaj katakin ajri eo nejūm̧ wāween 
an aorōk ekkōņak eo ejjejet.

Elmakot ko n̄an Katakin Jodikdik ro
•  Riit ippān jodikdik ro nejūm̧ ilo jekjōn 

eo kōn nuknuk im Baotokūm̧, ilo Non 
Kokajur Jodrikdrik ro. Kōm̧m̧ane menin 
enaaj lewaj juon iien em̧m̧an n̄an ekkō-
nono kōn katak ko, kōjeram̧m̧an ko, im 
kakkōl ko an jon̄ok eo im n̄an uwaak 
jabdewōt kajjitōk ko ļaddik ak leddik  
eo emaron̄ wōr ippān.

•  Ļōmņak in kōm̧m̧ane juon nokon in 
jota eo an baam̧le kōn aorōk eo an 
nuknuk im baotokūm. Komaron̄ kajjitōk 
ippān baam̧le eo am, Eļan̄n̄e Irooj eaar 
pād ilo m̧ōn jar eo ippam, ewi wāween 
am̧ naaj kar kōņaan nuknuk? Ewi wā-
ween am̧ naaj kar kōņaan kwaļo̧k eok 
make n̄an E? Ewi wāween am̧ naaj kar 
en̄jake n̄e kwaar karbōb ilo nuknuk? 
Komaron̄ barāinwōt ekkōnono kōn ewi 
wāween nuknuk jejjet n̄an iien ko jet, 
āinwōt jikuuļ, jerbal ak iien ikitōltōl ko.

Elmakot ko n̄an Katakin Jodikdik ro
•  Ad nuknuk ej jutak kōn ta eo eaorōk n̄an 

kōj. N̄an kōmeļeļeik pedped in, ļōmņak 
in kōm̧m̧an juon nokon in jota eo an 
baam̧le ilo wāween eo rej nuknuk āinwōt 
juon mijenede ak ekkōņak nuknuk in jar.

•  Men̄e ilo juon iiō edik, ajri ro remaron̄ 
jino nuknuk karbab. Bar etale ippān ajri 
eo nejūm̧ unin tōl ko ilo peij 7 in Non 
Kokajur Jodrikdrik Ro im leļo̧k kanuk-
nuk eo me rej kautiej unin tōl kein. ◼

EOON KO KŌN 
NUKNUK IM 
BAOTOKŪM
Jenesis 1:27;  
1 Korint 6:19;  
Alma 1:27

Ta eo Irooj em̧ōj an kar ba, Eaar ba. Men̄e kōn Ainikien make  
ak kōn ainikien ro Rikarejeran, ejjeļo̧k oktak (lale D&C 1:38).

Bok in jeje eo an Kweilo̧k eo an Oktoba

Iiō ko ļo̧k, ke ajri ro nejūm̧ jiljino raar iddik, kōm̧ 
ar pepe bwe kōm̧ kōņaan kōm̧m̧an bwe kwe-
ilo̧k eo eļap en lapļo̧k an wōrtokjen n̄an kōm̧. 

Kōm̧ kar kōnono kōn ewi jon̄an aorōk in n̄an 
alooje kweilo̧k eo eļap kōn ļōmņak ko remļak im 
ānbwin ko raam̧ņak. Kweilo̧k eo eļap ej juon iien 
eaorōk n̄an bōk katakin jān rikanaan ro ad re-
mour. Kōn menin kōm̧ ar kōm̧m̧ane juon kōttōbar 
n̄an jab peek bar jabdewōt men ium̧win jejjo raan 
m̧okta jen kweilo̧k eo eļap ak ilo jem̧ļo̧kin wiik 
eo ilo kweilo̧k eo eļap. Kōm̧ ar kiil kajjojo raan ilo 
kōļanta eo am̧, im kajjojo iaam̧ eaar kalim̧m̧ur n̄an 
jab jikejuuļi bar jet m̧akūtkūt ilo raan ko.

Eļan̄n̄e kwoj kālet n̄an bōk ejja jibadbad in wōt, 
enaaj aorōk n̄an baam̧le eo am̧ im jekjek eo an 
baam̧le eo am̧, ak baam̧le eo am̧ raar kōmeļeļeik 
“bar m̧akūtkūt ko jet” āinwōt etal n̄an m̧akūtkūt 
ko an jikuuļ, kōm̧m̧an bwe ajri ro ren itok, kōm̧-
m̧ani men ko ippān ro m̧ōttad etoļo̧k jen m̧weo, 
kōm̧m̧an bade ko ak kōjota ko ippān ro m̧ōttad 
ak ro nukid, kōm̧m̧an būrojāāk ko ak jerbal eo tō-
rerein m̧weo ikōtaan ak ilo session ko an kweilo̧k 
eo eļap, kakoņ būrojāāk ko an jikuuļ m̧ae minit 
eo āliktata, bōk bar ijjitōn̄ ko jet ilo jerbal.

N̄e wiik eo m̧okta jen kweilo̧k eo eļap ej itok, 
jet iien eaar pen n̄an ba jaab n̄an m̧akūtkūt kein, 
ak enan̄in aolep iien membōr ro an baam̧le eo am̧ 
raar m̧ōņōņō im kar kālet jokālet ko rejim̧we n̄an 
tōpar kōttōbar eo am̧. Kōm̧ ar lo bwe ajri ro nejūm̧ 
reddik raar kōņaan erom m̧ōttan kweilo̧k eo eļap. 
Iaar ļōmņak men eo eaar ekkar kōnke kōm̧ ar bar 
kōnono im bar kōnono kōn aorōk eo an kweilo̧k 
eo eļap wiik eo m̧okta.

Ij m̧ōņōņō in ripoot e bwe kōjparok jikejuuļ eo 
ad epidodo ilo raan ko m̧okta im ilo kweilo̧k eo 
eļap eaar lukkuun ukōt en̄jake eo an baam̧le eo 

Karreoik Kōļanta eo Ad  
n̄an Kweilo̧k eo Eļap
Jen Cheryl Burr

am̧. Būruwōm̧ im ļōmņak ko am̧ raar  
pojak n̄an kweilo̧k eo eļap. Am̧ iien 
eaar jab idabtōk ippān bar m̧akūt-
kūt ko jet, kōn menin kōm̧ ar maron̄ 
en̄jake Jetōb eo ilo am̧ jijōt im ron̄jake 
naan in kapilōk ko jān ritōl ro ad.

Kōm̧ ar aikuj in dāpij kōttōbar in 
kweilo̧k eo am̧ ālkin kweilo̧k eo eļap 
kōnke ej kobrak m̧weo im̧ōm̧ kōn 
aenōm̧m̧an. Men̄e jet iaan ajri ro nejūm̧ 
ejako aer jokwe ilo m̧weo im̧ōm̧, kōm̧ij 
rōjan̄ er n̄an pād wōt karreoik kōļanta 
eo aer jejjo raan ko m̧okta im ilo iien 
kweilo̧k eo eļap, āinwōt kōm̧ ar kōm̧-
m̧ane ilo m̧weo im̧ōm̧. Kōm̧ij barāin-
wōt kajjieon̄ in jikejuuļi juon iien n̄an 
alooje juon m̧wen̄an an kweilo̧k eo 
eļap ippān doon āinwōt juon baam̧le 
elikio. Ij kōjatdikdik bwe ilo an ajri ro 
nejūm̧ m̧are im wōr nejier make ajri 
ro, renaaj wōnm̧aanļo̧k im kōm̧m̧ane 
juon men eaorōk ilo kōjparok en̄jake 
in kweilo̧k eo eļap aer ilo aer karreoik 
kōļanta ko aer. ◼

KŌM̧M̧AN BWE 
KWEILO̧K EO  
EĻAP EN KĀLET  
EO IM̧AANTATA
“Kālet kiiō n̄an kōm̧-
m̧an bwe kweilo̧k 
eo eļap en kālet eo 
im̧aantata ilo mour eo 
am̧. Kālet n̄an lukkuun 
ron̄jake im ļoor katak 
ko rej litok.”
Elder Paul V. Johnson  
jen Jiljilimjuonn̄oul eo,  
“The Blessings of General 
Conference,” Liahona,  
Nov. 2005, 52.

Kōnke ad iien en jab idabtōk ippān bar jet m̧akūtkūt ko, jemaron̄ 
en̄jake Jetōb eo eļapļo̧k ilo ad ron̄jake kweilo̧k eo eļap.

Ewōr juon aō ikdelel n̄an pukōt uwaak ko reļļap n̄an 
apan̄ ko aō—n̄an kajjitōk ippān Irooj n̄an jipan̄ eō  
pukōt juon men eo me enaaj kajim̧we men otemjej. 

Iaar ekkatak bwe kain kepaak in emaron̄ pukwōjļo̧k men 
otemjej jen jon̄an eo raar jab aikuj in kar.

Ke Iaar katakin kūlaaj in Gospel Doctrine eo ilo ward eo aō, 
Iaar kile bwe kajjitōk ko reļļap me renaaj aikuj kōļmenļo̧kjeņ  
im uwaak ko reļļap, relo̧ļe. Ilo naan ko jet, Iaar kōņaan in  
kowaan juon bwebwenato emo̧r an ejja “uwaak ko ilo Jabōt 
Jikuuļ eo” eo me membōr ro an ward eo rej letok kajjojo wiik.

Ke Ij ālekļo̧k n̄an Kalim̧m̧ur M̧okta ilo kōppopo, Iaar lukkuun  
im̧we jen wāween kōjerbal naan eo pād, eo ej waļo̧k im bar 
waļo̧k. N̄an waanjon̄ak, Jon 15:10 ej ba, “Eļan̄n̄e kom̧ij kōjparok 
kien ko Aō, kom̧ naaj pād ilo Aō yokwe; im āinwōt Iar kōjparok 
kien ko an Jema, im Ij pād ilo An yokwe” (kakkobaba eo kar 
kobaik).

Ilo Jar in Kajjitōk eo An eļap, Rilo̧mo̧o̧r eo ej jar bwe Rikaļoor 
ro An “bwe er otemjej ren juon; āinwōt kwe, Jema, ilo N̄a, im N̄a 
ilo Kwe, bwe er barāinwōt ren ilo Kōj” im “ren ilo Kōj, kwe ilo 
n̄a, bwe ren weeppānļo̧k ilo juon” ( Jon 17:21, 23).

Ļaptata in ta eo Iaar pukōt e bwe eaar kōjkan Aō maron̄  
juon ippān Irooj, ekōjkan Aō maron̄ pād ilo iakwe eo An, im 
ekōjkan, āinwōt juon uwaak, Imaron̄ ejaak eļapļo̧k kijenmej—
kijenmej eo Ilukkuun aikuji n̄an ukōt en̄jake ko aō jān jet ko  
me rej kam̧ōk eō n̄an jet ko me rej kajoor ko rekāāl im rej  
ko̧kwojarjar eō.

Ilo juon wāween āinjuon, ilo Aō pukōt jim̧or juon meļeļe  
an naan eo pād im uwaak ko n̄an apan̄ ko reppen Ij jelm̧ae  
aolep iien, kar tōl likļo̧k n̄a n̄an uwaak ko rejim̧we ilo Jabōt  
Jikuuļ Iaar kajjieon̄ in kōwaani. Iaar lo uwaak ko n̄an apan̄ ko 
aō jen riiti eoon ko, jar aolep iien, jerbal n̄an baam̧le eo im ro 
jet, im etal n̄an tampeļ eo im kweilo̧k ko an Jabōt. Iaar ekkatak 
bwe men kein relam̧ waan rej kōm̧m̧an oktak ikōttaan niknik  
im m̧ōņōņō ilo niknik im kōn kijenmej.

Uwaak ko ilo Jabōt Jikuuļ rej lukkuun uwaak ko rem̧m̧an. ◼

UWAAK KO ILO  
JABŌT JIKUUĻ
Jen Emma Addams

J E R B A L  I L O  K A B U N̄  E O

KŌJERBAL KEIN KATAK KO  
AN KABUN̄ EM̧ŌJ KŌMĀLIMI
“Rūkaki im ritōl ro rej kōjerbal jeje ko 
rekwojarjar, katak ko an rikanaan ro ilo 
raan-ko āliktata, im kein katak ko em̧ōj 
kōmālimi n̄an katak im kam̧ool kōn katak 
ko an ko̧jpeļ eo. Kein katak ko em̧ōj 
kōmālimi n̄an kajjojo kūlaaj ak doulul rej 
ellaajrak ilo Instructions for Curriculum. 
Eļan̄n̄e emenin aikuj, rūkaki im ritōl ro 
rej kobaik laajrak in kein katak ko ippān 
māākjiin ko an Kabun̄, eļaptata katak ko 
jān kweilo̧k eo eļap ilo Ensign im Liaona.”
Bok in Bōk Meļeļe 2: Tōl Kabun̄ eo (2010), 5.5.4.

NAAJDIK  
TŌMAK EO AD
“Jerbal, katak, jar, im  
kabun̄jar rej pedped ko 
emān ilo kōweepānļo̧k  
‘ta eo ej dikļo̧k ilo [tōmak] 
eo ad.’ (1 Thes. 3:10.)  

Eļan̄n̄e jej kabōjrak ad naajdik tōmak eo  
ad ilo wāween kein raorōk emān, epidodo 
ad jorrāān. . . .

“Ilo juon laļ epen, Irooj emaron̄ wekar 
n̄an karūj ad jen kōjerbal ‘jāje in Jetōb,  
eo ej naan an Anij.’ (Epe. 6:17; lale barāin-
wōt Jarom 1:12.) Kōn menin, ron̄jake aikuj 
in ‘eo̧ron̄ im tōmak’ (Hib. 4:2) im ippān 
jerbal in jipan̄ an Rikūrijin, āinwōt jaar  
ron̄ im bar ron̄.”
Elder Neal A. Maxwell (1926–2004) jen Doulul eo an  
Jon̄oulruo Rijilōk ro, “Lest Ye Be Wearied and Faint  
in Your Minds,” Ensign, May 1991, 88.

make ejabwe tōmak eo ippād?
Pedped ko kōn oņaake mour  

ekitbuuj laajrak in:

•  M̧aanjeppopo. Armej ro Rekwo-
jarjar kar kean̄ er n̄an kōppopo 
n̄an iien eo ej itok (lale D&C 
1:12).

•  Eowan. Irooj eaar kean̄ kōj bwe 
jen jab jowan (lale D&C 42:42).

•  Jej aikuj pukōt jelā-
ļo̧kjen jen katak im 
barāinwōt jen tōmak 
(lale D&C 88:118).

N̄e membōr ro an Kabun̄ in rej 
kōm̧mane jon̄an wōt maron̄ n̄an 
kakke n̄an er make ak rejjab maron̄ 
tōpar aikuj ko aer, rej m̧okta oktakļo̧k 
n̄an baam̧le ko aer kōn jipan̄. Eļan̄n̄e 
menin ejjab bwe, Kabun̄ eo emaron̄ 
jipan̄. Bisop ro im branch būreejtōn 
ro remaron̄ kōjerbal jipan̄ ko jān im̧ōn 
kakkoņkoņ eo an Irooj n̄an jipan̄ 
membōr ro (lale D&C 82:18–19).  
Jabdewōt jipan̄ jān Kabun̄ eo rej  
jibadbad ko n̄an jipan̄ membōr ro 
jipan̄ er make im n̄an rōjan̄ er jerbal 
ilo mour ko aer. ◼

Armej ro Rekwojarjar ilo 
Raan-ko Āliktata rej tōmak ilo 
m̧aanjeppopo im un̄n̄are peid 

make. Jej tōmak ilo kōppopo ilo jeļā-
ļo̧kjeņ n̄an jerbal, ilo kōppopo ilo jāān 
n̄an jekjek ko reppen kōn jāān, im ilo 
kōppopo ilo juon iien ekadu kitien 
n̄an idin̄ in jorrāān ko ak apan̄ ko jet. 
Eo eaorōktata, jej tōmak ilo kōppopo 
ilo jetōb n̄an Itok eo Kein Karuo an 
Jisōs Kraist im n̄an mour ippān Jemed 
ilo Lan̄ bar juon alen. Jekjek in n̄an 
m̧aanjeppopo ej ņaetan oņaake mour.

Oņaake mour ej kwaļo̧k jekjek eo 
ad em̧ool ejjeļo̧k jem̧ļo̧kin: jej pād 
“n̄an kōm̧m̧an n̄an [kōj make] im jab 
n̄an kipel” (2 Nipai 2:26). Irooj ekō-
ņaan bwe jen bōk eddo im makeļo̧k 
(lale D&C 78:14). Ekōņaan bwe jen 
oņaake mour kōnke jej erom wōn 
ro ilo jerbal in: Bōk eddo, jouj, ek-
keke, meanwōd. Bwe ilo an ļapļo̧k 
ad un̄n̄are peid make, emaron̄ em̧-
m̧anļo̧k ad jipan̄ baam̧le ko ad im ro 
jet. Ewi wāween ad maron̄ naajdik 
eo ekwōle eļan̄n̄e kōj make jekwōle? 
Ewi wāween ad maron̄ leļo̧k jeļāļo̧k-
jeņ eļan̄n̄e kōj make ejabwe jeļāļo̧k-
jeņ ippād? Ewi wāween ad maron̄ 
kalōk tōmak ko an ro jet eļan̄n̄e kōj 

Oņaake Mour  

T A  E O  J E J  T Ō M A K  I E

EJ KŌPOOJ KŌJ N̄AN ILJU IM JEKĻAJ

N̄an meļeļe ko relōn̄ļo̧k, 
lale Jenesis 41; D&C 38:30.

“Kōj aolep rej bōk eddo n̄an kakke n̄an kōj make im baam̧le ko ad jim̧or ilo jekjek ko ilo ānbwin im jetōb. 
N̄an kakke oņaake, jej aikuj kammineneik pedped ko an oņaake mour: lan̄lōn̄ ilo ad jab kōjerbal eļapļo̧k 
jen jon̄an wōnāān eo ad, ad jerbale ta eo ewōr ippād, joļo̧k tarjen jon̄an m̧uri, im tiljek ilo kakkoņkoņ im 
kōppopo n̄an aikuj ko reidin̄.”
Elder Robert D. Hales jen Doulul eo an Jon̄oulruo Rijilōk ro, “Becoming Provident Providers  
Temporally and Spiritually,” Liahona, Māe 2009, 8.

Ājmour ilo Āinbwin: 
Pokake Naan in Māletlet; 
kōmourur; kabwe awa in 
kiki; kamminene wāween  
im pedped in kājjimourur.

Jerbal: Jerbal n̄an kakke 
n̄an kwe make im aikuj  
ko an baam̧le eo am̧.

Jikin Kakoņkoņ ilo M̧weo: 
Kakkoņkoņ dān in idaak 
erreo im jidik kōn jidik 
kajutak juon jikin eo̧jōk 
m̧ōn̄ā ko kwoj kan̄i aolep 
iien im juon jikin m̧ōn̄ā ko 
eto aer jorrāān, āinwōt leen 
wōjke ko im biin ko.

Jeļāļo̧kjeņ: Maron̄ jeje ak 
riit; bōk kapāāl in jerbal ko; 
ekkatak bok ko rem̧m̧antata 
(lale D&C 88:118).

Jāān ko: Kōļļā juon 
m̧ōttan jon̄oul im jāān in 
jitlo̧k im jortak ko; joļo̧k 
m̧ūri ko ejjeļo̧k tokjāer; 
lukkuun ejaak juon jikin 
kakkoņkoņ jāān. 

KAJJITŌK IM  
UWAAK KO
Jet remaron̄ kōļmenļo̧kjeņ 
eļan̄n̄e Armej ro Rekwojar-
jar rej kakoņkoņ m̧ōn̄ā. Ilo 
m̧ool, jej kakoņkoņ m̧ōn̄ā 
im dān n̄an pojak n̄an iien 
ko n̄e m̧ōn̄ā im dān erreo 
maron̄ ejjeļo̧k ak pen tōpari 
ak n̄e jāān ko an baam̧le 
rej jab bwe. Ilo idin ko, 
jabdewōt ro raar kakoņkoņ 
m̧ōn̄ā naaj en̄jake eļapļo̧k 
kōjparok im naaj em̧m̧anļo̧k 
aer maron̄ jipan̄ baam̧le ko 
aer im armej ro itureer jen 
jekjek eo epen.

Jemaron̄ jerbal n̄an ad  
un̄n̄are peid make ilo  
laajrak in eria kein:

Kajoor ilo Jetōb: Lōke ilo 
Irooj; pokake kien ko; jar 
im katak jeje ko rekwojarjar 
aolep iien; jerbal n̄an ro jet.

Men ko Reddik Im Relam Waan
“Jān men ko redik im relam waan men 
ko reļļap rej kūrm̧ool”Alma 37:6).

Newel Kimball Whitney eaar 
ļotak ilo Vermont, USA, ilo 

Pāpode 5, 1795. Eaar juon em̧m̧aan 
in pejneej eo ekapeel im eaar 
ejaake juon jemjera in pejneej ippān 
Sidney Gilbert. Ilo raan in pejneej 
ko aer; eaar emakijkij aer ito-itak. 
Ilo juon iaan tūreep in pejneej ko 
aer, Newel eaar ioon Elizabeth Ann 
Smith ilo Kirtland, Ohio. Newel im 
Ann raar m̧ōttaik doon ium̧win jilu 
iiō ko im tokālik raar m̧are ilo 1823. 

Newel im Ann raar pukot m̧ool 
eo im, ilo juon tōre, raar bōk kuņaer 
ilo em̧m̧akūt eo an Campbellite, 
eo kar kalikar n̄an an kōjepļaaktok 
mour in Kūrijin eo etto. Juon bon̄ 

M O U R  K O  R E M̧ M̧ A N  K A R  K E E M E M E J I

Newel K. Whitney (1795–1850)
Newel im Ann raar jar “n̄an jeļā 
jān Irooj ekōjkan [aer] maron̄ bōk 
menin letok eo an Jetōb Kwojarjar.” 
Ann eaar kōmeļeļeik m̧adenļo̧k eo 
raar bōke ilo uwaak in jar eo aer: 
“Jetōb eaar jo̧k ioom̧ im juon kōdo̧ 
eaar kalōr m̧weo. . . . Innām kōm̧ 
eaar ron̄ juon aenikien jān kōdo̧ eo, 
eaar ba: ‘Pojak n̄an bōk naan eo an 
Irooj, bwe ej itok wōt.’” 1

Ālkin jidik iien n̄an uwaak in jar 
in, ilo Oktoba 1830, Mijenede ro rej 
Armej ro Rekwojarjar ilo Raan-ko 
Āliktata raar itok n̄an Kirtland. Ilo 
Nobōm̧ba, Newel im Ann raar pep-
taij. Jet wōt allōn̄ tokālik, Joseph im 
Emma Smith raar kōļļaļļaļ ilo kōjem 

eo an Whitney. Ke Joseph eaar 
iakiakweik Newel ilo an ba etan, 
Newel eaar jab jeļā etan Rikanaan 
eo, kōn menin Joseph eaar ba, “N̄a 
Joseph Rikanaan eo; kwaar jar bwe 
in pād ijin, kiiō ta eo kokōņaan jen 
eō” 2 Innam Whitney ro raar leļo̧k 
m̧weo n̄an Smith ro kōn jet wiik 
im kar leļo̧k juon em̧ n̄an er ilo 
Jeptōm̧ba 1832.

Ilo kakkobaba n̄an leļo̧k juon 
jikin n̄an an Smith ro pād, Newel 
eaar barāinwōt leļo̧k n̄an Kabun̄ eo 
n̄an kōjerbal ijo tulōn̄ ilo im̧ōn wia 
eo an. Ilo im̧ōn wia eo an Whitney, 
ritōl ro an Kabun̄ in raar kōm̧m̧ani 
kweiļo̧k ko im Jikuul eo an Rika-
naan ro.

Ilo Tijemba 1831, Newel eaar 
kūr āinwōt bisop eo kein karuo an 
Kabun̄ in im tokālik eaar jerbal āin-
wōt juon menija in lale jāān ko an 
Kabun̄ in, jipan̄ Kabun̄ in kōjparok 
jāān ko im jab kōm̧m̧an m̧uri. Ilo 
fall eo ilo 1838, Whitney eaar em̧-
m̧akūt n̄an Far West, Missouri, Ijo 
Newel eaar bar kūr āinwōt bisop, 
im 10 iiō tokālik, e im baam̧le eo an 
raar em̧m̧akūt n̄an Salt Lake City, ijo 
eaar jerbal āinwōt Bisop eo Eutiej 
an Kabun̄ in.

Newel eaar mej ilo Jeptōm̧ba 24, 
1850, ilo Salt Lake City kōn nan̄in-
mej in menono.
KAKEMEMEJ KO
 1.  Elizabeth Ann Whitney, kar kouti 

ilo Edward Tullidge, The Women 
of Mormondom (1877), 41–42.

 2.  Joseph Smith, kar kouti ilo Elizabeth 
Ann Whitney, “A Leaf from an 
Autobiography,” Woman’s Exponent, 
Aug. 15, 1878, 51.

Itulaļ, pija eo tuan-
miin̄: Juon pija in 
Newel K. Whitney. 
Itulaļ, pija eo tuan-
bwijmaron̄: Itulōn̄ 
in m̧ōn wia eo an 
Newel K. Whitney, 
Ohio, ijo Jikuul 
eo an Rikanaan 
ro im kweilo̧k ko 
an Kabun̄ in raar 
kōm̧m̧an ie. Itulaļ: 
M̧ōn wia eo an 
Whitney.

Elōn̄ļo̧k jen milien mijenede ro 
kar kūr er jen kar ejaak eo an 

Kabun̄ in, ak Dan Jones eaar baj 
lōn̄ļo̧k jen juon milien in. Mijenede 
in Welsh, Būreejtōn Gordon B. 
Hinckley (1910–2008) eaar ba, 
“Kōn jon̄an nōm̧ba in rioktak ro, 
Dan Jones eaar aikuj in pād ilo 
io̧ļapļap in ak mijenede ro eļap 
tōprak ko aer ilo bwebwenato 
in Kabun̄ in.” 1

M̧okta jen an kar juon mije-
nede, Dan eaar em̧m̧akūt jān 
Wales n̄an United States im kar 
jerbal ilo Mississipi River āinwōt 
kapen in juon tima ņaetan Maid 
of Iowa, me eaar bōktok elōn̄ 
Armej ro Rekwojarjar ilo Raan-ko 
Āliktata n̄an Nauvoo, Illinois. Eaar 
kobatok ilo Kabun̄ in ilo 1843 im 
eaar jino m̧ōttā ippān Rikanaan 
Joseph Smith.

Mijen eo an Dan eaar kakūrm̧ool 
kanaan eo āliktata an Joseph Smith. 
Bon̄ōn̄ eo āliktata bwe Rikanaan 
Joseph Smith en mej, eaar ron̄ 
aenikien bū inam̧ōj in wintō in 
Carthage Jail, kōn menin eaaar 
kālet bwe en babu ioon laļ. Iturin 
eaar Dan Jones. Rikanaan eo eaar 
kajjitōk ippān Dan eļan̄n̄e emijak in 
mej. Eaar uwaak, “Ilo am̧ ļōmņak, 
ej ke iien eo in? Ikkitōltōl rot in Ijjab 
jeļā n̄e mej enaaj kōm̧m̧an bwe en 
lōn̄ rej lōļn̄o̧n̄.” Innām Joseph eaar 

Dan Jones (1810–62)
kanaan, “Kwonaaj baj lo wōt Wales, 
n̄an kakūrm̧ool mijen eo kar jitōn̄ 
eok m̧okta jen am mej.” 2

Kalim̧m̧ur eo an Rikanaan eo 
eaar kūrm̧ool ilo 1845, ilo iien eo 
Dan im kōrā eo ippān, Jane, kar 
kūr n̄an jerbal ilo Wales. Dan eaar 
kōjerbal tōļan eo an n̄an kwaļo̧k 
ko̧jpeļ in kōn eļap kōttōpar. Eaar 
jeļā kajin Welsh im kajin English, 
n̄an kam̧ool rekoot eo me eaar itok 
limoin kōnono kake me emaron̄ 
dāpij armej ro an ilo kajin eo aer 
ium̧win awa ko.

Ilo Wales, Dan eaar je bwebwe-
nato ko kōn Armej ro Rekwojarjar 
ilo Raan-ko Āliktata, jikin ko, im 
bok ko ilo Welsh. Ium̧win tōl eo 
an Dan Jones, mijenede ro ilo 
Wales raar ejaake 29 branch ko im 
kar peptaiji enan̄in 1,000 armej ro 
kajjojo iiō ilo jinoin mijen eo an. 
Eaar bar kūr kein karuo ilo juon 
mijen n̄an Wales ilo 1852, im men̄e 

jum̧ae eaar lapļo̧k ņae Kabun̄ in, 
eaar wōr 2,000 armej raar peptaij 
ilo iiō ko emen.

Ke eaar ro̧o̧l n̄an Utah, Dan 
eaar jipan̄ bōktok elōn̄ rioktak ro 
jān Welsh n̄an Utah. Ke eaar mej ilo 
51 an iiō, eaar jipan̄ bōtok enan̄in 
5,000 armej ro n̄an western United  
States.
KAKEMEMEJ KO
 1.  Gordon B. Hinckley, “The Thing of 

Most Worth,” Tambuli, Mar. 1994, 8; 
Ensign, Sept. 1993, 7.

 2.  Joseph Smith, ilo History of the 
Church, 6:601.

Jān tuanmiin̄: Pija in Mijenede eo jān 
Welsh Dan Jones. Juon tima, āinwōt tima 
eo Dan Jones ej kapen in, ej kepaakļo̧k 
n̄an atartar ilo Nauvoo, Illinois. Dan Jones 
eaar jipan̄ rim̧m̧akūt ro an Welsh.TU

Iaar jeram̧m̧an n̄an ioon jodikdik ro im 
rūm̧m̧an ded ro jān aolep jikin jerbal 
im jān aolepān laļ in. Ilo juon iien Iaar 

kōnono ippān juon kumi in rūm̧m̧an ded 
ro eļap aer kabwilōn̄lōn̄ kōn wānōk, erreo, 
im mour jim̧we. Ālkin aō jiron̄ er wāween 
an ļo̧kjeņaō kōn kajjitōk ko aer, lōke, im 
baotokier, im m̧wilier, Iaar kajjitōk, “Ewi 
wāween ami maron̄ kwaļo̧k, jeļā ilo ami 
uwaak, im inem̧m̧an kōn juon unin kōnono 
āinwōt in?” Juon jiron̄ eaar ba ilo an ejjeļo̧k 
pere, “Jinō im jema rej katakin.” Ro jet raar 
kōm̧akūtkūt bōrāer ilo errā. Menin ej en̄jake 
eo elam waan ej kwaļo̧k im̧we eo an ro jinen 
im jemān ilo mour ko an ajri ro nejier—eļap-
tata ilo eddo eo aer n̄an katakin kōn wānōk, 
erreo, wāween ippān doon eo erreo, im 
jem̧jerā eo ejjet.

Ilo m̧ool, elōn̄ ro jinen im jemān remaron̄ 
jab katakin ajri ro nejier kōn unin kōnono ko 
ikijeen wāween ko rettoon an kanniōk jon̄an 
aer maron̄. N̄an waanjon̄ak, ilo juon etale 
elōn̄ļo̧k jen 200 rūm̧m̧an ded ro reniknik rej 
Armej ro Rekwojarjar ilo Raan-ko Āliktata, 
Iaar loe wōt 15 bōjāān kar kile bwe ro jineer 
im jemāer rej jipan̄ eo eļaptata kōn meļeļe ko 
ikijeen kōnono ko kōn wāween ko rettoon an 
kanniōk. Membōr rein reddik raar ba bwe raar 
ekkatak kōn unin kōnono in eaorōk eļapļo̧k 
jān ro jerāer ak ro m̧ōttāer, Intōrnet, pija, ik-
kure, bok ko, ro nukier, ak ritōl ro an Kabun̄.

Aaet, ejjab juon unin kōnono epidodo  
n̄an katakin. Ak Ij tōmak ro jinen im jemān  
rej rūkaki ro rem̧m̧antata n̄an leļo̧k kain 
pedped kein rekwojarjar. Laajrak in wāween 
katakin kein renaaj jipan̄ eok ejaak, wājepdik, 
im pedped ko ejjeļo̧k jem̧ļo̧kier im kōkm̧an-
m̧anļo̧k ekkatak eo ewājepdik im katakin—
eļaptata ilo katakin ajri ro nejim wāween  
n̄an mour wānōk im mour erreo.

Katakin im ekkatak rej aikuj ijjino 
ilo iiō ko im̧aantata. Ro jinen im jemān 
ro rewāpjedik rej katakin ajri ro nejier kōn 
unin kōnono ko kōn wāween ko rettoon an 
kanniōk rej meļeļe bwe eļap an ajri ro nejier 
jelm̧ae kain unin kōnono rot kein ilo iiō ko 
reddik jen er ak jen an ro jineer im jemāer 
kōtmene ak kōņaan. Elōn̄ ajri ro rej jedmat-
mat n̄an kadkadin pija ko rettoon ilo Intōrnet 
āinwōt ro reddik 11 iiō rūtto im ro jet red-
dikļo̧k. Jikin ikkure ko, m̧akūtkūt in ikkure 
ko, karelel, aaet jikin iiaio ko ilo media rej 
kanooj ļapļo̧k obrak kōn pija ko ikijeen 
wāween ko rettoon an kanniōk im ļōmņak 
ko rejjab jejjet.

Jet m̧am̧a im baba rej kajjitōk, “N̄āāt Inaaj 
aikuj jino kōnono kōn unin kōnono ko rejelet 
wāween ko rettoon an kanniōk? Ej pedped 
ioon iiō im ekkeke eo an ajri eo im jekjek  
eo epād ie. Tōl an jetōb enaaj itok ilo an ro 
jinen im jemān lukkuun im tiljek etale m̧wil 
eo an ajri eo nejier, karōk n̄an ron̄jake ajri eo 
nejier, im bōk iien n̄an kile im jeļā n̄āāt im ta 
eo n̄an katakin. N̄an waanjon̄ak, Ij keememej 
an ļaddik eo nejū kajjitikin eō kajjitōk ko kōn 
ekkatak ko ikijeen menin eddōk im menin 
mour iien eo ej kab lalem iiō ritto̧o̧n. Tōre in 
me eaar kanooj kaamijak, eaar alikkar bwe 
eaar juon iien ejim̧we n̄an kōnono. Mekarta, 
ilo aō ļōmņak kōn ewi wāween aō uwaak, 
āinwōt eaar alikkar bwe eaar jab juon iien  
n̄an kōnono ippān ļaddik eo nejū kōn aolep 
unin kōnono ko rejelet wāween ko rettoon  
an kanniōk.

Katakin 

Jen Matthew O. 
Richardson
Rikakpilōklōk eo Kein  
Karuo ilo Būreejtōni eo  
Eutiej an Jabōt Jikuuļ

Ro jinen im 
jemān remaron̄ 
kōjerbal wāween 
kein jiljiljino n̄an  
katakin ajri ro 
nejier ikkijeen 
wāween ippān 
doon eo erreo.

I M̧ Ō K O  I M̧ Ō D ,  B A A M̧ L E  K O  A D

ERREO IM 
WĀNŌK

katakin ajri eo kōn unin kōnono ko rejelet 
wāween ko rettoon an kanniōk, enan̄in  
aolep ro jinen im jemān rej inepata im nan̄in 
jab kobaik ta ko rej aikuj ba. Iien in me me-
nin ej aorōk, katakin im ekkatak eo ewājep-
dik ej jejjet em̧m̧anļo̧k jen kōnono im kwaļo̧k 
kōn kadkadin. Ilo m̧ool, wāween eo ro jinen 
im jemān rej jino kōjerbale n̄an katakin ajri 
eo nejier bōlen eļapļo̧k an aorōkļo̧k jen ta ko 
remaron̄ ba. Ekkatak eo ej rie jem̧ļo̧k eo me 
ro jinen im jemān ro rej kareel ajri eo nejier 
eļapļo̧k n̄e rej jerbale unin kōnono ko ikijeen 
wāween ko rettoon an kanniōk rej armej ro 
me rejjab ālkin jepjep, rej kwaļo̧k iakwe im 
kea, im rej lukkuun bōk koņaaer ilo mour  
ko an ajri ro nejier.1

Ennaan ko jān peba in etale eo aō kōn  
jodikdik ro rej Armej ro Rekwojarjar ilo 
Raan-ko Āliktata ej ālij im pedped wōt ioon 
kōņaan eo bwe ro jineer im jemāer ren kar 
ļapļo̧k aer kōnono ak m̧ōņōņō in kōnono kōn 
unin kōnono ko rejelet wāween ko rettoon an 
kanniōk. Rūm̧m̧an ded rein raar kwaļo̧k bwe PIJ

 D

R 

 IR
I

Katakin im ekkatak ej aikuj emakijkij 
an waļo̧k. Ekkatak ej juon jerbal ijjeļo̧kin juon 
m̧akūtkut emakeļo̧k iaan. Eļan̄n̄e ej itok n̄an 
katakin ajri ro kōn kadkadin wāween ippān 
doon eo erreo ak men ko jet rejelet, armej jet 
iien rej ļōm̧nake āinwōt “kōnono” Men̄e kar 
karōke ak jab, meļeļe in ej jerbal bwe ro jinen 
im jemān ren katakin unin kōnono in ilo juon 
iien kōnono emakeļo̧k iaan. Menin ejjab wā-
ween eo ewājepdik n̄an juon ajri n̄an ekkatak. 
Rilo̧mo̧o̧r eo eaar katakin bwe jej ekkatak “lain 
im bar lain, naan in kain̄i im bar naan in kai-
n̄i” (2 Nipai 28:30). Enaaj ļapļo̧k ad tōprak ilo 
katakin ilo ad bar kōnono kōn unin kōnono eo 
ippān ajri eo nejid ilo aer rūttoļo̧k im ekkeke-
ļo̧k. Ro jinen im jemān ro remeļeļe pedped in 
rej kōpooj er make ilo lōlātāt, en̄jake, im jetōb 
n̄an katakin ajri ro nejier kōn unin kōnono ko 
rejelet wāween ko rettoon an kanniōk tōre eo 
ajri eo nejier ej ajri im likao ak jiron̄.

Ekkatak im katakin eo ewājepdik ej 
pedped wōt ioon jem̧jerā eo ikōtaan rū-
kaki eo im rikkatak eo. Eļan̄n̄e ej itok n̄an 

Ro jinen im jemān rej 
kareel ajri eo nejier 
eļaptata n̄e rej jerbale 
unin kōnono kōn 
wāween ko rettoon 
an kanniōk rej armej 
ro rej jab ālkin jepjep, 
rej kwaļo̧k iakwe im 
kea, im rej lukkuun 
kobaļo̧k ilo mour ko 
an ajri ro nejier.

raar jab kōņaan wōt bwe ro jineer im jemāer 
ren koba ilo jerbal in, ak raar barāinwōt 
kōņaan bwe ro jineer im jemāer ren “kōnono 
ippāer ijjeļo̧kin kōnono n̄an er.” Raar oon̄ 
kōn kōnono ko me raar “iakwe,” “kōtmene,” 
“ineem̧m̧an,” im jab lukkuun “kajookok.” Rej 
aikuj rōjan̄ ro jineer im jemāer n̄an buuļ jerbal 
ilo aer lukkuun kepaak, pād, iakwe, im lel-
n̄o̧n̄ kōn juon unin kōnono, jekjek, eļaptata 
iien. Eļan̄n̄e ewōr juon wōnāān n̄an kōļļāik ro 
jinen im jemān n̄an katakin eo ewājepdik n̄an 
ajri eo nejier kōn men ko eļaptata tokjāer, ej 
n̄an ro jinen im jemān n̄an m̧akūtkūt ilo wā-
ween kein ko renaaj jipan̄ ajri ro nejier en̄jake inem̧m̧an im 
kōjparok ilo kōnono kōn aolep unin kōnono ko—eļaptata 
unin kōnono ko an juon make.

Katakin im ekkatak eļapļo̧k aer wājepdik n̄e unin 
kōnono eo ej ekkar im m̧ool. Pedped wōt ioon kepaak 
eo ad, katak eo ikijeen wāween ippān doon eo ejjab erreo 
maron̄ en̄jake apan̄, jōkkar, pen, ak kōjekdoon kapilōk. 
Juok kii n̄an tōprak ej n̄an kile bwe enan̄in aolep kajjitōk 
ko im inepata ko ippān ajri ro rej en̄jake ko n̄an jekjek ko 
im ekkatak ko ilo lukkuun mour in. Ilo ad leļo̧k ad, ron̄-
jake, im etale ajri ro nejid, jenaaj kile ta eo jej aikuji n̄an 
katakin.

N̄an waanjon̄ak, pija ko, jon̄ok ko, m̧akūtkūt ko rebun̄-
bun̄, būrokraam̧ ko ilo tipi, karelel ko, ainikien kōjan̄jan̄ 
ko rej bōktok elōn̄ iien em̧m̧an n̄an kōnono kōn jon̄ok 
ko kōn erreo. Iien ko jet rem̧m̧an renaaj itok ilo ad etale 
jem̧jerā eo an ajri ro nejid im aer m̧akūtkūt ippān ro jet, 
wāween aer im ro m̧ōttāer ekkōņak, naan ko rej kōjerbali, 
wāween aer make en̄jake kōn mour in kanniōk, barāinwōt 
ukoktak in ukook ko an erreo im jon̄ok ko kōn erreo ilo 
jukjukinped eo. Ebooļ lukkuun iien ko rem̧m̧an n̄an kō-
nono kaki ippān ajri ro kōn erreo im wānōk.

Bōlen ļamļam in katakin eo eaorōk ej kōm̧m̧an ilo an ro 
jineer im jemāer jejjet ilo erreo, karbab, im wānōk ilo mour 
ko aer make. Ajri ro renaaj ļapļo̧k aer ron̄jake im ļoor kapi-
lōk jen ro jineer im jemāer n̄e kapilōk ej pedped wōt ioon 
waanjon̄ak ko rem̧m̧an an ro jineer im jemāer.

Oktak eo ej barāinwōt m̧ool. Ilo an Elder Robert D. 
Hales Jen Doulul eo an Jon̄oulruo Rijilōk ro kar ba: “Ilo 
elōn̄ wāween ko, m̧akūtkūt ko ad rej ellaajļo̧k jen naan 

ko ad. Būreejtōn Brigham Young (1801–77) 
eaar katakin: ‘Jej aikuj kōm̧m̧an n̄an [ajri ro 
nejid] juon waanjon̄ak eo me renaaj kōņaan 
in ļoore. Jej ke kile menin? Ewi emakijkij in 
ad loe an ro jinen im jemān akweļap kōn 
pokake, m̧wil em̧m̧an, naan ko rejouj, em̧m̧an 
baotokin, juon ainikien em̧m̧an im māj ebbōļ 
jān juon nin̄nin̄ ak ajri eļan̄n̄e er make reob-
rak kōn mejān kamōn̄ im buron̄. Ewi wāween 
an menin in jab jejjet im jab meļeļe!’ Ajri ro 
nejid renaaj kile kain jab jejjet kein ilo kōj im 
bōlen pukōt jokālet ko n̄an m̧akūtkūt ilo ejjā 
wāween kein wōt.” 2

Rikkatak ro em̧m̧anļo̧k aer ekkatak n̄e rej meļeļe 
ta eo rūkaki ro rej katakin. Ekanooj lōn̄ jodikdik im 
rūm̧m̧an ded ro rej kwaļo̧k aer rub būruwer bwe ro jineer 
im jemāer aaet ritōl ro ilo Kabun̄ eo rej kōņaan in kōjerbal 
“code words ak naan ko rejjab alikkar” im rejjab kwaļo̧k 
ennaan ko eļapļo̧k aer letok eļapļo̧k kajjitōk jān uwaak ko 
im eļapļo̧k aer kainepata jen kajo̧o̧r. Menin elukkuun m̧ool 
eļan̄n̄e ej itok n̄an unin kōnono ko ikijeen wāween ko 
rettoon an kanniōk.

Tōre eo iaar jerbal āinwōt juon bisop an juon ward an 
rūm̧m̧an ded ro, emmakijkij aer kajjitōktok ippa ta meļeļe 
eo an “in̄ūr m̧ōttan ko rettiņo̧ an armej (petting)” Membōr 
in ward eo aō retiljek kar katakin bwe rejjab aikuj in bōk 
koņaer ilo in̄ūr m̧ōttan ko rettiņo̧ an armej (petting), ak 
raar jab lukkuun ekkatak ta lukkuun meļeļein in̄ūr m̧ōttan 
ko rettiņo̧ an armej (petting). Eaar pen n̄an er n̄an dāpij 
kōmeļeļe eo raar jab meļeļe kake.

Būreejtōn Marion G. Romney (1897–1988), Rikakpilōk-
lōk eo Kein Kajuon ilo Būreejtōnji eo Kein Kajuon, eaar 
kōmeļeļeiki bwe ejjab bwe n̄an katakin ilo juon wāween 
eo ro jet renaaj meļeļe, ak jej aikuj barāinwōt katakin ilo 
juon wāween eo me ejjeļo̧k juon ej jamin naaj jameļeļe.3 
Ijjelo̧kin kōnono ilo kout (code) ak naan bajek, enaaj ļap-
ļo̧k ad tōprak eļan̄n̄e jej kōjerbal naan ko rejejet im ekkar. 
Menin ej kotak meļeļe im ejaak lōke.

Kile wāween an Elder Richard G. Scott jen Doulul eo 
an Jon̄oulruo Rijilōk ro wājepdik ilo katakin pedped ko im 
jon̄ok ko rerreo. Eaar ba: “Jabdewōt wāween ippān doon 
eo ejjab erreo itulikin korak in m̧are eo—meļeļe eo Aō bwe 
jabdewōt in̄ūr an m̧ōttan ānbwin eo ekwojarjar ippān bar 

Ilo ad leļo̧k ad, 
ron̄jake, im 
etale ajri ro 
nejid, jenaaj 
kile ta eo jej 
aikuji n̄an 
katakin.

juon, ilo kelwaan ak jab kelwaan—ej juon jera-
wiwi im emo̧ ippān Anij. Ej barāinwōt juon bōd 
n̄an ejaak itok limo n̄an kōketak en̄jake kein 
ilowaan ānbwinnid make.” 4

N̄an katak ilo wājepdik, jej aikuj lale bwe 
jabdewōt eo jej katakin ej meļeļe ennaan eo. 
Kajjitōk ko repidodo āinwōt in “Menin eu-
waake ke kajjitōk eo am̧?” ak “Emeļeļe ke aō 
kōmeļeļeiki?” ak “Ebar ke wōr am̧ kajjitōk?”  
rej lukkuun jipan̄.

Rikkatak ro rej oktak n̄e rūkaki ro 
rej kobaik ennaan eo ippān pedped ko 
ejjeļo̧k jem̧ļo̧kier im jon̄ok ko. Ijjelo̧kin 
pedped wōt ioon “m̧ool ko rekkar an mour,” 
kōmeļeļe eo ewājepdik an ko̧jpeļ eo ej wa-
ļo̧k n̄e jej kobaik m̧ool ko ippān “m̧ool ko an 
mour indeeo.” Eļan̄n̄e jej kōnono kōn ānbwin-
nid, n̄an waanjon̄ak, jemaron̄ kōnono kōn 
wāween an juon Jemedwōj Ilan̄ eo eakwe kar 
kōm̧anm̧an ānbwinnid im wāween ad aikuj 
kepaak kōm̧anm̧an ko An ilo kautiej im ekkar 
n̄an kōtmene ko An.

Tōre in laļ in ej likjekļo̧k ilo jab erreo, ej 
wōr wōt kōjetdikdik n̄an epepen ko ilju im 

jekļaj. Kōjetdikdik eo ej pedped wōt ioon 
wūjlepļo̧k eo em̧m̧antata an ro jinen im 
jemān n̄an katakin diktak in epepen eo n̄an 
erom wānōk im erreo. Ro jinen im jemān ro 
rej katakin ajri ro nejier n̄an mour wānōk im 
erreo mour n̄an kōļapļo̧k meļeļe eo aer im 
kōkōm̧anm̧anļo̧k kāpeel in katakin ko aer. 
Ilo kōm̧m̧ane wāween in, jej itok n̄an jeļā 
bwe “Irooj enaaj kōļapļo̧k [er] ilo [aer] ka-
tak ilo wāween in Eaar kean̄ er.” Ālkin men 
otemjej, menin “ej juon jerbal in iakwe— 
juon iien em̧m̧an n̄an jipan̄ ro jet kammi-
neneik anemkwoj in kālet eo aer ilo jim̧we, 
itok n̄an Kraist, im bōk kōjeram̧m̧an ko an 
mour indeeo.” 5 ◼

Ro jinen im jemān ewōr aer iien em̧m̧an 
n̄an katakin im ejaake m̧wil ko an 
ajri ro nejier m̧okta jen an Satan wōr 

an kajoor n̄an mālijjon̄e er im m̧okta jen aer 
tōpar ruwalitok iiō, innām erom bōk eddo 
im̧aan Anij. . . . Irooj eaar leļo̧k n̄an ro jinen 
im jemān men kein iiō ko m̧okta, iiō ko jinoin 
ilo mour an juon ajri, n̄e ajri ro rejjab bōk 
eddo in men ko rej ba im kōm̧m̧ani. Ej juon 
eddo im kōjeram̧m̧an an ro jinen im jemān 
bwe ren katakin im kammineneik ajri ro ne-
jier n̄an mour jim̧we.

Wāween eo ewājepdik n̄an katakin ji-
m̧we im kabun̄ ilo m̧weo ej jen waanjon̄ak. 

Kōjatdikdik, ro jinen im jemān renaaj kōjpa-
rok an em̧m̧an im erreo mour ko aer make 
im maron̄ jeram̧m̧an n̄an kōjerbal waanjon̄ak 
eo an mour ko aer n̄an katakin im kammine-
neik ajri ro nejier make. [Būreejtōn David O. 
McKay (1873–1970) eaar katakin:] “Eļan̄n̄e 
kwonaaj katakin tōmak ilo Anij, kwaļo̧k 
tōmak eo am̧ make ilo E; eļan̄n̄e kwonaaj 
katakin jar, jar ippām make; . . . kwonaaj 
ke kōm̧m̧an bwe ren m̧ōjņo̧ļo̧k, innām kwe 
make kwoj peek er jān illu; eļan̄n̄e kwonaaj 
kōm̧man bwe ajri eo nejim en mour juon 
mour ewānōk, ak peek make, ripoot em̧m̧an, 
innām kom̧m̧an bwe en juon waanjon̄ak 
ewāppen ilo men otemjej.” 1 N̄an kōm̧man 
āindein naaj kōm̧m̧an bwe katakin kein ren 
wājepdikļo̧k n̄an ajri ro nejim; Im er, rej bōk 
kain tōl in jān ro jineer im jemāer, maron̄ 
kōkajoorļo̧k er ņae mālijjon̄ ko an Satan, eo 
me kōttōbar eo an ej n̄an kakkure mour ko 
aer n̄e rej tōpar iiō in bōk eddo. Ro jinen im 
jemān ewōr aer eddo n̄an erom kain ar-
mej eo renaaj kōņaan bwe ajri ro nejier ren 
erom ilo iakwe n̄an m̧wil em̧m̧an, m̧ool, jeļā 
kōm̧maanwa, im peran n̄an kōm̧m̧ane jim̧we 
ilo men otemjej. Waanjon̄ak eļapļo̧k an ka-
joor jān kiel.

Mour aolep iien ilo m̧weo ej aikuj ekkar 
n̄an pedped ko im jon̄ok ko ad ilo Kabun̄. 
Jerbal in pejnej ko ad rej aikuj jejjet ippān 
kabun̄ eo ad. Ajri ro em̧ōkaj aer kile riab. 
John Milton eaar ba bwe jeļā moņ ej jerawiwi 
eo wōt me ej etetal im jab maron̄ kile ijje-
lo̧kin Anij wōt. Ajri ro, kōn menin, repidodo 
aer meļeļe men ko rebōd, im rej illu kōn jab 
m̧ool im baotokin men ko reriab. Jejeļā bwe 
ajri ro nejid rej im̧we eļapļo̧k jen kōnono 
ko jej mour kaki jen kōnono jej kwaļo̧ki. 
Ro jinen im jemān rej aikuj aolep iien m̧ool 
ippān ajri ro nejier, kōjparok kalim̧m̧ur ko 

Katakin 

Jen Elder  
Delbert L. Stapley 
(1896–1978)
Jen Doulul eo an  
Jon̄oulruo Rijilōk ro

J E K J E K  K O  A N  K O̧ J P E Ļ

Ej juon eddo im kōjeram̧m̧an  
an ro jinen im jemān bwe ren  
katakin im kammineneik ajri  
ro nejier n̄an mour jim̧we.

Delbert L. Stapley eaar ļotak ilo Tijem̧ba 
11, 1896, ilo Arizona, USA. Kar kōjno̧lo̧k e 
āinwōt membōr in Doulul eo an Jon̄oulruo 
Rijilōk ro ilo Oktoba 5, 1950, im kar jerbal 
ilo doulul in m̧ae ej mej ilo Okwōj 19, 1978. 
Kōnono eo ilo nokon in jota in kar kwaļo̧ke 
ilo Brigham Young University ilo Pāpode 1, 
1977. Likio in jeje eo an kōnono ilo kajin 
Pālle maron̄ loe ilo speeches.byu.edu.

JIM̧WE ILO M̧WEO

raar kōm̧m̧ani n̄an er im kōnono m̧ool. Ej ro 
jinen im jemān rejjet rej ro rej bōk lōke eo an 
ajri eo nejier. N̄e juon ajri ej en̄jake bwe kwoj 
kautiej lōke eo an im kōjerbale, ej jamin naaj 
kakkure, barāinwōt bōktok kakkure ilo lōke 
ņae etam. . . .

Ro jinen im jemān rejjab aikuj akwāāl 
im̧aan mejān ajri ro nejier. Jet iien akwāāl 
ko rej jerjer jen juon bōklōkōt in kajjieon̄ 
kajim̧we ak kauweik juon ajri. Juon jinen ak 
jemān ejjab errā; eo juon ej jum̧ae. Im im̧we 
eo ej kobaik m̧weo, ekkar n̄an ta eo ajri eo 
ej inepata kake, ej jokālet ko. Ro jinen im 
jemān rej aikuj in ippān doon n̄an jeļā iaļ eo 
rekōņaan bwe juon ajri en etal ie ļo̧k; ilo bar 
juon wāween, emaron̄ etatal ilo iaļ ko rebōd 
kōn pok. Richard L. Evan eaar ba: “Jepelļo̧k 
ikōtaan ro jinen im jemān ejjab jejjet im ej 
kapokpok, im ej kōmōjņo̧ik pedped ko an 
baam̧le eo. Armej eo me juon ajri ej reilo̧k 
n̄ane kōn tōl aikuj in ippān doon ilo tōl eo ej 
leļo̧k.” 2 Jejeļā bwe ajri ro rej meļeļe kōm̧man 
im en̄jake ko an baam̧le eo; remaron̄ en̄jake 
leln̄o̧n̄ im oktak ko me remaron̄ jab aolep 
iien meļeļe ak kōmeļeļeiki. . . .

Juon ajri ewōr an jim̧we n̄an en̄jake me-
nin ilo m̧weo ewōr ippān juon jikin kone, 
juon jikin kōjparok jen kauwōtata im nana PIJ

ko inamōj in laļ in. Ippān doon an baam̧le 
im m̧ool rej menin aikuj n̄an jipan̄ aikuj in. 
Ejjeļo̧k juon jikin ijjelo̧kin m̧weo ijo m̧ool im 
lem̧ōņōņō eo ejjeļo̧k jem̧ļo̧kin maron̄ in loe 
ie ilo mour in. Epidodo n̄an kōm̧m̧ane bwe 
m̧weo en āinwōt lan̄; ilo m̧ool, Ij pijaik lan̄ 
āinwōt juon wōnm̧aanļo̧k in mour em̧m̧an an 
m̧weo ijin ioon laļ in.3 . . .

Ko̧jpeļ eo ilo ad katakin ej m̧ool. Kraist ej 
mour, Anij ej mour, im jikin ko raiboojoj rej 
pojak ilōn̄ n̄an aolep ajri ro Nejin retōmak 
im niknik. Karōk kiiō kain em̧ rōt im baam̧le 
rōt eo kwokōņaan im ewi wāween am̧ naaj 
tōpar aikuj ko an ajri ro nejim n̄an kōjparok 
er ioon iaļ eo ejim̧we me enaaj tōlļo̧k baam̧le 
eo n̄an mour indeeo ilo juon kapijuknen ilo 
Celestial. Anij en kōjeram̧m̧an kom̧ aolep, ro 
jeiū im jatū. Ij ļōmņak komaron̄ meļeļe bwe 
eļap tata eo em̧ōj kar ba rej n̄an kom̧. Im n̄an 
ejaake im bōk m̧aanļo̧k kapijuknen eo am̧ 
ilo juon jekjek ekwojarjar ej lukkuun aorōk 
n̄an ro reddik me rej itok n̄an kōjeram̧an 
mour eo am̧. ◼
Leta kieptōļ ko im m̧aak ko raorōk remālim.

KAKEMEMEJ KO
 1. David T. McKay, Secrets of a Happy Life,  

comp. Llewelyn R. McKay (1967), 11.
 2. Richard Evans’ Quote Book (1975), 23.
 3. Lale David O. McKay, Gospel Ideals (1953), 490.

Juon ajri ewōr an 
jim̧we n̄an en̄jake 
menin ilo m̧weo 
ewōr ippān juon 
jikin kone, juon 
jikin kōjparok jen 
kauwōtata im 
nana ko inamōj 
in laļ in. Ippān 
doon an baam̧le 
im m̧ool rej menin 
aikuj n̄an jipan̄ 
aikuj in.

Ejjeļo̧k emaron̄ kipel jodikdik ro 
n̄an bōk en̄jake ko ilo jetōb, ak rein 
jinen im jemān im ritōl ro rejeļā, 
ewōr wāween ko n̄an kōjparok en̄-
jake ko me rej tōlļo̧k n̄an oktak.

Ke Vyacheslav im Zoya Gulko jen  
Ukraine kar jino ekkatak kōn Kabun̄ 
in, leddik eo nejier 13 iiō rūttoon, Kira, 

eaar jab m̧ōņōņō. Eaar m̧akoko in bōk ko-
ņaan ilo katak ko an mijenede, im ke eaar jeļā 
bwe elder ro rej itok n̄an m̧weo im̧weer, eaar 
“kwaļo̧k an kabokļo̧k kōjem in ruum̧ eo an,” 
jinen ej keememej wōt.

Būratōr im Sister Gulko, ro raar pepe ippān 
doon n̄an kobatok ilo Kabun̄ eo, kar kile bwe 
eļan̄n̄e remaron̄ in kōpooj juon iien em̧m̧an 
n̄an Kira n̄an en̄jake Jetōb eo, būruwōn ema-
ron̄ in en̄jake. Kōnke naan in kam̧ool eo an 
Sister Gulko make eaar ijjino ke eaar pād ilo 
juon iien peptaij an bar juon armej, eaar kajji-
tōk ippān Kira n̄an itok n̄an peptaij eo—n̄an 
jipan̄ e jāniji nuknuk ko tokālik. N̄an bwilōn̄ 
eo an Sister Gulko, Kira eaar errā.

“Eaar waļo̧k!” Sister Gulko ej keememej. “Je-
medwōj Ilan̄ eaar jerbal ilo juon wāween eluk-
kuun kabwilōn̄lōn̄.” Kira eaar en̄jake Jetōb eo, 
im juon wiik ālkin peptaij eo an ro jinen im 
jemān, raar errā n̄an ioon mijenede ro. Eaar 

JIPAN̄ JODIKDIK RO BŌK  
EN̄JAKE KO  
ILO JETŌB

jino riiti Bok in Mormon eo. Jet wiik tokālik, 
Sister Gulko eaar kile juon peba ej etoto ilōn̄in 
tebōļ eo an Kira; jeje ko ioon raar naan ko jen 
2 Nipai 2:25. Ruo im jimettan allōn̄ ālkin pep-
taij eo aer make, Gulko eaar pād ilo peptaij eo 
an leddik eo nejier. Kiiō, 20 iiō ko tokālik, Kira 
eaar m̧are. E im ļeo pāleen, Dave, kar liāp ilo 
tampeļ im rej kaajiririik ruo nejiero ļaddik ilo 
ko̧jpeļ in. Eaar jerbal kōn tōmak ilo elōn̄ kūr 
ko im ej niknik wōt ilo Kabun̄ in.

Jen en̄jake jab in, Zoya ej ba eaar ekkatak 
juon katak eaorōk me ej jerbal n̄an ro jinen 
im jemān ro etto aer membōr in Kabun̄ in 
āinwōt n̄an e im ļeo pāleen āinwōt membōr 
ro rekāāl: ro jinen im jemān im ritōl ro rejjab 
maron̄ kipel ajri ro nejier n̄an ko̧jpeļ eo, ak 
remaron̄ karuwaineneik er n̄an likūt im ejaaki 
en̄jake ko aer make ilo jetōb. En̄jake kein 
remaron̄, kwaļo̧k kōlaajrak in jeram̧m̧an ko, 
tōlļo̧k n̄an oktak.

Ak ta wāween eo em̧m̧antata n̄an ilo̧k n̄an 
ejaake kain en̄jake rot kein? Ro jinen im jemān 
im ritōl ro jen aolepān laļ in rej kwaļo̧k ta eo 
eaar jerbal n̄an er.

Leļo̧k n̄an Jodikdik ro Iien  
ko Rem̧m̧an n̄an Jerbal

Granja Viana Ward ilo São Paulo Brazil 
Cotia Stake eo eaar wōr juon aer jon̄ok eo 
eļap kōn m̧akūtkūt ilubwilijin likao ro. Ak  PE

Jen Melissa Merrill
Māākjiin ko an Kabun̄

ritōl ro aer raar kile bwe jet iaer raar 
jelm̧ae apan̄ ko aer make im pen aer kakūr-

m̧ool jerbal ko aer ilo priesthood eo.
Ālkin an bisoprik im ritōl ro an Doulul 

eo an Likao ro kar ko̧o̧njeļ ippān doon, raar 
ļōmņak n̄an kōļapļo̧k aer kōļmenļo̧kjeņ kōn 
m̧akūtkūt ko aer n̄an jerbal in jipan̄ im ejjab 
lōn̄ wōt in ilo kalimomo ak kam̧ōņōņō. Me-
nin ekoba loļo̧k membōr ro rejeniknik an 
doulul eo, bōk koņaer ippān ilo jerbal ippān 
mijenede ro, im letok letak kwojkwoj eo n̄an 
membōr ro rej pād wōt ilo m̧ōko im̧weer. M̧a-
kūtkūt kein rej kōm̧m̧an bwe likao ro en wōr 
aer iien em̧m̧an n̄an jerbal kōn ekkatak ko 
raar katak kaki ilo jemnere im ilo raan in Jabōt 
(lale 2 Nipai 2:26).

Ilo juon tōre, “m̧akūtkūt kein ilo jetōb raar 
kōm̧m̧an oktak,” juon ritōl an priesthood eo 
eaar ba.

“Kōm kar bwilōn̄ ke ilo kar juon Jabōt in 
jitlo̧k, aolep likao ro nejūm raar kwaļo̧k naan 
in kam̧ool ko aer,” eaar ba. “Ke raar kōm̧m̧ane 

āindein, elōn̄ iaer raar keememej ilo kōmjaļaal 
jetōb eo em̧m̧an raar en̄jake ilo tōre ko. Juon 
likao eaar kwaļo̧k en̄jake eo kōn leto letak 
kwojkwoj eo n̄an juon membōr erūtto ilo 
ward eo am me eaar wōr an nan̄inmej in ān-
bwin ium̧win jilu iiō ko. Lio pāleen, juon sister 
eo etiljek, eaar karuwaineneik likao ro nejūm 
kōn lan̄lōn̄ im kōjatdikdik. Ālkin kain̄i eo, 
eaar kwaļo̧k n̄an er m̧ōņōņō eo eaar en̄jake 
ilo mour eo an kōnke ko̧jpeļ eo men̄e jorrāān 
ko reļļap im mālijjon̄ ko ej jelm̧ai. Raar en̄jake 
Jetōb im kile oktak ko ko̧jpeļ eo ej kōm̧m̧ani 
ilo mour ko an armej. En̄jake in eaar lukkuun 
kajoor me renaaj keememej e ium̧win iiō ko 
rej itok—bōlen n̄an aolepān mour ko aer.”

Eaar kile bwe ejjan̄in kar lo juon kain 
uwaak jen jabdewōt “ikkure in football ak 
m̧akūtkūt in Ippān doon eo ekam̧ōņōņō.” Ijje-
lo̧kin, eaar ba, en̄jake eo eaar katakin e aorōk 
eo an im̧we kōn kain en̄jake ko me jodikdik 
ro remaron̄ en̄jake Jetōb.

“M̧akūtkūt in ippān doon ko raorōk,” ej 
wōnm̧aanļo̧k. “Ak en̄jake ko an jetōb raorōk 
ilo jipan̄ ro kalōk naan in kam̧ool ko aer 
make.”

Kajjojo Jabōt ilo Rennes Ward, Angers 
France Stake, Sister Delphine Letort, āinwōt 
būreejtōn eo an Doulul eo an Jiron̄ ro, kar 
leļo̧k juon kaat n̄an kajjojo jiron̄ ilo jarlepju eo 
im kar kajjitōk ippāer n̄an kālet juon m̧ōttāer 
me eaar jab pād ilo m̧ōn jar eo im jeje n̄an e. 
Jiron̄ eo eaar jeje kōn katak eo an wiik eo—ta 
eo raar katak ak ta eo eaar im̧we er—bar-
āinwōt juon kakeememej em̧m̧an, an make. 
Innām Sister Letort ak juon iaan rikakpilōklōk 
ro an raar jilkinļo̧k kaat ko ilo mail n̄an ro raar 
jab pād ilo m̧ōn jar eo.

M̧akūtkūt eo eaar ļam waan bōtaab wājep-
dik, eaar ba, eaar jab wōt juon wāween n̄an ro 
me raar jab pād n̄an jeļā bwe raar keememej TU

Keidi waanjon̄ak ko raan kein n̄an naan  
an Anij im n̄an mour ko an jodikdik ro.

Jokkin wōt Juon
Brother Elmer eaar ba ekōņaan bwe likao ro ren 

keememej jet men kōn tūreep eo: aer katak kōn ko̧jpeļ  
eo eaar jokkin wōt juon.

“Iaar en̄jake bwe m̧ōttan eddo eo aō eaar n̄an leļo̧k 
n̄an er jeļā ko n̄an en̄jake Jetōb, im eļan̄n̄e Ij kōņaan 
bwe en bōk jikin, Ij aikuj kōm̧m̧ane ijo kuņaaō n̄an pepe 
kake,” eaar ba. “Elder David A. Bednar eaar katakin kōn 
ejaaki jon̄ok ko ilo jetōb ilo mour ko ad, jon̄ok ko āin-
wōt ekkatak ko rekwojarjar im jar im nokon in jota eo an 
baam̧le.2 Im ilo ad kar jako wiik eo ļo̧k, jej dāpij jon̄ok ko 
an jetōb ko ad. Kōm kar jar āinwōt juon kumi. Kōm kar 
kālōt likao ro n̄an kōjeikiik nokon in jota eo ium̧win 10 
minit ilo jibbon̄, im ritōl ro aer im ro jemān raar kōpooj 
nokon ko n̄an joten eo.

“Kōttōpar eo eaar bwe jekdoon n̄e kōm kar ettoļo̧k  
jen m̧oko im m̧akūtkūt ko am raar oktak jen aer kijon̄ 
kōm̧m̧an, wāween jetōb ko am kar jab kakkuri. Likao  
ro remaron̄ ak remaron̄ jab keememej kajjojo katak ko,  
ak Ij kōtmāne bwe renaaj keememej wāween ko kōm  
kar dāpij an wōr nokon in jota ko im jar im katak jeje  
ko rekwojarjar.”

er ak barāinwōt n̄an ro me raar je naan ko n̄an an ļapļo̧k 
aer ļōmņak kōn kajjojo iaer.

“Bwe jān men ko redik im reļam waan men ko reļļap rej 
kūrm̧ool,” eaar ba (lale Alma 37:6). “Kōm kar lo an waļo̧k. 
Jiron̄ ro kar kōketak er, im en̄jake in eaar jipan̄ kōļapļo̧k 
naan in kam̧ool ko aer.”

Kobaik Jodikdik ro ippān Naan eo an Anij
Alma eaar katakin bwe kwaļo̧k kōn naan an Anij ewōr 

juon kajoor ewājepdik ie (lale Alma 31:5). David Elmer, 
juon ritōl an Doulul eo an Likao ro ilo Texas, USA, kar jeļā 
menin im kar leļo̧k n̄an likao ro raar tōl er juon tūreep in 
alooj an Scout kōn juon en̄jake eo eļap tokjen me emaron̄ 
kar jipan̄ kōpooj er n̄an ilju im jekļaj.

Brother Elmer eaar jar im kejōkļo̧kjeņ kōn ta eo ema-
ron̄ kwaļo̧k im kar en̄jake n̄an kōnono jān ennaan eo an 
Elder Neil L. Andersen jen Doulul eo an Jon̄oulruo Rijilōk 
ro. Ilo tūreep eo, Brother Elmer eaar katakin jen ennaan 
eo, ekoba bwebwenato eo Elder Andersen eaar kwaļo̧k 
kōn Sidney Going, juon m̧ōkade rugby in New Zealand eo 
eaar kabōjrak jidik an ikkure n̄an jerbale juon mijen. “Ami 
mijen enaaj erom juon iien ekwojarjar n̄an bōktok ro jet 
n̄an Kraist im jipan̄ kōppopo n̄an Itok eo Kein Karuo an 
Rilo̧mo̧o̧r eo, “Elder Andersen eaar ba.”1

En̄jake eo eaar lukkuun kajoor, Brother Elmer eaar ba, 
kōnke eaar katakin jen naan ko an juon rikanaan emour. 
Ilo jem̧ļo̧kin nokon in jota eo, aolepān likao ro im ritōl ro 
raar likūt etaer ioon bo̧o̧l in rugby ko āinwōt juon kalim̧-
m̧ur n̄an jerbale mijen ko im āinwōt juon kakeememej 
kōn ta eo raar katak kake im en̄jake. Elōn̄ iaan ro jemān 
im ritōl ro raar pād ilo bon̄ōn̄ eo kōnono ippān likao ro 
ekōjkan an mijen ko aer jelōt mour ko aer.

“Anij eo ad ej ad make; Ejeļā kōn jodikdik ro Nejin,” 
Brother Elmer eaar ba. “Ej ļōmņak kōn mour ko aer im 
idajon̄jon̄ ko im kōn ta eo ej waļo̧k ippān ajri rein. Kwoj 
jamin jeļā ekōjkan An jerbal ilo mour ko aer. Kōn menin 
kōj āinwōt ritōl ro aikuj pojak im kwaļo̧k mejatoto eo n̄an 
er n̄an en̄jake Jetōb. Kom maron̄ kōm̧m̧ane menin jen 
jeje ko rekwojarjar im jen naan ko an rikanaan ro, bōtaab 
ej Rilo̧mo̧o̧r eo, ejjab kōj, eo ej jerbal ilo būruweer.”TU

Katakin kōjerbal naan an rikanaan  
ro remour barāinwōt rikanaan ro etto.

Myra Bocobo Garcia jen Philippines  
eaar barāinwōt jeļā aorōk in jokkin wōt juon, 
im eaar jeļā bwe katakin ej ijjino ilo m̧oko.  
Sister Garcia im leo pāleen, Edwin, ewōr jilu  
nejier ļaddik im jiljilino leddik jen 8 iiō n̄an 
22, kajjojo iaer rej bōk koņaer ilo jabdewōt 
m̧akūtkūt ko rem̧m̧an. Ilo tōre eo me emaron̄ 
meļeļe elōn̄ armej rej bōk koņaer ilo m̧akūt-
kūt ko roktak, ilo jikin ko reoktak, baam̧le 
eo ej katakin n̄an an jokkin wōt juon aer 
kōjota ippān doon.

“Kōmat im m̧ōņōņō in kōpooj m̧ōn̄ā ko  
im m̧ōn̄ā ippān doon ej juon iaan wāween ko 
rem̧m̧antata kōm̧ij kakobaiktok ajri ro nejim,” 
Sister Garcia eaar ba. Eaar kile bwe iien m̧ōn̄ā 
ej juon iien n̄an kōkāāl, jem̧doon eo ippān ro 
jet, im kile kōjeram̧m̧an ko an Irooj.

Em̧m̧akūt n̄an Iien ko Rem̧m̧an Rej  
Waļo̧k n̄an Katakin im Ron̄jake.

Jocelyn Fielden jen Nova Scotia, Canada, ej 
ba bwe katak ko relukkuun aorōk eaar katak 
jen an kar karūttoļo̧k jiljiljino ajri ro, ro kiiō rej 

ikōtaan iiō kaņe 20 n̄an 30, kar kōm̧m̧an jab 
wōt kōn kōm̧m̧ani ekkatak ko ak barāinwōt 
kōn “ejaake juon mejatoto ijo ajri ro remaron̄ 
ekkatak kōn m̧ool ko kōn ermake.”

“Jab m̧ōkaj n̄an kōm̧m̧ane aolepān kālōt ko 
aer ak uwaake aolepān kajjitōk ko aer,” ej ba. Ij-
jelo̧kin, eaar rielo̧k ilo tōl ajri ro “n̄an jeje ko re-
kwojarjar ak ko̧o̧njeļe er jen rikanaan eo n̄an tōl 
im uwaak.” Ej kakkobaba, “Im n̄an pojak n̄an 
kōnono kōn elolo ko aer.” Ilo kakkobaba, ke 
eaar bōk kajjitōk ko jen ajri ro nejin, e jet iien ej 
uwaak kōn kajjitōk juon kajjitōk an make: “Ta 
eo kwoj ļōmņak kwoj aikuj kōm̧m̧ane?”

“Ewōr ke lōke bwe renaaj kōm̧m̧ane kālōt 
ko rejim̧we,” ej ba. “Eļan̄n̄e jej jipan̄ ajri ro nejid 
katak n̄an kile Jetōb ilo mour ko aer ilo tōre in 
ekkatak ko aer rellōn̄ jej kōm̧m̧ani aolep raan 
ippāer im eļan̄n̄e rejeļā ekōjkan an Jetōb en̄-
jake, enaaj erom juon kein bōbrae n̄an er n̄an 
pukōt elōn̄ļo̧k en̄jake ko an jetōb, kōkajoorļo̧k 
naan in kam̧ool ko aer kōn lukkuun m̧ool an 
Jemedwōj Ilan̄ im Nejin, Jisōs Kraist. Ej kwaļo̧k 
juon jelōt: eļan̄n̄e eļapļo̧k aer en̄jake meram 
eo im kaenōm̧m̧an eo Jetōb ej boktok, eļapļo̧k 
aer naaj ikdelel kake im niknik n̄an kōm̧m̧ane 
men ko renaaj kōm̧m̧an bwe Jetōb en ļapļo̧k 
an eddōk ilo mour ko aer.

Em̧ōkaj an kwaļo̧k bwe pedped ko me 
em̧ōj aer kar wājepdik ilo mour an baam̧le 
n̄an e rej ko me ritōl ro an Kabun̄ in em̧ōj aer 
kar āliji aer katakin kake. N̄an waanjon̄ak, ej 
ba ta eo ilo an jet katak maron̄ waļo̧k ilo iien 
ekōnono ko jeļā ekkā aer kōm̧m̧an āinwōt ko 
me rej waļo̧k ilo nokon in jota eo an baam̧le, 
ekkatak jeje ko rekwojarjar, im jar an baam̧le, 
ro jinen im jemān remaron̄ tōl jān Jetōb n̄an 
lali iien katakin ko.3

“Ilo̧k in etetal, jipadekļo̧k m̧akūtkūt ko, juut 
bo̧o̧ļ [ikkure pāājkōtbo̧o̧ļ], kōm̧m̧an iien m̧ōn̄ā 
ko an baam̧le, jerbal ippān doon, al, im jerbal PIJ

Pukōt iien katakin ko rem̧m̧an ilo m̧akūtkūt ko aolep raan.

Iaar peptaij ke iaar 12 iiō detta, im 
ium̧win elōn̄ iiō ko N̄a wōt kar 

membōr in Kabun̄ in ilo baam̧le eo 
aō. Eaar jab pidodo aolep iien, ak 
Iaar jeram̧m̧an kōn ritōl ro rem̧m̧an ro 
raar jipan̄ eō ilo iaļ in ekkatak eo aō 
kōn katak ko an ko̧jpeļ eo im kōjerbal 
katak ko n̄an kōkajoorļo̧k im kōk-
m̧anm̧anļo̧k mour eo aō. Kōnke kōn 
ļōmņak eo aō n̄an pād wōt im m̧ool 
n̄an ta eo Ij tōmak ie, em̧ōj Aō lo elōn̄ 
kōjeram̧m̧an ko raar itok n̄an mour 
ie aō, im tokālik, n̄an mour ko an ro 
uwaan baam̧le eo barāinwōt.

J O D I K D I K  R O

Ekōjkan Aō Pād wōt im Kajoor ilo Ko̧jpeļ
Jen Tua Rogers

Erkein jet men ko me raar jipan̄ eō 
pād wōt im kajoor.

•  Pād epaake Jemedwōj Ilan̄ kōn 
m̧akūtkūt ko āinwōt jar im ekka-
tak jeje ko rekwojarjar. Ej ļōm-
ņak kōn jekjek ko jej jelm̧ai. Pād 
epaak E eaar jipan̄ eō keememej 
wōn N̄a.

•  Ļoor ko̧o̧njeļ eo an ritōl ro an 
Kabun̄ in. Em̧ōj Aō loe ilo mour 
eo aō make m̧ool eo an ko̧o̧njeļ 
eo jen rikanaan im rijilōk ro.

•  Jeļā bwe mour kōn ko̧jpeļ eo ej 
ejake juon mour em̧m̧an kiiō im 
n̄an indeeo. Menin eaar jipan̄ eō 
dāpij jon̄ok ko im tōmak eo aō. 
Ritōl ro rej kōketak eō n̄an pād 

ilo tampeļ eo eaar jipan̄ eō lo 
mour indeeo.

•  Kapooļ eō make kōn ro m̧ōttam̧ 
rem̧m̧an ro rej kōjparok jon̄ok ko 
am̧. Iaar jeram̧m̧an kōn ro m̧ōtta 
ro raar kōm̧m̧an bwe en pidodo 
n̄an kōm̧m̧ani jokālōt ko rejim̧we 
im kōjparok tōmak eo aō.

•  Pād epaake baam̧le eo am̧. Ij 
iakwe baam̧le eo aō im kō-
ņaan ejaaki jemjerā ko rekajoor 
ippāer.

•  Mour kōn mour. Ļoor jon̄ok ko 
im pād bōk koņaaō ilo būrook-
raam̧ ko an Kabun̄ in. Renaaj 
jipan̄ eok kwaļo̧k tōmak im 
kōm̧m̧ane kālōt ko rem̧m̧an. 
Kālōt ko rem̧m̧an emmakijkij aer 
kōm̧m̧an bwe mour en pidodo, 
im iien otemjej rej kōm̧m̧an bwe 
mour en m̧ōņōņō ļo̧k.

raar ejaake juon “buddy system” ilo Facebook im via text 
message n̄an kakeememej doon kōn riit im kwaļo̧k n̄an 
doon ta eo rej ekkatak.

Sister Mok eaar bwe eaar lo juon kein kam̧ool an oktak 
in ekabwilōn̄lōn̄ ilo mour eo an jiron̄ im ejaaktok jen ek-
katak jen jeje ko rekwojarjar. Im ilo an Sister Mok riiti jeje 
ko rekwojarjar aolep an tūreep ilo tūreen eo, Ej barāinwōt 
lo kōjeram̧m̧an n̄an e make. “Iaar barāinwōt en̄jake Jetōb 
im bōk uwaak in jar ko aō ilo Aō em̧m̧akūt n̄an bun̄m̧aan-
ļo̧k ilo mour in,” eaar ba.

“Ilo en̄jake eo aō, jet jodikdik rej inepata im rejjab jeļā 
eļan̄n̄e remaron̄ bōk juon naan in kam̧ool im wōr aer 
imminene ko an jetōb āinwōt ro jet,” ej wōnm̧aanļo̧k wōt. 
“Jen jerbal ippān doon, kōm̧ij kam̧ool n̄an er ippān m̧akūt-
kūt eo am bwe menin em̧ool im bwe kōmij pād n̄an rie er 
ilo aolep jekjek.” ◼

KAKEMEMEJ KO
 1. Neil L. Andersen, “Kōpooj Laļ in n̄an Itok eo Kein Karuo,” Liaona, 

Eprōļ 2011, 28.
 2. Lale David A. Bednar, “More Diligent and Concerned at Home,”  

Liahona, Nov. 2009, 17–20.
 3. lale, n̄an waanjon̄ak, Robert D. Hales, “Aō Jerbal n̄an Anij: Eddo ko 

An n̄an Anij: Kūr ko an Jinen im Jemen ajri ro im Ritōl ro n̄an Diktak 
in Epepen eo tok Ālik,” Liaona, Eprōļ 2010, 59–62; David A. Bednar, 
“More Diligent and Concerned at Home,” Liahona, Nov. 2009, 17–20.

n̄an ro jet rej jet iaan m̧akūtkūt ko ijo ko̧jpeļ eo ej katakin 
ej bōk jikin ilo baam̧le eo am,” ej ba. “Kōnono kōn unin 
ekōnono ko an ko̧jpeļ eo ekkā an waļo̧k n̄e jej kobaikļo̧k 
ilo m̧akūtkūt ko an ro jet.”

Jerbal Ippān Doon N̄an Kōtōbrak Juon Kōttōpar Eļap
Ālkin kadiwōjļo̧k eo jān Brigham Young University– 

Hawaii, KaYan Danise Mok eaar jepļaak n̄an Hong Kong 
im bōk juon kūr āinwōt būreejtōn n̄an Doulul eo an Jiron̄ 
ro. Ilo tōre eo ej jino bar jineet e kapejuknen eo an, jino 
juon jerbal im wōnm̧aanļo̧k kōn katak ko eaar kadiwōjļo̧k 
jāni, eaar kōņaan jar kōn im̧we n̄an jipan̄ jiron̄ ro ej jerbal 
ippāer n̄an ejaake naan in kam̧ool ko n̄an kōpooj er n̄an 
ilju im jekļaj.

Juon Jabōt ilo tōre eo ej katakin kōn paoktok indeeo, 
Sister Mok eaar kile juon im̧we n̄an riiti Bok in Mormon eo 
ippān juon jiron̄, eo eaar e wōt ilo m̧ōn jar eo ilo tōre eo.

“Rikakpilōklōk eo aō im N̄a kar m̧ōkaj in uwaak kōn 
kōm̧m̧ane kōttōpar ko n̄an kadedeļo̧k Bok in Mormon 
āinwōt juon kumi ippān jiron̄ eo,” Sister Mok eaar ba. “Eaar 
bōke idajon̄jon̄ eo ilo an jab āliklik ke kom naaj kadedeik-
ļo̧k kōttōpar eo ippān doon.”

Jen iien eo, Sister Mok, rikakpilōklōk eo an, im jiron̄ in PIJ

Ilo jem̧ļo̧kin an tōl, Kiin̄ in Mosaia eaar 
ba bwe aelōn̄ in kiin̄ eo en bōk jikin kōn 
juon jejtōm̧ in riekajet ro kar kālōt jān 

armej ro. Jejtōm̧ eo kar elmakoti eaar pedped 
wōt ioon kakien ko litok jen Anij im kōmlet 
jen riekajet ro kālōt in armej.

Pedpe eo an anemkwoj eaar pedped in 
jejtōm̧ eo kar elmokote—kajjojo, ijjelo̧kin juon 
kiin̄, emaron̄ bōk eddoin im m̧ool n̄an kōm̧-
m̧ane ekkar n̄an kakien eo. Kōnke “ejjab ekkā 
bwe ainikien armej ro rej kōņaan jabdewōt 
oktak n̄an men eo e jim̧we” (Mosaia 29:26), 
jejtōm̧ in emaron̄ kwaļo̧k eļapļo̧k kōjparok 
n̄an jim̧we ko an kajjojo im jim̧we ko aini an 
juon juknukinpād.

N̄an uwaake kajjitōk eo an Mosaia, armej 
ro “kijoror otem kijoror bwe kajjojo armej en 
wōr an maron̄ jon̄an wōt ro jet ilo aolepān 
āneo; aaet, im kajjojo armej eaar kwaļo̧k an 
m̧ōņōņō n̄an uwaak kōn jerawiwi ko an 
make” (Mosaia 29:38).

Bok in Alma epād ie bwebwenato ko an 

Jen Elder Paul B. 
Pieper
Jen Jiljilimjuonn̄oul eo

armej ium̧win iiō ko 40 ālkin an jejtōm̧ eo 
kar elmakote ejaake jen armej ro. Jebta ko 
āliktata in ļo̧o̧k eo an Alma, jebta 43 n̄an 62, 
ej kwaļo̧k juon tōre in apan̄ ko im mālijjon̄ ko 
reppen. Ilo tōrein ekadu ium̧win 19 iiō ko, 
armej ro raar jelm̧ae apan̄ ko ilowaan kein, 
kaamijak ko itulik, im enan̄in lōkapokpok ko 
ejej uwaer.

Ruo alen an jejtōm̧ eo kien eo ioļap kar 
pād ilo uwōta jen em̧m̧aan ro raar kōņaan 
watōk er make kiin̄ ro im liko̧rko̧r e armej 
ro jen jim̧we eo n̄an kālōt ritōl ro aer im 
n̄an kabun̄jar ilo anemkwoj. Ejja iien in wōt, 
armej ro raar bōbraik er make jen apan̄ ko rej 
lōn̄ļo̧k jen Ri Leman ro raar lukkuun kōņaan 
kakkure Ri Nipai ro n̄an erom rikōm̧akoko.

Wāween mour eaar jorrāān itok wōt jen 
apan̄ kein, men̄e jab kalikkar ilo dipeioin, 
eaar āinļo̧k wōt juon apan̄ eļap n̄an armej ro. 
Mormon, ilo an aiin ļo̧o̧k ko rekwojarjar, kar 
en̄jake juon im̧we n̄an kwaļo̧k juon bwebwe-
nato an tōre in. Ilo m̧ool, eļan̄n̄e emaron̄ kar 

Ri Nipai ro raar tiljek ilo niknik mālijjon̄ ko raan ko aer im rej 
rikam̧ool bwe Irooj enaaj letok kōjeram̧m̧an ko im kōjparok eo 
jej aikuji n̄an wājepdik ilo ņa mejļan apan̄ ko an tōre eo ad.

RAININ
BOK EO AN ALMA:  

KATAK KO N̄AN 

Kōn aolepān apan̄ 
ko aer, Ri Nipai ro 
raar jim̧we raar 
maron̄ bōk kajoor 
jān m̧ool eo bwe 
raar jerbal kōn 
laudin̄din̄ ejejjet. 
Kōtmāne eo aer 
“n̄an jojomar 
n̄an er make,  
noke ko aer, im 
bwidej ko aer,  
im jim̧we ko aer, 
im tōmak eo aer.”

kwaļo̧k meļeļe ko eierļo̧k n̄an aolepān 1,000 iiō in bwe-
bwenato an Ri Nipai ro, Bok in Mormon eo emaron̄ kar 
ļapļo̧k jen 2,500 peij ko.

Būreejtōn Ezra Taft Benson (1899–1994) eaar katakin:
“Bok in Mormon . . . kar je n̄an tōre in ad. Ri Nipai ro 

ejjan̄in kar wōr aer bok in; barāinwōt Ri Leman ro ilo iien 
ko etto. Eaar n̄an kōj. . . . Ium̧win im̧weo an Anij, eo ej lo 
men otemjej jen jinoin, [Mormon] eaar tokaduin ļo̧o̧k ko an 
epepen ko, kālōt bwebwenato ko, kōnono ko, im iien ko 
raar waļo̧k bwe ren maron̄ erom menin jipan̄ n̄an kōj. . . .

“Jaikuj emmakijkij ad kajjitūkin kōj make, ‘Etke Irooj 
eaar im̧we Mormon (ak Moronai ak Alma) n̄an kobaik 
menin ilo ļo̧o̧k eo an? Ta katak eo Imaron̄ kar katak jene 
n̄an jipan̄ eō mour ilo rainin im iiō in?’” 1

Rainin Armej ro Rekwojarjar ilo Raan-ko Āliktata ipe-
ļaakin laļ in rej lo aer make jelm̧ae ejja kain apan̄ ko an 
Ri Nipai ro raar jelm̧ae ilo tōre in ilo bwebwenato eo aer, 
ekoba kijejeto n̄an liko̧rko̧re membōr ro jen jim̧we eo n̄an 
kabun̄jar im kōnono kōn un ko raorōk n̄an jukjukinpād ko 
raar jokwe ie. Jet Armej ro Rekwojarjar ilo Raan-ko Āliktata 
raar en̄jake kōn kaamjak eo an liko̧rko̧r ko jān itulik im 
apan̄ eo kōn kajoor ko kar kalim̧m̧ur kaki n̄an kakkure  
eo an laļ ko im anemkwoj ko aer.

Jeram̧m̧an, Ri Nipai ro raar maron̄ anjo̧ ioon apan̄ ko 
aer kōn kōttōpar, wujlepļo̧k, im jipan̄ jen Irooj. Jejjo katak 
ko kōn wāween aer kar jeram̧m̧an in uwaak n̄an apan̄ 
ko aer ko remaron̄ letok tōl n̄an kōj im peran n̄an jelm̧ae 
apan̄ ko ad rainin.

1. Dāpij wōt kōņaan ko rekkar im jipadpad ko.
Kōn aolepān apan̄ ko aer, Ri Nipai ro raar jim̧we raar 

maron̄ bōk kajoor jān m̧ool eo bwe raar jerbal kōn lau-
din̄din̄ jejjet. Ikdelel eo aer eaar “n̄an jojomar n̄an ermake, 
im noke ko aer, im bwidej ko aer, im jim̧we ko aer, im 
tōmak eo aer” (Alma 43:47). Aer kōņaan eaar n̄an kōjpa-
rok anemkwoj—jim̧we eo n̄an jerbal ilo wānōk im n̄an 
uwaak n̄an kōm̧m̧an ko aer make—ijjelo̧kin an wōr juon 
kiin̄ ej kōmeļeļe kōn kōm̧m̧an ko aer. Jipadpad eo aer eaar 
n̄an kōjparok jokkin wōt juon ium̧win kakien, eļaptata 

anemkwoj eo aer n̄an kabun̄jar n̄an Anij im kabun̄ eo  
aer (lale Alma 43:9, 45).

Ewōr im iien otemjej naaj wōr ilo jukjukinpād ko ka-
joor n̄an pukōt n̄an kōjerbal ļōmņak ko an armej n̄an bōk 
kajoor n̄an jeram̧m̧an eo an juon make. Ewōr juon kapo 
n̄an bōk jipadpad ko im ukōtļo̧k ļōkapokpok eo n̄an juon 
kajoor. Wāween eo an Irooj ej n̄an iien otemjej jerbal ped-
ped wōt ioon ikdelel ko im jibadbad ko rerreo, āinwōt Ri 
Nipai ro raar kōm̧m̧ane. Kōm̧m̧ane āindein emaron̄ kōtļo̧k 
er n̄an alitoto ioon kajoor ko an lan̄ n̄an eļļā jen apan̄ ko 
aer “ilo kajoor eo an Irooj” (Alma 46:20; lale barāinwōt 
Alma 60:16; 61:18).

Ejja āinwōt, ilo uwaak ko ad n̄an apan̄ ko jej jelm̧ae 
rainin, jej aikuj emmakijkij etale būruwōd n̄an kam̧ool  
bwe kōņaan ko ad im jibadbad ko rerreo im rej pedped 
ioon katak ko an ko̧jpeļ eo an Jisōs Kraist. Eļan̄n̄e jej jerbal 
(ak kōjerbal ro jet n̄an m̧akūtkūt) itok jen ļōmņak kōn e 
make, n̄an kōņaan eo ad makmake, ak n̄an kōttāik ro jet, 
jejjamin bōk jipan̄ eo aikuj jen lan̄ n̄an bōbraik apan̄ ko ad.

2. Kwom̧in Jouj im Meanwōd n̄an ro rejerata.
Ke rikōjdat ro aer m̧okta, armej in Anti-Nipai-Liai ro, 

raar kaamijak er kōn kakkure, Ri Nipai ro rar pout n̄an 
leļo̧k juon jikin n̄an aer jokwe im ejaake juon mour kāāl 
im leļo̧k n̄an er kōjparok (lale Alma 27:21–22; 43:11–12). 
Kōnke Anti-Nipai-Liai ro raar bōk ioer juon kalim̧m̧ur 
n̄an jamin bar bōk kein tariņae ko aer, ijjelo̧kin raar leļo̧k 
“eļap m̧ōttan m̧weiuk ko aer n̄an rejtake jar in tariņae ko 
aer” (Alma 43:13) kumi in tariņae eo an Ri Nipai ilo tōre 
ko reppen. Mekarta, Ejjeļo̧k ļo̧o̧k ej kwaļo̧k bwe Ri Nipai 
ro rekar kōm̧m̧an n̄an ri-itoitak rein kōn ejjeļo̧k ijjelo̧kin 
kautiej im iakwe, men̄e ekar wōr kakien ko repidodo n̄an 
ro rekar kōņaan kōļapļo̧k iakweleel.

Jerbal jouj eo Ri Nipai ro raar leļo̧k n̄an armej ro an 
Ammōn, ke raar itok n̄an ņa etaer, kar kwaļo̧k e im āliktata 
jipan̄ļo̧k n̄an ejaak eo an juon iaan jarin tariņae ro reim̧we 
tata ilo ļo̧o̧k in bwebwenato—2,000 ritariņae ro. Ealikkar, 
jerbal in jipan̄ eo an likao ro emaron̄ in kar aorōk eo n̄an 
kōjparok jukjukinpād eo an Ri Nipai jān kakkure eo em̧ōkaj. RA

Ikdelel n̄an me-
anwōd im jouj 
n̄an riaikuj ekar 
jekjek eo eaorōk 
ilo kōjparok laļ  
eo an Ri Nipai  
im kōpelpel Ri 
Nipai ro kōn  
kōjeram̧m̧an  
ko jen lan̄ ilo  
iien ko aer rep-
pen. Jerbal jouj  
eo Ri Nipai ro 
raar leļo̧k n̄an 
armej ro an  
Ammōn, kar  
kwaļo̧ke im 
āliktata jipan̄ 
n̄an ejaake 2,000 
ritariņae ro.

Ilo iien iakweleel ko reļļap, aped ko itulik, im apan̄ in 
wāween mour, ekar wōr juon kōņaan em̧m̧akūt n̄an kak-
kūre ro me rejjab “āinwōt kōj.” Epidodo erom kōrraat er im 
kōm̧m̧an in ekajet ko. Juon emaron̄ kajjitōk kōn aer m̧ool 
im aorōk ilo jukjukinpād im aer jelōt wāween in ad mour. 
Uwaak kein renana rejjab jokkin wōt juon ilo kōm̧anm̧an 
eo an Rilo̧mo̧o̧r eo n̄an iakwe ro ipeļaakūd āinwōt kōj 
make, im rej ejaak kumi in jum̧ae, likōmjaje, im jenolo̧k. 
Armej in Ammon ro rekar jab ruwainene n̄an jukjukinpād 
eo an Ri Nipai, bōlen emaron̄ kar ejaak matōrtōr ijjelo̧kin 
kam̧m̧oolol ilo diktak in epepen in. Ijjelo̧kin kajutak 2,000 
ritariņae ro reperan, epepen eo ekāāl emaron̄ kar emm̧a-
kūt im kobaļo̧k ippān Ri Leman ro.

Ikdelel n̄an meanwōd im jouj n̄an riaikuj ekar jekjek eo 
eaorōk ilo kōjparok laļ eo an Ri Nipai im kōpelpel Ri Nipai 
ro kōn kōjeram̧m̧an ko jen lan̄ ilo iien ko aer reppen. Ar-
mej ro an Anij raikuj kōjeram̧m̧an kein rainin.

3. Ron̄jake im ļoor ritōl ro reim̧we.
Irooj ejeļā kōn apan̄ ko Ri Nipai ro raar jelm̧ae, im Ej 

kotak ritōl ro reim̧we n̄an jipan̄ er ioon apan̄ ko. Kiaptin 
Moronai ekar juon ļadipenpen bōtaab ekar im̧we n̄an kō-
pooj kein kōttōrak ko, dipil, im kein pelpel, im nuknuk ko 
remijel n̄an kōjparok armej ro an (lale Alma 43:19). Āinwōt 
juon tōprak, Ri Nipai ro rekar ļap aer iiet ilo jikin tariņae 
jen Ri Leman ro (lale Alma 43:37–38). Tokālik, Moronai 
eaar tōl armej ro n̄an kubwij ejojik in bwidej ko ipeļaakin 
aolepen jikin kweilo̧k ko kōn aļaļ ko en wōr dumej kaleki 
(lale Alma 50:1–3). Kōppopo kein reim̧we rekar jipan̄ kōj-
parok Ri Nipai ro jen kakkure.

Ilo an kar Moronai kōppopo n̄an tariņae, Hilamōn im 
m̧aan ro jein im jatin rekar kwaļo̧k naan in Anij im likjōrjōr 
e armej ro n̄an mour jim̧we bwe Jetōb in Irooj en maron̄ 
tōl im kōjparok er. Jen ron̄jake tōl an mour in kanniōk im 
mour in jetōb an ritōl ro reim̧we, Ri Nipai ro kar kōjparok 
er. M̧ae iien n̄e iakweleel ko renaaj bar waļo̧k im armej ro 
remakoko in ron̄jake kakkōl ko unoojdikdik kaki ajļo̧k im 
en̄taan rej uwaak ko.

Kōj jejeram̧m̧an n̄an mour ilo juon raan ke Irooj eaar 

kūr rikanaan ro remour, rilolo, im ribōk m̧adenļo̧k ro n̄an 
kakkōl kōj im tōl kōj n̄an kōppopo n̄an apan̄ ko rainin. 
Ilo 1998, Būreejtōn Gordon B. Hinckley (1910–2008) eaar 
letok kōmeļeļe eo eim̧we im kakkōl eo n̄an membōr ro an 
Kabun̄ in:

“Iien em̧ōj an itok n̄an kōllaajraki m̧ōko im̧ōd.
“Innām elōn̄ iaan armej ro ad rej mour kōn jidik kōļļā 

ko aer. Ilo m̧ool, jet rej mour kōn m̧uri. . . .
“Jeram̧m̧an ko bōk mour jene ej juon men epidodo an 

jorrāān. . . . Ewōr juon kōkaļļe in mejatoto ko rekōtoto 
im̧aan me jej aikuj em̧m̧an ad kalimjōki.” 2

Jem̧aanļo̧k Iaar kōnono ippān juon em̧m̧aan eo ekar 
ron̄ naan ko an Būreejtōn Hinckley im unoojdikdik ko an 
Jetōb. E im kōrā eo pāleen raar ļōmņak n̄an kadikļo̧k aer 
kōjerbal jāān, kōļļāik m̧weo m̧weer, im eļļāļo̧k jen m̧uri.

Rainin em̧m̧aan eo ej make un̄n̄are-pein. Okoktak in 
menin jeram̧m̧an ko me kar waļo̧k ālkin ewōr jidik kilaer 
ilo baam̧le eo an. Ilo m̧ool, an make un̄n̄are pein ekapido-
doik n̄an e im kōrā eo pāleen n̄an jerbale juon mijen.

Būreejtōn Thomas S. Monson kar karūttoļo̧k n̄an tōre  
in ad. Mour im katak ko An rej ennaan eo Anij eaar jilkin-
tok n̄an kōjparok im kōjeram̧m̧an kōj rainin. Ilo juon iien 
ke elōn̄ raar inepata kōn ta eo ejjeļo̧k ippāer, Būreejtōn 
Monson ej katakin kōj n̄an kam̧m̧oolol kōn elōn̄ kōjeram̧-
m̧an ko Irooj eaar litok n̄an kōj. Im ilo juon iien n̄e elōn̄ 
renaaj pedped wōt ioon jorrāān ko aer make, Būreejtōn 
Monson ej likjōrjōr e kōj n̄an pukōt im lo̧mo̧o̧r, meļo̧kļo̧k 
kōjmake ilo kōjeram̧m̧an ro jet. Ron̄jake tōl eo an Būreej-
tōn Monson enaaj boktok n̄an baam̧le ko ad jitōbōn kōjpa-
rok im kōjeram̧m̧an ko aikuji ilo raan eo ad.

N̄aij m̧ōņōņō n̄an mour ilo juon raan ke ko̧jpeļ eo eaar 
bar jepļaaktok. N̄aij m̧ōņōņō bwe Irooj eaar kōpooj Bok 
in Mormon n̄an tōre eo ad. Ri Nipai ro raar tiljek ilo niknik 
mālijjon̄ ko raan ko aer im rej rikam̧ool bwe Irooj enaaj le-
tok kōjeram̧m̧an ko im kōjparok eo jej aikuji n̄an wājepdik 
ilo ņa mejļan apan̄ ko an tōre eo ad. ◼
KAKEMEMEJ KO
 1. Ezra Taft Benson, “The Book of Mormon—Keystone of Our Religion,” 

Ensign, Nov. 1986, 6.
 2. Gordon B. Hinckley, “To the Boys and to the Men,” Ensign, Nov. 1998, 53. KI

Jen ron̄jake tōl 
ikijeen mour in 
kanniōk im mour 
in jetōb jen ritōl 
ro reim̧we, Ri 
Nipai ro kar kōj-
parok er. Eļan̄n̄e 
wōt ej jarjar kio-
jaļjaļ ko ilowaa 
im armej eo ej 
m̧akoko in eo̧ron̄ 
kakkōļ ko reim̧we 
im ej bōjrak im 
jelm̧ae en̄taan 
ko rej waļo̧k.



Jej kememe 100 iiō dettan jemenere ilo Ka-
bun̄ in. Ij ļōmņak kōn bwebwenato eo eaar 
ijjino etto ke menin katakin ko n̄an būrook-

raam̧ in eaar lukkuun jabwe.
Jān jekjek ko m̧okta raar ettā, ippād kiiō ewōr 

375,008 rijikuuļ in jemenere ilo kūlaaj ko ilo 143 
laļ ko kōn jon̄an in 38,000 baļentier im rūkaki ro 
rej jerbal aolep raan ilo aolepān peļaakin laļ in. 
Jej leļo̧k eļap jāān ilo jodikdik ro ad. Kōm̧ jeļā 
aorōk eo ami im tokjen eo ami.

Māletlet Enaaj Jipan̄ Kom̧  
Tariņaeik Rikōjdat eo

Ij kōnono āinwōt juon eo em̧ōj an lo tōre  
ko im naaj kōpooj kom̧ n̄an ilju im jekļaj.

Kom̧ij rūtto ļo̧k ilo jikin rikōjdat. N̄e kom̧ij 
jino ekkeke ilo jetōb, kom̧ naaj meļeļe wāween 
an rikapo eo naaj kar kijoone laļ eo ipeļaakūm̧. 
Ej pād ilo m̧oko, ilo kein kareleel ko, jikin alooj 
ko, kajin—men otemjej ipaļaakūmi. Ilo aolep 
jekjek ko, an pād eno̧jak.

Ikōņaan jiron̄ kom̧ bwe enaaj lukkuun ļap 

EWI  
WĀWEEN  JO̧O̧R  

ILO JIKIN RIKŌJDAT

Jen Būreejōn  
Boyd K. Packer
Būreejtōn eo an Doulul eo  
an Jon̄oulruo Rijilōk ro

tokjen im lukkuun ļap ikdeleel. Jeje ko rekwojarjar rej ba, 
“Mālōtlōt ej men eo e aorōktata; innām kwōn bōk mālōt-
lōt,” im Inaaj kakkobaba,” ilo aolep men kwoj jibadeke, 
kwōn etal!]” ( Jabōn Kōnnaan ko 4:7). Ejjeļo̧k aō iien n̄an 
jerwane im barāinwōt kom̧. Innām Ron̄jake!

Iien eo Iaar kālet n̄an erom juon rūkaki elukkuun kar 
alikkar ilo aō ļōmņak. Ilo Pata eo an Laļ in kein II, Iaar pād 
ilo iiō kein 20 im juon pailat ilo Air Force. Iaar pād ilo juon 
āne edik Ie Shima. Āne in, juon jikin edik, emake iaan  
kōn jon̄an āinwōt juon postage jitaam̧, ej pād wōt tūion̄  
in lōn̄in Okinawa.

Make iaō ilo juon jotenin jōmar, Iaar jijet tōrerein ioon 
juon dōkā n̄an lale an al tūlo̧k. Iaar kejōkļo̧kjeņ kōn ta 
Inaaj kōm̧m̧ane kōn mour eo aō ālkin tariņae in, Eļan̄n̄e 
ebwe aō jeram̧m̧an n̄an mour. Ta eo Ikōņaan erom? Eaar 
ilo bon̄ōn eo ke Iaar kālōt bwe in juon rūkaki. Iaar kalik-
kar bwe rūkaki ro rej aolep iien ekkatak. Ekkatak ej juon 
jibadbad an mour.

Iaar m̧okta katakin jemenere ilo 1949 ilo Brigham City. 
Iaar baj juon rijikuuļ in jemenere ilo raan in high jikuuļ 
ko aō.

Ewōr jilu ko̧o̧j ko ekkā katakin ilo jemenere: Kalim̧m̧ur 
M̧okta, Kalim̧m̧ur Ekāāl, im Bwebwenato eo an Kabun̄ in. 
Eaar aō iien em̧m̧an n̄an kobaik juon kūlaaj in jibbon̄ tata 
kōn Bok in Mormon eo. Iaar ro̧o̧ltok jān tariņae kōn juon 
naan in kam̧ool kōn Bok in Mormon im juon meļeļe eo 
kōn wāween an Jetōb Kwojarjar jerbal.

Menin Letok eo an Jetōb Kwojarjar  
Enaaj Kōjparok Eok ilo Jikin Rikōjdat

Kom̧ kar ekkatak ilo aolepān mour ko ami kōn menin 
letok eo an Jetōb Kwojarjar, ak katakin emaron̄ in baj etal 
wōt. Kom̧ maron̄ im, ilo m̧ool, kom̧ maron̄ etal make iaami 
ilo iaļ in n̄an ami maron̄ lo kom̧ make kōn wāween an 
Jetōb Kwojarjar maron̄ in tōl im kōjparok ilo im̧we.

N̄an likao ro im jiron̄ ro, jerbal in ejjab oktak. Lo wā-
ween an Jetōb Kwojarjar jerbal ilo mour eo am̧ ej juon 
jibadbad an mour. Eļan̄n̄e emōj am̧ lo jibadbad in n̄an 
kwe make, komaron̄ in mour ilo jikin rikōjdat im jab m̧oņ 
ak kakkure. Ejjeļo̧k membōr an Kabun̄ in—im meļeļein 
bwe ej kom̧ kajjojo—naaj jamin kōm̧m̧an juon bōd eļap 
ilo an ejjeļo̧k kakkōļ ej itok m̧okta jen im̧we ko an Jetōb 
Kwojarjar.

Jet iien n̄e kwoj kōm̧m̧an juon bōd, komaron̄ in kar ba 

tokālik, “Ijeļā In kar jab kōm̧m̧ane men eņ. Ejjab jim̧we,” 
ak bōlen, “Iaar jeļā In kar aikuj kōm̧m̧ane men eņ. Eaar jab 
wōr aō peran n̄an jerbale!” En̄jake kein rej jān Jetōb Kwo-
jarjar ej kajjeon̄ in tōl eok m̧aanļo̧k n̄an men eo em̧m̧an ak 
kakkōļ eok jān jorrāān.

Elōn̄ jet men ko me kwoj jab aikuj in kōm̧m̧ani eļan̄n̄e 
iaļen kōnono ko rej jan̄in dedeļo̧k. Kwoj jab maron̄ in riab 
ak ankwōņak ak ko̧o̧t ak jerbal nana im jenōļ kein reka-
nōm̧kwoj eok jān jorrāān. Jab ilo̧k n̄an ijo me mejatoto eo 
ej jum̧ae ekōnono eo an jetōb.

Kwoj aikuj in ekkatak n̄an pukōt kajoor im tōl eo eppeļ-
ļo̧k n̄an eok, innām ļoor kooj eo jekdoon ta. 

M̧okta ilo am̧ “n̄an kōm̧m̧an” laajrak eo, likūt naan eo 
jar. Aolep iien, jar ko ami renaaj ikōn̄. Komaron̄ ļōmņak 
kōn juon jar.

Komaron̄ iien otemjej bōk juon ļain in kōnono ippān 
Jemād ilo Lan̄. Jab kōtļo̧k an rikapo eo kapoik eok ļōmņak 
ejjeļo̧k en ej ron̄jake ilo jem̧ļo̧k eo bar juon. Jar ko am̧ rej 
ron̄jaki aolep iien. Kom̧ij Jab Make Ļo̧k Iaami!

Kōjparok Ānbwinnimi. Kom̧in erreo. “Kom̧ jab jeļā ke 
bwe kom̧ tempel an Anij, im Jetōb an Anij ej jokwe ilo 
kom̧?” (1 Korint 3:16).

Kanooj riiti kalim̧m̧ur ko loi ilo jekjōn 89 ilo Doctrine 
and Covenants. Naan in Mālōtlōt ejjab kalim̧m̧ur kōn 
juon ājmour ewāppen ak eke in jetōb ilo kwe maron̄ 
kōkajoor ļo̧k.

Kōttoļļo̧k jān eo̧ ko im men ko reinļo̧k wōt rej kakkure 
ānbwinnum̧. Ānbwinnūm̧ eaar kōm̧anm̧an ilo nememein 
wōt Anij.

Ko̧o̧njeļ eo an Rikanaan ej Katakin Ta eo Ej M̧ool
Ikōņaan kōnono kiiō ilo jon̄ok in kōnono eo ekajju  

kōn bar juon men.
Jejeļā bwe m̧aan im kōrā kar do̧o̧r ilo mour eo m̧okta.1 

Jetōb im ānbwin eo rej an juon armej (lale D&C 88:15). 
Jekjek in an m̧aan im kōrā ej juon nūrbōktak eļap n̄an 
M̧aan ro jeid im jatid, barāinwōt aolep jekjek ko rerreo.

Jet iaami remaron̄ kar en̄jake ak kar ron̄ bwe kom̧ kar 
ļotak tok kōn en̄jake ko rejorrāān im bwe kom̧ij jab el-
lotaan eļan̄n̄e kom̧ij ioon kapo kein. Ilo katak jejeļā bwe 
eļan̄n̄e menin em̧ool anemkwoj in kālet eo ami enaaj kar 
jako, im menin eban kar waļo̧k. Aolep iien ewōr am̧ kālōt 
n̄an ļoor im̧we ko an Jetōb Kwojarjar im mour juon mour 
erreo im jim̧we, juon eo eobrak kōn wānōk.PIJ

Būreejtōn Gordon B. Hinckley eaar kōjjeļāik laajrak in 
ilo kweilo̧k eo eļap: “Armej rej kajjitōk kōn ijo jepād ie kōn 
ro rej kile er make . . . m̧aan n̄an m̧aan im kōrā n̄an kōrā. 
Uwaak eo aō ej bwe jej iakwe er āinwōt ļaddik ro im led-
dik ro nejin Anij. Emaron̄ wōr aer kōņaan ko jet me reka-
joor im ko me remaron̄ in pen dāpiji. Enan̄in aolep armej 
ewōr aer [kapo ko] juon wōt kain ak oktak ilo elōn̄ iien. 
Eļan̄n̄e rej jamin m̧akūtkūt ioon kareel kein reoktakļōmāer, 
innām remaron̄ wōnm̧aanļo̧k wōt āinwōt bar membōr ro 
jet an Kabun̄ in. Eļan̄n̄e rej kakkure kien erreo im jon̄ok ko 
kōn erreo ko an Kabun̄ in, innām rej pād ilo iaļen kauwe 
an Kabun̄, ejjeļo̧k oktak jen ro jet.

“Jekōņaan jipan̄ . . . kōkajoorļo̧k er, n̄an jipan̄ er kōn 
inepata ko aer im n̄an jipan̄ er kōn men ko reppen ippāer. 
Bōtaab jejjab maron̄ jutak waan eļan̄n̄e rej kōtļo̧k er make 
ilo wāween ko rettoon an kanniōk, eļan̄n̄e rej kajjeon̄ dā-
pij im kōjparok im mour ilo jekjek in ņaetan em̧m̧aan n̄an 
em̧m̧aan ak kōrā n̄an kōrā ro rej pālele. N̄an kōtļo̧k menin 
enaaj āinwōt n̄an kadikļo̧k pedped eo elukkuun aorōk im 
kwojarjar an Anij kōn mālim an m̧are im lukkuun kōttōpar 
eo an, [ilo] kōjparok baam̧le [ko].” 2

Būreejtōn Hinckley eaar kōnono n̄an Kabun̄ in.

Kōjerbal Anemkwoj in Kālet eo Am̧ n̄an  
Kōjparok ak Bar Bōk Jikin eo Ekōjparok

Menin Letok eo m̧okta me Adam im Eve raar bōke ekar 
anemkwoj in kālet: Kwon kālōt n̄an eok make, bwe em̧ōj 
lewaj n̄an eok (lale Moses 3:17).

Epād ippam̧ ejja anemkwoj in kālōt in wōt. Kōjerbal 
e ilo jim̧we n̄an kaarmejete kōņaan ko ejjeļo̧k tokjāer ak 
kapo ko rej jab kwojarjar ko remaron̄ itok ilo kōļmenļo̧k-
jeņ eo am̧. Jab etal n̄an ijo, im eļan̄n̄e kwopād kadede ijeņ, 
ro̧o̧l tok im diwōj jene. “Karmejete kom̧ make jān aolep 
men ko rejjab em̧m̧an” (Moronai 10:32).

Jab jerwani kajoor ko liwaji kōn mour ilo ānbwinnūm̧ 
make ak ippān membōr ro an jabdewōt jekjek. Menin 
ej jon̄ok eo an Kabun̄ in, im ej jamin naaj oktak. Ilo am̧ 
ekkekeļo̧k, ewōr juon kapo n̄an idajon̄jon̄ e ak wateļo̧k 
m̧akūtkūt ko rejjab erreo. Jab kōm̧m̧ane menin!

Kii naan eo ej kauwe —kauweik kōj make. Naan  
eo kauwe ej itok jen naan eo rikaļoor ak rianōk. Erom̧ juon 
rikarejeran Rilo̧mo̧o̧r eo, im kwonaaj pād ilo kōjparok.

Juon ak ruo iaami maron̄ ļōmņak, “Emōj aō bōd ņae 

menin ak bōd in eļap. Erumij n̄an eō.” Menin ejjan̄in rum̧ij.
Emōj katakin eok ilo m̧weo im ilo jemenere kōn Pin-

muur eo an Jisōs Kraist. Pinmuur eo ej āinwōt kein ejjeor. 
Emaron̄ in jeorļo̧k bōd im jabdewōt jekjek eo me ej kōm̧-
m̧an bwe kwon en̄jake am̧ bōd.

Bōd ej metak ilo jetōb. Jab en̄taan jān metak eban 
jem̧ļo̧k. Joļo̧ki. Jem̧ļo̧k jen e. Ukweļo̧k, im, eļan̄n̄e eme-
nin aikuj, ukweļo̧k bar juon im bar juon im bar juon m̧āe 
kwoj—jab rikōjdat eo—rej peek eok.

Aenōm̧m̧an eo Ejjeļo̧k Jem̧ļo̧kin  
ej Itok jen Emmakijkij in Ukweļo̧k

Mour ej oktak ļo̧k n̄an an erom juon ikōtōltōl in apan̄ 
ko im bōd ko. Kobaikwaj “Ukweļo̧k” n̄an laajrak in men 
ko n̄an kōm̧m̧ani. Menin enaaj bōktok n̄an eok aenōm̧m̧an 
eo ejjeļo̧k jem̧ļo̧kin eo kwoj jab maron̄ wiak ilo jabdewōt 
wōņāān ko ilaļ. Meļeļe kōn Pinmuur eo emaron̄ in erom 
juon iaan m̧ool ko raorōk me kwomaron̄ ekkatak ilo am 
jodikdik.

Eļan̄n̄e kwoj iaio ippān armej ro rej leļaļ tak eok ijje-
lo̧kin kalōk eo, bōjrak im oktak jen kompani eo. Komaron̄ 
im make iaam im ajimakeke ilo jet iien. Kajjitōk eo eaorōk 
in emaron̄ bōlen kajjitōk kake, “N̄e kwoj make iaam, kwoj 
ke pād ilo kompani eo em̧m̧an.

Allo̧ke juon m̧wil enana kwoj kōtļo̧k an aujiidi eok im 
emaron̄ in lukkuun in pen. Bōtaab kajoor eo ej pād ilo 
kwe n̄an kōm̧m̧ane. Jab ebbweer. Rikanaan Joseph Smith 
eaar katakin “aolep armej ewōr ānbwinnier ewōr aer ka-
joor ioon ro ejjeļo̧k ānbwinnier.” 3 Komaron̄ jum̧ae kapo!

Ejjab āinwōt n̄e enaaj wōr am̧ juon make en̄jake kōn 
rikōjdat eo; ejjab kwaļo̧k e make ilo wāween in. Bōtaab 
eļan̄n̄e eaar itok n̄an eok n̄an mālijjon̄ im kapoik eok, 
ewōr juon am̧ jipan̄. Komaron̄ kōjerbal anemkwoj in  
kālōt eo am̧, im enaaj ilo̧k jen eok.

Kōjerbal Aolep Iien ko Rem̧m̧an  
an Kōjeram̧m̧an eo an Jemenere

Kwoj jab āinjuon. Kwolukkuun aorōk. Kwom̧m̧an. 
Ekōjkan aō jeļā menin? Ijeļā bwe kōnke kwaar ļotak tok 
ilo juon iien im ilo juon jikin ijo ko̧jpeļ eo an Jisōs Kraist 
emaron̄ itok ilo mour eo am̧ jen katak ko im m̧akūtkūt  
ko m̧weo im̧ōm̧ im jen Kabun̄ eo an Jisōs Kraist im Armej 
ro Rekwojarjar ilo Raan-ko Āliktata. Āinwōt n̄e Irooj make 



Lale Aolepān Ennaan eo
Lale ak ron̄jake aolepen ennaan eo an Būreejtōn Packer 
ilo seminary.lds.org/history/centennial.

eaar ba, kabun̄ eo dein m̧ool tata ilo aolepān laļ in  
(lale D&C 1:30).

Ewōr jet men ko jemaron̄ in kobaik ilo laajrak in, ak  
kojeļā ta eo eaikuj im jab aikuj in kōm̧m̧an ilo mour eo 
am̧. Kwojeļā jim̧we im bōd im jab aikuj kakien eok ilo  
men otemjeļo̧k.

Jab jerwaane iiō kein an jemenere. Bōk am̧ iien em̧m̧an 
kōn kōjeram̧m̧an eo kwaar iten ekkatak kōn katak ko 
an Kabun̄ in im katak ko an Rikanaan ro. Ekkatak men 
eo eļap tokjen. Enaaj kōjeram̧m̧an eok im ineem ilo elōn̄ 
epepen ko rej itok.

Ejjab lōn̄ iiō ko renaaj ellā m̧ae kwoj m̧are im wōr ne-
jūm̧ ajri ro, juon m̧are eo enaaj liāp ilo tampeļ. Jar eo am̧  
ej bwe kwonaaj lo eok make, ilo iien eo ekkar, pād ilo 
juon baam̧le ward ak branch.

Wōnm̧aanļo̧k kōn Kōjatdikdik im Tōmak
Kom̧in jab mijak ilju im jekļaj. Wōnm̧aanļo̧k kōn  

Kōjatdikdik im Tōmak Kememej menin letok in ekajoor 
an Jetōb Kwojarjar. Ekkatak bwe kwon maron̄ katak  
jen e. Ekkatak n̄an pukōt e. Ekkatak n̄an mour kake.  
Katak n̄an jar iien otemjej ilo etan Jisōs Kraist (lale  
3 Nipai 18:19–20). Jetōb eo an Irooj enaaj pād ippam̧,  
im kwonaaj jeram̧m̧an.

Ewōr juon am tōmak em̧wiļal im ļap ilo kom̧.
Ij kwaļo̧k aō naan in kam̧ool n̄an kom̧—juon kam̧ool 

me eaar itok n̄an n̄a ilo aō kar jodikdik. Im kom̧ij jab oktak 
jān jabdewōt barāinwōt n̄a. Eļap jim̧we ko ami barāinwōt 
n̄an naan in kam̧ool in im kam̧ool āinwōt jabdewōt. Enaaj 
itok n̄an kom̧ eļan̄n̄e kwoj bōke. Ij lewaj kōjeram̧m̧an ko 
an Irooj ioomi—kōjeram̧m̧an ko an kam̧ool eo n̄an pād ilo 
mour ko ami, n̄an tōl kom̧ ilo ami kom̧m̧ane juon ilju im 
jekļaj elem̧ōņōņō. ◼
Jān kōnono eo ilo kadiwōjļo̧k eo an kememe eo an jemnere kar kwaļo̧k ilo 
Jānwōde 22, 2012.

Jab jerwaane iiō in kamminene kein an jemenere. Bōk am̧ 
iien em̧m̧an kōn kōjeram̧m̧an eo kwaar iten ekkatak kōn 
katak ko an Kabun̄ in im katak ko an Rikanaan ro. Ekkatak 
men eo eļap tokjen.



Jinō im jema rej membōr in Kabun̄ 
in, bōtaab rejjab lukkuun niknik. 

Menin jet iien ej tōl n̄an ļōkapok-
pok kōnke rej tōmak bwe iien ko an 
baamļe raikuj itok m̧okta jen men 
otemjej—m̧okta jen ilo̧k n̄an im̧ōn  
jar, kōm̧m̧ane kūr ko an Kabun̄ in,  
ak kōm̧m̧ane m̧akūtkūt ko jet. 

Kōnke N̄aij juon ritōl ilo Būraimere 
im membōr an ward choir, kweilo̧k 
ko aō ilo Kabun̄ in jet iien rej idap-
tōk ippān jerbal ko an baam̧le. Juon 
raan ke Iaar pojak n̄an pād ilo juon 
kweilo̧k eļap kadiwōjtok ilo mejatoto 
ilo im̧ōn kweilo̧k eo am ilo Antanana-
rivo, jinō im jema raar kememej  
eō bwe ewōr am rilotok.

“Kwonaaj aikuj kālōt ikōtaan 
baam̧le eo am̧ im Kabun̄ in,” jinō 
eaar jiron̄ tok eō. “Kwoj pād ijin ip-
pām im jab pād ilo kweilo̧k eo eļap, 
ak kwoj ilo̧k n̄an kweilo̧k eo eļap  
im jelm̧ae kaje.”

Iaar ļōmņak ijjab aikuj akweel 
ippān jinō. Ijjelo̧kin, Iaar pukōt juon 
iien n̄an kajjitōk ippān Jemedwōj Ilan̄ 
n̄an letok n̄an eō peran im kajoor. 
Iaar barāinwōt kajjitōk Ippān n̄an 
jipan̄ eō jeļā ta in kōm̧m̧ane. Ij pād 
wōt m̧weo ippān baam̧le eo ak ilo̧k 
n̄an im̧ōn jar eo im ron̄jake ainikien 
rikanaan eo?

Ke ej dedeļo̧k Aō jar, Iaar maron̄ 
en̄jake Jetōb Kwojarjar. Imaron̄ en̄jake 

AINIKIEN KO AN ARMEJ RO REKWOJARJAR ILO RAAN-KO ĀLIKTATA

an Jetōb kōperan eō n̄an jiron̄ jinō 
jon̄an an aorōk n̄an eō n̄an ilo̧k im 
ron̄jake rikanaan eo. Ikar en̄jake bwe 
Ij aikuj jiron̄e bwe Inaaj bōk kapilōk 
ko remālōtlōt ejjab wōt n̄an mour eo 
aō rainin ak barāinwōt n̄an ilju im 
jekļaj eo aō.

Anij emaron̄ kōm̧m̧ane men ko 
rekabwilōn̄lōn̄, im Eaar kōkm̧anm̧an 
ļo̧k būruwōn jinō im jema bwe ren 
maron̄ kōtļo̧k eō n̄an etal n̄an kwei-
lo̧k eo eļap ilo ejjeļo̧k kaje. Ekar juon 
en̄jake ekabwilōn̄lōn̄ ilo mour eo aō. 
Eaar kapen n̄an eō m̧ool eo jeje ko 

rekwojarjar rej ba, “Im jen kajoor eo 
an Jetōb Kwojarjar kom̧ maron̄ jeļā 
m̧ool eo an men ko otemjeļo̧k”  
(Moronai 10:5).

Ijeļā bwe n̄e jej pedped kōn jerbal 
ko ad ioon katak ko an ko̧jpeļ im 
ron̄jake Jetōb, jemaron̄ iien otemjej 
m̧ōņōņō kōn jokālōt ko ad. En̄jake in 
eaar kōkajoorļo̧k naan in kam̧ool eo 
aō bwe Anij epād ijo n̄an kōj im bwe 
Jetōb Kwojarjar ej jipan̄ kōj ilo mour 
ko ad. ◼
Fy Tianarivelo, Madagascar

IAAR JAR KŌN PERAN

Ke ej em̧ōj Aō jar, 
Imaron̄ en̄jake an 
Jetōb Kwojarjar 
kōperan eō n̄an  
jiron̄ jinō jon̄an 
aorōk in n̄an eō 
n̄an etal im ron̄jake 
rikanaan eo.

M̧okta jen Aō kar kobatok ilo  
Kabun̄ in, mour eo aō ekar  

obrak kōn būrom̧ōj. Ālkin jepel eo  
an jinō im jema ke eaar jimjuon Aō 
iiō, jema ekar ilo̧k n̄an kalpuuj. Jinō 
ekar kōkadōkdōk im luuji aolepān 
men ko raorōk n̄an e. Kar jilkinļo̧k  
eō n̄an jokwe ippān juon baam̧le.

Kōn wōt men kein, ekar m̧ōkaj  
aō rūttoļo̧k jen elōn̄ iaan ro jon̄an  
wōt n̄a. Ikar jab lukkuun en̄jake  
bwe Imaron̄ lo jikū, im emmakijkij  
aō kijon̄ pād ilo wāween jum̧ae. Ke 
Iaar lukkuun dik wōt, Iaar jino kōbatat 
im kōm̧m̧ane bar jet men ko me kiiō 
Ijeļā bwe rekakkure Naan in Mālōtlōt. 
Ikar jeļā bwe Iaar likjab ilo mour.

Juon men Iaar lo m̧ōņōņō ie 
ekar jipan̄ armej—men̄e eaar kar-
reo ippāer ak ron̄jake bwebwenato 
in mour ko. Ilukkuun kōņaan bwe 
armej ren jeļā bwe remaron̄ pedped 
ioō. Juon iiō Iaar ilo̧k in kakkije im 
ioon juon leddik Iaar ļōmņak in 
jerbal kōn aō ron̄jake e. Eaar juon 
Rikūrijin im kar jino kōnnaan tok 
n̄an eō kōn kabun̄.

Ikar jab lukkuun tōmak ilo Anij. Ilo 
iien eo, ke Iaar ļōmņak bwe bōlen E 
ej waļo̧k, Iaar ņa ruwōn kōn aolepen 
jorrāān ko Iaar en̄jaki. Ak kōrā in eaar 
kōmeļeļeik aorōkin tōmak ilo Anij, 
Iaar lo aō make itoklimo. M̧okta jen 
aō ilok, eaar ba jet men bwe rekar 
lukkuun kaitoktok limo. “Mormon  
ro rej ļoor kien ko an Anij.”

Ijjan̄in kar ron̄ kōn Mormon, 
innām Iaar jepļaak, online im kap-
pukōte. Iaar tōpar Mormon.org im 
wōrtare juon kape in Bok in Mor-
mon. Mijenede ro rekar boktoke  
jet raan tokālik.

IJO IJ PĀD IE
Iaar jab lukkuun jeļā Imaron̄ kar 

jino tōmak ilo Anij, bōtaab mijenede 
ro raar jipan̄ eō lo bwe Ijjab maron̄ 
tōmak wōt ilo E ak barāinwōt jeļā 
E. Ilo aō kar jino jar im katak Bok 
in Mormon, Iaar lo n̄a make ilo 
juon tūreep in pukōt m̧ōņōņō. Eaar 
bōjrak aō kōbatat. Iaar bōjrak aō 
ņaruwōn Anij im jino kam̧m̧oolol 
E kōn aolepen men ko rem̧m̧an ilo 
mour ie aō. Iaar itok n̄an jeļā bwe 
Nejin eaar en̄taan kōn jerawiwi ko 
aō im aolepān metak ko Iaar en̄jake. 
Ilo Oktoba 28, 2007, Iaar peptaij ilo 
Kabun̄ in.

Eļān̄n̄e in kar jab make en̄jake ok-
tak eo jen jebwābwe n̄an m̧ōņōņō, 
Iban kar tōmak bwe ekkar. Rainin 
Ij iakwe kūr eo aō ilo Būraimere im 

kam̧m̧oolol n̄an wōt juon iien em̧-
m̧an n̄an jipan̄ ejaake juon būrojāāk 
in jipan̄ kweilo̧k eo eļap an jodikdik 
ilo Poland. N̄an maron̄ aolep raan 
jipan̄ ro jet kōn jerbal in jipan̄ an 
Kabun̄ in eaar kobatok ilo m̧ōņōņō 
eo Iaar loe ilo ko̧jpeļ eo an Jisōs 
Kraist. Aolep men iaar kōm̧m̧ani kiiō, 
Ij kōm̧m̧ane kōn iakwe erreo kōnke 
kōn Jisōs Kraist. Ij tōmak bwe mour 
eaiboojoj im bwe men̄e ewōr ad 
apan̄, eļān̄n̄e jej ļoor Rilo̧mo̧o̧r eo, 
jepan jebwābwe.

Kōrā eo Iaar ioone ekar jim̧we. Wōr 
tōmak ilo Anij ej aorōk. Jejjab maron̄ 
lo jikid ilo laļ in eļan̄n̄e jejjab jeļā E. 
N̄aij kam̧m̧oolol n̄an wōr juon jikin  
ijo Ijeļā bwe Iaikuj pād ie. ◼
Dorota Musiał, Poland

Eaar ba jet men bwe raar lukkuun 
kaitoktok limo. “Mormon ro rej  
ļoor kien ko an Anij.”

Ilo juon tūreep n̄an loļo̧k būratōr eo 
aō, Iaar jijet lik ilowaan baļuun eo 

ijo rijerbal ro raar jijet ie. Ļain in jijet 
ko ruo ilo jikin eo me ej jujel n̄an 
doon.

Iaar kwaļo̧k kajjiō n̄an armej ro 
rej jijet ipeļaakū im bwe Ipojak in 
jikuuļ ilo Brigham Young University. 
Juon em̧m̧aan eo eaar jijet itujepar 
eō eaar ba bwe leddik eo nejin ewōr 
juon m̧ōttan eo ej kab em̧m̧akūt n̄an 
jerbale juon mijen aolep raan. Led-
dik eo nejin ejeļā jidik kōn Kabun̄ 
in, ak e ejjeļo̧k men ejeļā. Rijerbal 
eo em̧ōkaj an ba bwe eban kōņaan 
pād “ilo Kabun̄ in” kōnke ej jum̧ae 
kōrā. Em̧m̧aan eo eaar ba eaar ron̄ jet 
men ejja kain ko wōt—bwe Kōrā ro 
Rekwojarjar ilo Raan-ko Aliktata edik 
aer aorōk jen em̧m̧aan ro, bwe rejjab 
maron̄ kabwijer priesthood eo ak 
tōl ilo kweilo̧k ko, im bwe Kabun̄ in 
em̧m̧aan men eo ej tōl.

Innām, oktak tok n̄an eō, eaar 
kajjitōk, “Ekōjkan am en̄jake kōn 
menin?” Aolepen armej ro jiljilimjuon 
raar oktak tok n̄an eō im kōttar.

Menono eo aō eaar jino bam̧.  
Āinwōt juon ajri Iaar kemejmej  
e Laajrak in Tōmak ko n̄an juon 
eo inej ioone, im āinwōt juon 
jodikdik im rūm̧m̧an ded Iaar 
kaminene kwaļo̧k naan in kam̧ool  
in ettōņak eo an Joseph Smith im 
kōn Bok in Mormon. Bōtaab ejjeļo̧k 
Aō ļōmņak ekōjkan uwaake kajjitōk 
eo an em̧m̧aan eo. Iaar jar ilo an 
ejjeļo̧k ainikiō n̄an Jemedwōj Ilan̄ 
n̄an tōl eō.

Innām Iaar ba naan ko m̧okta 
me raar itok n̄an kōlmenļo̧kjeņ eo 
aō: “Kwojjab jeļā kōn Dououl eo an 

Kōrā.” Erreitok eo turin mejāer ar 
kwaļo̧k bwe rejjab.

“Jerbal ko an priesthood ilo ekkei-
jel ippān kōrā, aolep ro rej membōr 
in Doulul an Kōrā,” Iaar kōmeļeļeik. 
“Ewōr am būreejtōn an Doulul an 
Kōrā eo ej tōl aolepān m̧akūtkūt ko 
an kōrā ilo Kabun̄ eo peļaakin laļ  
in. Eddo eo an kōrā ej n̄an boktok 
inem̧m̧an im jouj n̄an mour ko an 
membōr im eļaptata n̄an mour ko  
an baam̧le ko.”

Armej ro ipeļaakū raar itok limo  
in ron̄jake.

“Jej mour ilo juon iien eankeke 
n̄e jet kōrā rekōņaan bwe kōrā ren 
jerbal im ļōmņak āinwōt em̧m̧aan. 
Bōtaab kōmij tōmak Anij eaar ajije 

jerbal ko. Kōmij kōtmāne kōrā ro 
n̄an erom ritōl ro ilubwilijin kōrā  
im kakobaik ritōl ro ilo m̧oko 
m̧weer. Em̧m̧aan ro rej pedped  
iood n̄an kapilōk ilo jikin kein.  
Ej juon jon̄an eo ejjejet. Ekōm̧m̧an  
bwe doulul ko an Kabun̄ in im 
m̧oko m̧ōd ren jeram̧m̧an. Ijoke  
kōrā e jab anemkwōj jān m̧aan,  
ak m̧aan anemkwōj jān kōrā, ilo 
Irooj (lale 1 Korint 11:11). Kōm̧ij 
tōmak bwe jejjab likio eļān̄n̄e  
jejako jen doon. Kōmij jab tōmak 
bwe jekar ejaak n̄an jiāek doon  
ak n̄an jipan̄ doon.” 

Iaar en̄jake aō jeram̧m̧an ke Ij 
dedeļo̧k. Ijeļā bwe naan ko Iaar kō-
nono kaki rej jen Jetōb. Aolep armej 

Innām Iaar ba naan ko m̧okta me 
raar itok n̄an kōlmenļo̧kjeņ eo aō: 
“Kwojjab jeļā kōn Dououl eo an 
Kōrā.”

JIRON̄ KŌM KŌN KABUN̄ EO AM

IAIKUJ  
KE KĀLŌT 
JERBAL AK 
KABUN̄?

intōrpiu. Ilo jem̧ļo̧kin intōrpiu eo, 
ri intōrpiu eo eaar ba, “Kwaar jeik 
ilo resume eo am̧ bwe kwaar bōk 
kuņaam ilo jerbal āinwōt juon mije-
nede n̄an Kabun̄ eo an Jisōs Kraist 
im Armej ro Rekwojarjar ilo Raan-ko 
Āliktata Meļeļein bwe kwoj ilo̧k n̄an 
im̧ōn jar ilo raan in Jabōt ko, kwoj 
ke? Eļan̄n̄e kaikuj kejokļo̧kjeņ kwoj 
ilo̧k n̄an im̧ōn jar eo ke ak n̄an jikin 
jerbal ilo Raan in Jabōt ko, ta eo 
kwonaaj kar kālōte?”

Ekar juon kajjitōk eo epen kōnke 
Iaar lukkuun kōņaan juon jerbal em̧-
m̧an. Bōtaab ālkin kōlmenļo̧kjeņ, Iaar 
uwaak, “Inaaj ilo̧k n̄an im̧ōn jar.”

Kōn juon ettōn̄dikdik, riintōrpiu eo 
eaar ba, “O, Ij lo.” Innām eaar jilkinļo̧k 
eō kōn juon kalim̧m̧ur bwe kom̧pani 
eo enaaj kōm̧m̧ane juon karōk joteen 
eo im bwe Iaikuj kooļ im lale ta 
tōprak eo. Ke Ij ilo̧k jen ruum̧ eo, Iaar 
ļōmņak bwe Ikar likjab.

Tokālik joteen eo ke kūr eo eaar 
itok, Iaar kūrļo̧k nōm̧ba eo an jikin 
jerbal eo kōn juon mijak eļap.

“Ta tōprak in intōrpiu eo?” Iaar 
kajjitōk ippān rijeje eo. “Iaar likjab, 
ijab ke?”

Eaar ļo̧kjenaō bōtaab m̧ōņōņō 
ippān kōn uwaak eo.

“Kōm kōņaan kajjitōk ippam n̄an 
jerbal n̄an kōm,” eaar ba.

Enan̄in juon allōn̄ tokālik Iaar 
jeļā etke Iaar bōk jerbal eo. Rijeje 
eo eaar kōmeļeļeik bwe riintōrpiu 
eo eaar jokwe iturin mijenede ro 
rej jerbal aolepān raan an rej Armej 
ro Rekwojarjar ilo Raan-ko Āliktata. 
Emmakijkij an kijon̄ lale an mijenede 
ro baajkōļ n̄an kōm̧m̧ane jerbal ko 
aer ilo jibbon̄.

“Eaar tōmak bwe kwe, m̧ōttan 
ejja kabun̄ eo wōt, maron̄ jerbal n̄an 
kom̧ āinwōt mijenede ro rej jerbal 
n̄an kabun̄ eo aer,”eaar ba. “Kwoj 
jeram̧m̧an!”

Jen iien eo baam̧le eo am iien 
otemjej ewōr ippām ta eo kōmij aikuji.

Jabdewōt iien n̄e Ij ļōmņak kōn 
kālōt in, Ij ketak im inem̧m̧aan. Ijeļā 
bwe Anij jet iien ej kōjerbal jet armej 
n̄an kōjeram̧m̧an ajri ro Nejin. Ijjab 
maron̄ kwaļo̧k jon̄an kam̧m̧olol eo 
Iaar en̄jake n̄an kōrā eo pāleeō im eo 
m̧ōtta kōn im̧we eo aer n̄an boktok 
nuuj peba eo n̄an eō, n̄an mijenede 
ro rej kate er jerbal im waanjon̄ak ko 
rem̧m̧an, im n̄an Jemedwōj Ilan̄ eo ej 
tiriamo, iakwe im kea, eo ewōr an ka-
joor ekabwilōn̄lōn̄ n̄an kwaļo̧k en̄jake 
ko ad kōn ad em̧m̧an. ◼
Kenya Ishii, Japan

ealikkar aer kar m̧ōņōņō kōn kōme-
ļele eo aō. Innām em̧m̧aan eo eaar 
ba,“Jiron̄ kōm eļapļo̧k kōn Kabun̄  
eo am.”

Innām, ruo awa bar tokālik, Iaar 
bōk iien eo elem̧ōņōņōtata kōnono 
kōn Jepļaaktok eo, uwaake kajjitōk 
ko, im kwaļo̧k naan in kam̧ool kōn 
ko̧jpeļ eo Ij iakwe. ◼
Shauna Moore, Virginia, USA

Riintōrpiu eo eaar kajjiōk ippa, 
“Eļan̄n̄e kaikuj in kar ļōmņak kwoj 
ilo̧k n̄an im̧ōn jar ke ak n̄an jikin 
jerbal ilo Raan in Jabōt ko, ta eo 
kwonaaj kar kālōte?”Kōrā eo pāleeō im N̄a kar m̧are 

ilo 1981 ilo Tokyo Japan Tam̧peļ 
eo. Mour eo am ālkin m̧are ekar jab 
pidodo jinoin. Iaar m̧ōņōņō n̄an wōr 
juon jerbal, akō ewōr wōt am apan̄ 
n̄an jeļā kōjparok jāān. Kōm kar kaj-
jitōk ippān Jemedwōj Ilan̄ kōn jipan̄ 
eo An im kōm̧m̧ane ijo kōm maron̄ 
e n̄an kabwe aikuj ko im kōļļā juon 
m̧ōttan jon̄oul. Kōm jeļā bwe eļan̄n̄e 

jej lōke Irooj, Enaaj 
kakke n̄an kōj.

Juon wiik kōrā 
eo pāleeō im eo 

m̧ōtta jim̧or kar 
wiaiktok n̄an eō ejja 

nuuj peba eo edik. 
Ekar juon kareelel  

n̄an juon rūkaki in  
Kajin Pālle.

Iaar jilkinļo̧k resume 
(peba in kam̧ool) eo aō n̄an 

kom̧pani eo im kar kajjitōk 
n̄an bar roolļo̧k n̄an juon 

Erreo  
ILO JUON LAĻ  
EJJAB ERREO

Kōn an lukkuun lōn̄ armej rej  
kwaļo̧k m̧antin mour eo ejjab 
erreo, ta m̧ool ko an ko̧jpeļ  
rejipan̄ eok kōjparok erreo  
eo am?

Martin Isaksen, Norway: Ej 
ba ilo jeje ko rekwojarjar n̄an erreo. 
Ebwe n̄an n̄a.

Lizzie Jenkins, California, USA: 
Erreo ej juon kalim̧m̧ur. Kwoj mour 
ekkar n̄ane. Ej juon wāween mour.

Liz West, England: Meļeļe wōn 
N̄a, meļeļe bwe men ko ikijeen mour 
kiiō im menin kar juon bon̄ eaar 
lukkuun jipan̄ eō. Karōk in lo̧mo̧o̧r—
men̄e Iaar juon jodikdik Ijjab maron̄ 
kar kōmeļeļeik i—ej lukkun jipan̄. 
Katak eo an m̧are indeeo eaiboojoj! 
Eļan̄n̄e armej rej meļeļe kōn kien in, 
rej kile jon̄an an em̧m̧an ej bwe Anij 
eaar likūt kōj ijin ippān baam̧le ko im 
kar letok n̄an kōj kien ko bwe jen jab 
wōt bōk lo̧mo̧o̧r ak bwe jen maron̄ 

m̧ōņōņō. Ilo aō mour kōn katak kein 
im kwaļo̧ki n̄an ro m̧ōtta, ilo ba, ‟Ijjab 
maron̄ idaak” ak “Ijjab maron̄ etal n̄an 
bade in”ak “Ijjab maron̄ kōm̧m̧ane 
menin,” rej kauteij eō. Āliktata rej luk-
kuun bōbraeik eō. Meļeļe bwe ewōr 
aō wānōk āinwōt juon ajri eo nejin 
Anij im bwe Jemedwōj Ilan̄ ejeļā wōn 
N̄a im lukkuun kea kōn eō ej juon 
kajoor eļap.

Anna (Anya) Vlasova, Russia: 
Eļap an jipan̄ eō n̄e ij ļōmņak kōn 
m̧ōttan baam̧le eo ilan̄. Ij iakwe im 
kautiej Anij im jab kōņaan bwe En 
jook kōn kālōt ko Ij kōm̧m̧ani.

Kaylie Whittemore, Florida, 
USA: Ij lukkuun in ļōmņak meļeļe 
kōn kwojarjar eo an baam̧le ko kar 
litok n̄an n̄a juon uwaak ekajoor n̄an 
mour kōn kien erreo. Bar juon men ej 
kile bwe eļan̄n̄e jej rubi kien ko, ewōr 
kaje ko renana Ijjab kōņaan en̄jaki.

Falande (Fae) Thomas, Haiti: 
Iaar lukkuun in ļōmņak kōn ekōjkan 
an armej ba, “Etke kōttar n̄e emaron̄ 
wōt men otemjej kiiō?” Ak Iaar bwilōn̄ 
kōn jon̄an aitokan kain m̧ōņōņō in 
maron̄ jem̧ļo̧k. Em̧m̧an n̄e ij mour kōn 
kien erreo im, āinwōt juon tōprak, 
wōr aenōm̧m̧an.

Hippolyte (Hip) Kouadio, Ivory 
Coast: Juon iaan men ko ekar ļap an 
jipan̄ eō ej naan in kean̄ an baam̧le: 
“Jej . . . kean̄ bwe Anij eaar kakien 
bwe kajoor ko rekwojarjar an tim̧oon 
im wōrļo̧k rej jerbal ikōtaan wōt em̧-
m̧aan im kōrā, m̧are āinwōt ļeo im lio̧ 
pālele.” 1

Bar juon men me ej jipan̄ m̧aan 
ro jeid im jatid wāween kōmeleleik 
kien erreo n̄an kōj. Rej kakkōl kōj 
ekōjkan an jab erreo ijjino im katakin 
bwe eļan̄n̄e jej kakkure ānbwin eo, 
jej kakkure jetōb eo. Elder Jeffrey R. 
Holland eaar katakin bwe Rilo̧mo̧o̧r 
eo eaar kōļļāik juon wōņāān n̄an kōj 
n̄an juon raan bōk juon ānbwinnin 
ejerkakpeje. Wāween eo jemaron̄ 
kam̧m̧oolol kōn wōņāān eo Eaar 
kōļļāik ej n̄an kōjparok im karreoik 
ānbwinnid.2

Liz: Ij kememej juon bwebwe-
nato ippān juon armej ke eaar ena-
n̄in 15 iiō detta. Kōm kar kōnono 
kōn wāween aō kar jab tōmak kōn 
ippān doon m̧okta jen m̧are, im  

Māākjiin ko an Kabun̄ in kar ioon juon kurup in 
rūm̧m̧aan ded ro jen kajjojo jikin ko ilo laļ in n̄an 
kōnono kōn apan̄ ko im kōjeram̧m̧an ko an mour erreo 
ilo juon laļ ejjab kaorōki—im barāinwōt kōnanaik— 
kien erreo. Kōm kar lo aer wujlepļo̧k, m̧ool im kam̧m̧oolol 
kōnono in lijur im im̧we im kōtmāne bwe kōm naaj 
barāinwōt lo ilo kajjitōk ko aer jet men ko n̄an jipan̄  
kōm̧ kaorōk kwojarjar eo an mour in pālele im ippān 
doon an kanniōk.

Ij keememej an kar ba, “Aaet, ak 
eļan̄n̄e ebaj waļo̧k? Eļan̄n̄e juon bon̄, 
kwo baj . . . ?” Ak Ijeļā bwe ejjeļo̧k 
aō kālōt. Ejjeļo̧k men ej  
make “waļo̧k.”

Eaiboojoj n̄an eō bwe Jemedwōj 
Ilan̄ ar letok n̄an kōj anemkwoj im 
kien ko n̄an kanemkwoj ad im bwe 
Setan ej kōm̧m̧ane men otemjeļo̧k 
emaron̄e n̄an likoj ak kiene kōj. Iien 
ko eo m̧ōtta ej kōnono kaki ej n̄e jet 
men remaron̄ “waļo̧k” kar ilo bade ko 
ijo armej ro rekar kadōk im kar ilo̧k 
ruo ļo̧k ruo. Kōn menin ijjab likūt n̄a 
make ilo jekjek ko. Jokālōt eo ejjab 
aikuj kōm̧m̧an ilo jem̧ļo̧kin n̄e kwoj 
ba aaet ak jaab. Kālōt eo ej kōm̧m̧an 
m̧okta, n̄e kwoj kajjitūkin eok make, 
“Ij ke etal n̄an bade eo?

Elōn̄ armej, eļan̄n̄e rejjab ļōmņak 
bwe men kein em̧ōkaj kitien aer 
waļo̧k im jab ļōmņak kōn kaje ko, 
rej kōm̧m̧an jabdewōt rekōņaan ilo 
iien eo. Bōtaab, n̄e kwoj ba, “Ikōņaan 
menin āinwōt tōprak ilo jem̧ļo̧k eo 
aō; kōnke menin Ij wōnm̧aanļo̧k n̄an 
kōm̧m̧ani jokālōt kein,” innām kwo-
naaj karmejete elōn̄ jorrāān ko.

Kom̧ kar kōnono kōn anemkwoj 
im kien ko. Ak kōm̧m̧ani bujen 
ko—bujen peptaij ko ak bujen ko 
an tampeļ— ej jipan̄ eok mour kōn 
jon̄ok ko am̧?

Fae: Iaar ļōmņak kōn mour eo aō 
m̧okta jen aō kar peptaij im jon̄an an 
ļap an em̧m̧an mour kiiō bwe em̧ōj 
aō kōm̧m̧ani bujen ko. Ekabwilōn̄lōn̄ 
ekōjkan jemaron̄ bōk jeorļo̧k bōd ko 
ad kōn wōt Pinmuur eo. N̄e Ij keme-
mej bujen ko aō, Ij ļōmņak ekōjkan 
aō maron̄ ukweļo̧k, erom̧ em̧m̧an im 
wōnm̧aanļo̧k wōt.

Anya: Eļaptata ilo tampeļ kwoj lo 
juon piktokin indeeo. Tampeļ ej jipan̄ 
eok kōlmenļo̧kjeņ kōn indeeo eo am 
im jab kōn rainin wōt, innām kwon 
kōm̧m̧ane kālet ko remālōtlōt.

Lizzie: Elōn̄ iien jej tōmak bwe ip-
pān doon ilo jerā enana, bōtaab ejjab. 
Ej aikuj erreo jen kōmālim eo ejim̧we, 
ilo iien eo ejjejet, im ippān armej eo 
ekkar. En̄in ej ta eo kōn bujen ko. 
Kwoj kōm̧m̧ane kalim̧m̧ur ko. Kwoj 
ba, “Ilukkuun pojak n̄an bun̄tōn in 
ilo mour eo aō.” Bujen ko rej jipan̄ eō 
kōnke Ijeļā bwe Ij kōm̧m̧ane men ko 
ilo kōlaajrak eo iaikuj in kōm̧m̧ane 
n̄ani. Im Ijeļā eļan̄n̄e Ij kōm̧m̧ane ta 
eo Jemedwōj Ilan̄ ekōņaan, enaaj 
ļapļo̧k aō m̧ōņōņō.

Jonathan Tomasini, France: 
Ijjamin m̧ool n̄an ņa make im n̄an 
Anij eļan̄n̄e Ij rubi bujen ko aō. Bujen 
ko an mour in pālele rej jipan̄ eō kile 
bwe ikōņaan bwe in maron̄ leļo̧k n̄an 
lio pāleeō juon eo ejeļā anjo ioon 
make, eaar kōpooj e make n̄an erom 
juon ļeo pālele em̧m̧an im kar dāpij 
erreo eo an.

Ewōr iakweleel ko ilo laļ in—elōn̄ 
iaer ealikkar aer kareel im kapok-
pok—kōn etke kien erreo ejamin 
m̧or. Ta iakweleel ko emōj am ron̄ 
im ekōjkan am kar uwaaki n̄an ro 
rekar idajon̄jon̄e jon̄ok eo am̧?

Lizzie: Iiō eo aō āliktata ilo high 
school, Iaar keememej an rūkaki 
eo letok n̄an kōm jet “naan in rō-
jan̄.” Eaar m̧are ālkin wōt an high 
school, im enana an kar jem̧ļo̧k, 
innām ej jiron̄ kōj bwe “eļap an lōn̄ 
armej kom̧ maron̄ kar pād ippāer.” Ej 
meļeļein bwe elōn̄ men ko n̄an kōj 
n̄an kajjieon̄i, bwijin rijipadōk n̄an 

“Rilo̧mo̧o̧r eo eaar 
kōļļaik juon wōņāān 
bwe kōj juon raan ren 
bōk juon ānbwin eo 
ejerkakpeje. Wāween 
eo jemaron̄ kam̧m̧oo-
lol kōn wōņāān eo 
Eaar kōļļāik ej n̄an 
kōjparok im karreoik 
ānbwinnid.”

kajjieon̄. Ij keememej aō kar bwilōn̄ 
bwe rūkaki eo aō emaron̄ kar ba 
menin. Jen iien eo Iaar ļōmņak bwe, 
aaet, elōn̄ armej, ak ijjab kōņaan 
elōn armej!

Jonathan: Juon eo ijeļā kajjien 
eaar ba bwe ekar pād ilo juon 
jemerā, eaar kōņaan lale eļan̄n̄e 
em̧m̧an an pād ippān armej eo. Eaar 
letok waanjon̄ak in an bwebwenato 
ippān likao eo ekōņaan, im ālkin 
aer ippān doon ekar en̄jake bwe 
rejōkkar n̄an doon im jemjerā eo 
eaar jab to an pād. Eaar kōjerbal 
en̄jake eo n̄an rie ļo̧k iakweleel 
eo an, im aejemjem. Āliktata, Iaar 
kōmeļeļeik n̄an e bwe Ij tōmak kom̧ 
maron̄ em̧m̧an ami jeļā kajjien doon 
ilo bar jet wāween, im eļan̄n̄e kom̧ij 
kōm̧m̧an āindein im kālōt lōke ilo 
tōreo mour kōn kien erreo, enaaj 
wōr eļapļo̧k jemdo̧o̧n eļan̄n̄e kom̧ 
naaj m̧are.

Anya: Iakweleel eo ekka Aō kijon̄ 
ron̄ ej n̄e ruo armej relukkuun iakwe 
doon, em̧m̧an; ippān doon ej juon 
kilen kwaļo̧k iakwe.

Martin: Juon men eaar itok n̄an 
kōlmenļo̧kjeņ eo aō eļān̄n̄e Ij ron̄ 
jekpen “Jen iakwe doon” ej juon 
kout jen Būreejtōn Spencer W. Kim-
ball. Emmakijkij an kijen ba menin 
ļōn̄ ej itok ilo juon wāween etiņņo 
eļān̄n̄e armej rej tōmak repād ilo  
iakwe.3 Wāween dein n̄an elōn̄  
armej eļān̄n̄e rej ippān doon ilo  
jerā m̧okta jen m̧are. Menin ej ļōn̄ 
men̄e rej ļōmņak rej iakwe doon. 
Eļan̄n̄e rej lukkuun iakwe doon, rej 
kautiej doon eļapļo̧k, jipan̄ doon, 
im meļele bwe ewōr iien n̄an ip-
pān doon. Im, n̄an eō, ippān doon 

m̧okta jen m̧are ej kwaļo̧k bwe kom̧ 
ban lukkuun jipan̄ doon āinwōt ami 
ļōmņak bwe kom̧ naaj. Kōnke kom̧ 
ban maron̄ jipan̄ doon mour kōn jo-
n̄ok ko ami, innām ekōjkan ami naaj 
jipan̄ doon tokālik?

Kaylie: Jet armej rejjab tōmak ilo 
Anij rej en̄jake bwe Baibōļ im kien 
erreo ejem̧ļo̧k kitier. Ewōr jet m̧ōtta 
ilo high school ro rekar ri-kōjekdoon 
ak ri-pere bwe ewōr Anij—im ewōr 
juon m̧ōtta eo ejjab lukkuun tōmak 
katak ko ilo kabun̄ eo an. Ej baj mour 
wōt ekkar n̄an ta eo ekōņaan, ta eo ej 
en̄jake bwe ejim̧we n̄ane. Ippān doon 
ilo kanniōk, jen an etale ļo̧k, ej n̄iajō, 
im jabdewōt men ej kam̧oik n̄iajō 
ejjab kōņaan.

Ij ļōmņak bwe eo m̧ōtta ekar bwi-
lōn̄ bwe Ij tōmak ilo Baibōļ im kien 
ko an Anij, ak Ij kajjieon̄ jipan̄ e me-
ļeļe bwe Ijjab watōk kien ko āinwōt 
kamo; Ij mour kaki kōnke rekōm̧m̧an 
bwe in m̧ōņōņō. Men̄e jejjab errā, 
eaar kautiej eō, im jej pād wōt im 
jemjerā eo rem̧m̧an.

Liz: Aolepān iakweleel kein kar 
uwaaki ilo pedped in katak ko an 
ko̧jpeļ. Eļan̄n̄e kom̧ij tōmak bwe 
ewōr Anij, n̄e kōm̧ij tōmak bwe 
ewōr juon karōk em̧m̧anļo̧k, n̄e 
kom̧ij tōmak bwe ewōr juon eddo, 
n̄e kōm̧ij tōmak bwe ewōr ro rej 
iakwe kom̧, im kea kōn kom̧, im n̄e 
kom̧ij tōmak bwe ewōr ami wānōk 
kōnke kom̧ij ajri ro nejin Anij—in-
nām eļap im ļap tokjen bwe kom̧ij 
watōk kom̧ make riwānōk im kautiej 
ānbwinnimi. Eļān̄n̄e armej rejjab jeļā 
ak tōmak katak kein, rej pukōt ro  
rej im jikin ko n̄an lale eļān̄n̄e ta  
eo rej tokjā.

JON̄OK EO 
IM KII EO
“Jon̄ak eo 
ej jerbal wōt 

m̧okta jen m̧are im ej lukkuun 
jejjet ilo m̧are. Mekarta oktak 
in jon̄ok ko ad remaron̄ in n̄an 
laļ in, jekdo̧o̧n ewi aer kajjirere 
kake jon̄ok ko ad, jekdo̧o̧n  
ewi jon̄an an armej ro jet aje 
ļo̧k er n̄an kapo, jej jamin naaj 
aje ļo̧k kōj n̄an, jejjab maron̄  
aje ļo̧k. . . .

“Kar lewaj n̄an ioom̧ menin 
letok eo an Jetōb Kwojarjar. 
Enaaj wōr unoojdikdik ko kōn 
mālim ak kakkōl n̄e ewōr am̧ 
kālet ko n̄an kōm̧m̧an. Jetōb 
Kwojarjar enaaj tōl eok jen 
nana im kōro̧o̧ltok eok eļan̄n̄e 
kwar jabwābwe im jako jen 
iaļ eo am̧. Jab meļo̧kļo̧k bwe 
kom̧ij ļaddik ro im leddik ro 
nejin Anij. Satan ejjab maron̄ 
kalbuuj eok. Iien otemjej kwoj 
kabwijer kii eo an ukweļo̧k  
n̄an kanemkwoj eok make  
jen jerawiwi.”
Būreejtōn Boyd K. Packer, Būreejtōn 
eo an Doulul eo an Jon̄oulruo Rijilōk 
ro, “The Standard of Truth Has Been 
Erected,” Liahona, Nov. 2003, 26.

Ta kareel ak waanjon̄ak ko raar 
jipan̄ kom̧ kalim̧m̧ur n̄an mour  
kōn kien erreo?

Hip: Ewōr juon ruum̧meit eo eaar 
pojak in m̧are. Juon raan kōm kar 
kōnono kōn m̧are eo an ej itok, im 
juon armej eaar kajjitōk, “Ta kalim̧-
m̧ur ko kom̧ro ej ļōmņak renaaj jipan̄ 
kōkajoor wōt kom̧iro?” Uwaak eo an 
ekar, “Jab kōjparok kien erreo ema-
ron̄ kakkure jem̧jerā eo ad. Innām 
kōm kar ļōmņak bwe kōm ban kōm̧-
m̧an jabdewōt men kōm ban en̄jake 
aenōm̧man ilo am kōm̧m̧ane im̧aan 

mejān bisop ak ro jinem im jemām.” 
Men eo ewōr an kareel ippa.

Jonathan: Kiiō ke N̄aij juon  
rūm̧m̧an ded, epidodo n̄an ron̄jake 
rikanaan ro im ļōmņak kōn men ko 
ritōl ro an Kabun̄ in rej ba. M̧okta  
jen kejokļo̧kjeņ eo, Iaar ļōmņak kōn 
elōn̄ eddo ko repād ippān ro jinem 
im jemām im baam̧le ko. Kabun̄ in 
emaron̄ letok meļeļe im elōn̄ men  
ko rem̧m̧an, bōtaab waanjon̄ak ko an 
baam̧le relukkuun jipan̄ eō kile bwe 
ko̧jpeļ ej juon men em̧m̧an im bwe  
ej kōm̧m̧an ad m̧ōņōņō.

Liz: Ke Iaar rūttoļo̧k, membōr 
eo eaar epaaktata ilo iiō eo aō ekar 
jokwe juon im jim̧ettan awa ettoļo̧k, 
innām ejjeļo̧k bar membōr ilo jikuuļ 
eo. Bōtaab jet men Ij lukkuun kile 
ekar bwe men̄e n̄a wōt, ritōl ro aō 
rej itok n̄an Mutual; aolep iien rej 
itok n̄an jemnere; iien otemjej rej 
itok n̄an katakin katak eo aō—aolep 
kajjojo iien. Rejjan̄in kar ba, “Ekwe, 
ewōr wōt juon am rijikuuļ kōn 
menin jejjab etal n̄an kūlaaj rainin.” 
Ij tōmak eļap aō katak, bōtaab ta eo 
Iaar lukkuun keememeje ej bwe ritōl 
ro rekar jokkin wōt juon. Im kōn 
wōt er, ewōr Aō iien em̧m̧an n̄an 
en̄jake Jetōb.

Iaar ļōmņak jej jamin kile menin 
letok eo an Jetōb Kwojarjar. Mekarta, 
ewōr jinō im jema im baam̧le im ritōl 
ro aō, eļan̄n̄e Ij pād ilo jikuuļ N̄aij 
makeļo̧k iaō. Bōtaab Jetōb ekar pād 
ippa. Kōn jabdewōt men ej dāpij 
Jetōb ilo mour eo an bar juon enaaj 
erom juon kareel eļap ilo jipan̄ armej 
eo kōjparok kien erreo.

Lizzie: Juon iaan kareel ko aō 
eļap ekar bōk juon naan in kam̧ool 

kōn n̄a make. Eļan̄n̄e kom̧ij jab 
kajoor im ejaake ilo ko̧jpeļ eo, 
elukkuun pidodo n̄an bōk juon iaļ 
eoktak. Bōtaab eļan̄n̄e kom̧ij jino 
kōm̧m̧an lukkuun lale bwe kom̧in 
wōr juon pedped ekajoor an ko̧jpeļ, 
aolep men naaj ļoore.

Hip: Eļan̄n̄e kom̧ij kōņaan  
wāmourour ilo kanniōk, kom̧in m̧a-
kūtkūt, eļan̄n̄e kom̧ij m̧akūtkūt, ko-
m̧in bōk tōprak. Eļan̄n̄e jej likūt ilo 
wāween an jetōb, jej aikuj m̧akūkūt 
ilo jetōb. Elōn̄ men ko jaikuj kōm̧-
m̧ani n̄an lijur jetōb, āinwōt riiti jeje 
ko rekwojarjar im kōm̧m̧ane men 
otemjeļo̧k jemaron̄ n̄an en̄jake Jetōb. 
Jaikuj barāinwōt kōm̧m̧ane kōttōpar 
ko im jipadōk kōttōpar kein. Bōtaab 
n̄an tōpar kōttōpar kein, jej jab aikuj 
kōm̧m̧ani makeļo̧k iaad. Jaikuj bōk 
Irooj ippād. Jen E jej bōk kajoor im 
Jetōb n̄an anjo ioon apan̄ ko ad. 
Innām jemaron̄ ļoor akweļap in an 
Būreejtōn̄ Thomas S. Monson:

“Jab kōtļo̧k bwe ikdelel ko rejōkkar 
ren kakkure ettōņak ko am̧. Jujelm̧ae 
kapo.

“Kememej naan ko jen Bok in  
Mormon: Jerawiwi ej jamin kar  
m̧ōņōņō.’” 4 ◼

KAKEMEMEJ KO
 1. “Baam̧le Eo: Juon Naan in Kean̄ n̄an Laļ in,” 

Liahona, Nov. 2010, 129.
 2. Lale Jeffrey R. Holland, “Of Souls, Symbols, 

and Sacraments,” in Brigham Young  
University 1987–88 Devotional and  
Fireside Speeches (1988), 77–79.

 3. “Ilo awa in jerawiwi, karmejete ak meļo̧kļo̧k 
iakwe erreo ilo tōre eo ļōn̄ ej bōk jikin. 
Innām jāniji jelōt kōn kōņaan an kanniōk 
im kōņaan eo jab dāpiji. Kar errā kake eaar 
katak eo me devil eaar kijoror n̄an ejaake, 
bwe ippān doon ko itulikin m̧are ren bōk 
jikier.” (Teachings of Spencer W. Kimball,  
ed. Edward L. Kimball [1982], 279).

 4. Thomas S. Monson, “Be Thou an Example,” 
Liahona, May 2005, 113.

“Ijjab lo mo̧ ilo kien 
ko; Ij mour kaki 
kōnke rej kōm̧m̧an 
menin aō m̧ōņōņō.”

“Ta meļeļein n̄an kautiej  
priesthood eo an Anij?”

P riesthood eo ej juon kajoor me Jemedwōj 
Ilan̄ im Jisōs Kraist rej kōm̧mane jerbal eo 
Aer. Ej kajoor eo ekajoortata ioon laļ in. 
Kōn priesthood eo, kain̄i ko rej kōm̧m̧an, 
kōjeram̧m̧an ko rej litok, jerbal eo an tam-

peļ ej dedeļo̧k, ko̧jpeļ eo ej ajeded, im kabwilōn̄lōn̄ ko rej 
kōm̧m̧an.

Rikabwijer priesthood ro rej pinej jenkwan Rilo̧mo̧o̧r 
eo, kōn menin rej kautiej priesthood eo n̄an kōm̧m̧ane ta 
eo Rilo̧mo̧o̧r eo enaaj kar kōm̧m̧ane eļan̄n̄e En kar pād 
ijin. Rej kautiej priesthood eo ilo aer mour erreo. Rej kau-
tiej priesthood eo kōn paoktokier, m̧akūtkūt ko, naan ko, 
jerbal in jipan̄, im barāinwōt ļōmņak ko aer.

Jiron̄ ro rej barāinwōt kautiej priesthood eo ilo aer 
kōjparok bujen ko an peptaij im m̧ōņōņō in bōk kuņaer 
ilo kain̄i ko an priesthood āinwōt kwojkwoj eo ak jerbal in 
tampeļ. Remaron̄ rie ro jemāer, būratōr ro aer, im rikabwi-
jer priesthood ro jet n̄an kōjparok kien ko im mour erreo 
n̄an kōm̧m̧ani eddo ko aer ilo priesthood.

Kōj aolep jemaron̄ kautiej priesthood eo ilo ad kōm̧-
m̧ane kūr ko ad ilo tiljek, n̄an kautiej ro rej kabwijer priest-
hood eo, n̄an kautiej jerbal ko rededeļo̧k, im n̄an jipan̄ 
kautiej kain̄i ko im bujen ko ej jipan̄ kōj būki.

M̧akūtkūt Āinwōt juon Ripinej Jenkwan Anij
Eļan̄n̄e jenaaj jino meļeļe ewi jon̄an aiboojoj 
in menin letok in Anij eaar letok, innām 
kautiej priesthood eo enaaj pidodo: jerbal 
kōn kam̧m̧oolol im kauteij m̧aanļo̧k kajoor 
eo em̧ōj kar lewaj. Kajjitōkin eok make, 
eļan̄n̄e kajjojo ro ipeļaakū rejeļā ke Ij kabwi-

jer kajoor eo an Anij, en ke lapļo̧k ak dikļo̧k aer ļōmņak 
kōn E? En̄in ej wāween kautiej priesthod eo—ej kalikar  
ke kwoj juon ripinej jenkwan Anij im kwoj kōm̧m̧ane ijo 
kuņam̧ em̧m̧an tata n̄an jerbal ilo juon wāween kwaļo̧k 
kōn lōke eo em̧ōj An likūt ioom̧.
Mason R., 19 iiō, Colorado, USA

Kwon Wānōk
Āinwōt juon jiron̄ Imaron̄ ba bwe 
Ij aikuj in kautiej priesthood eo. 
Bōtaab aolep jiron̄ ro rej aikuj. Jej 
kautiej priesthood eo kōn wānōk. 
Jej kautiej priesthood eo n̄an jipan̄ 
ļaddik ro bōk ļōmņak ko rerreo. 

Jej kōņak nuknuk ko rekarbab im kōnono naan 
ko rem̧m̧an. Ilo kōm̧m̧ane menin, jej jipan̄ ļaddik 
ro kautiej priesthood eo, bwe jej barāinwōt 
kautiej priesthood eo.
Marisa B., 14 iiō, Arizona, USA

Kōm̧m̧ane Jerbal eo Am̧ n̄an Anij
Wāween eo eaorōktata n̄an kautiej priesthood 
eo ej, ilo ļōmņak e aō, n̄an kōm̧m̧ane men ko 
me Irooj make en kar kōm̧m̧ani eļan̄n̄e En kar 
pād ioon laļ in, kōnke jej pinej jenkwan Jisōs 
Kraist. Ej meļeļe in jej kakūrm̧ool aolep kallim̧ur 
ko, eddo ko, im kallim̧ur ko me jaar kōm̧m̧ani 
ippān Anij ke jaar ekkapit n̄an priesthood eo. 
N̄an kautiej priesthood eo An, jej ļoor An in 
naan n̄an jerkak im romaak bwe meram eo ad 
en juon jon̄ok n̄an aolepen laļ (lale D&C 115:5). 
Jej jipan̄ ro jet n̄an jeļā bwe elōn̄ rijerbal ro kar 
kōmālim an Anij ioon laļ in.
Bismarck B., 18 iiō, Santo Domingo,  
Dominican Republic

Kwaļo̧k Kautiej n̄an Priesthood eo
Ij ļōmņak bwe kautiej priesthood eo ej wōr 
kautiej im lōke ilo kōjerbal priesthood eo. N̄e 
ewōr ro uwaan Priesthood eo an Aron ro rej 
kautiej priesthood eo im kwojkwoj eo barāinwōt 
ilo ad kōm̧m̧ane ilo ward ko ad make, innām 
komaron̄ bōk jet en̄jake ko rem̧m̧an ilo leto-letak 
im kōpooj kwojkwoj eo. Jej aolep kōņak jōōt ko 
remouj im tae ko. Jejeļā bwe ej kōm̧m̧an juon 

Kajjitok ko & Uwaak Ko

Uwaak ko rej n̄an jipan̄ im kwaļo̧k ļōmņak, ejjab āinwōt ennaan ko remālim an katak an Kabun̄ in.

oktak eļap ilo ward eo, im ej kōm̧m̧an 
juon oktak em̧m̧an ilo n̄a. Ijeļā bwe 
kabwijer priesthood eo ej men eo 
em̧m̧antata me eaar jelet eō.
Hansen B., 15 iiō, Texas, USA

Kememej Rilo̧mo̧o̧r eo

Priesthood eo ej make wōt kajoor eo 
em̧ool an Anij ioon laļ in im ej kwa-
ļo̧k iaļ eo n̄an kōj n̄an jepļaakļo̧k n̄an 
E. N̄e jej ļōmņak kōn kautiej priest-
hood eo, jej ļōmņak in ļoor katak ko 
jān Būreejtōn Thomas S. Monson im 
Rijilōk ro jet. Wāween eo em̧m̧antata 
n̄an kautiej priesthood eo ej n̄an 
kōm̧m̧ani men ko jaar ekkatak, ko rej 
kōm̧m̧an bwe jen kememej Rilo̧mo̧o̧r 
eo. N̄e jej kememej E, Jetōb eo An 
enaaj pād ippād. Bōk Jetōb eo ekōm̧-
m̧an bwe jen dim im juon waanjon̄ak 
kōn jon̄ok ko an ko̧jpeļ in.
Kūlaaj in Jabōt Jikuuļ: Kylie E., Jaiten B., 
Joseph E., Alexandra R., Kaylie V., Alisha F., 
im Haylee W. (eaar jab pija); Idaho, USA

Jab Keidi Jon̄ok ko Am̧
Kautiej priesthood eo meļeļein jab 
likūt eok make ilo jekjek ko ijo kwo-
jeļā komaron̄ keidi jon̄ok ko am̧. Ke 
jaar ekkatak ilo Kallim̧ur M̧okta ilo 
jemnere, jaar lo ilo Jenesis 39 waanjo-
n̄ak eo an Josep in Ijep ilo an kautiej 

EJ EKWOJARJAR
“Likao ro im jiron̄ ro 
. . . rej aikuj kautiej 
[priesthood eo] im 
kile āinwōt juon men 
eo me ekwojarjar, 
. . . bwe kōn wānōk 

eo an mālim in me kain̄i ko an ko̧jpeļ 
in rej kōm̧m̧an ilo aolepān laļ in im ilo 
jikin otemjej ko rekwojarjar, im n̄e ejako 
ejjab maron̄ kōm̧m̧an. Barāinwōt ro rej 
kabwijer mālim in rej aikuj in kauteij e ilo 
er make. Rej aikuj mour jim̧we kōn mālim 
in em̧ōj kar leļo̧k n̄an er.”
Būreejtōn Joseph F. Smith (1838–1918),  
Teachings of Presidents of the Church:  
Joseph F. Smith (1998), 144.

Jilikinļo̧k uwaak eo am m̧okta jen No̧bōm̧ba 
15 n̄an liahona@ldschurch.org ak n̄an:

Liahona, Questions & Answers 11/12
50 E. North Temple St., Rm. 2420
Salt Lake City, UT 84150-0024, USA

Uwaak ko remaron̄ kōkm̧anm̧anļo̧k n̄an  
aitok in ak alikkar in.

Jet ian men kein im melim ko rej aikuj pād ak 
waļok ilo e-mail eo am ak adderess in leta 
eo am: (1) Aolepen Ettam, (2) Raan in Ļotak, 
(3) Ward ak Branch eo, (4) Stake ak District 
eo, (5) Uwaak ak Mālim eo jen kwe, im ñe 18 
am iiō laļļo̧k, jej aikuj mālim eo jen jinem ak 
jemam (em̧m̧an e-māeļ) ñan kwaļok uwaak  
ko am̧ im pija eo am̧.

priesthood eo an ilo an kar ko jān 
kōrā eo ippān Potiphar.

Juon wāween n̄an jiron̄ ro n̄an 
jipan̄ kōj kautiej priesthood eo ej n̄an 
ļoor jon̄ok ko im nuknuk ko rekarbab 
ilo Non Kokajur Jodrikdrik Ro.
Joseph B., 16 iiō, Texas, USA

Rie Priesthood eo
Kautiej priesthood eo meļeļein n̄an 
eō ej bwe ļaddik ro rej kautiej im rie 
menin letok eo me Irooj eaar liļo̧k 
n̄an er. N̄e Ij lo an juon likao kautiej 
priesthood eo, ekanooj ļap aō en̄jake 
aenōm̧m̧an im eļapļo̧k Aō nōbar likao 
eo. Jemedwōj Ilan̄ eaar lōke e kōn 
priesthood eo, kōn menin Ij en̄jake 
bwe ej juon eddo an juon likao ejjab 
wōt n̄an kabwijer priesthood eo ak 
barāinwōt n̄an rie.
Melinda B., 16 iiō, Washington, USA

KAJJITŌK  
EO TOK JUON

“Ta eo In ba n̄an ro  
rejjab membōr ro rej 
kajjitōk etke jet mem-
bōr an Kabun̄ in rejjab 
mour kōn jon̄ok ko?”

KWON MĀLETLET 
IM EROM 

M̧ŌTTĀ

Eļan̄n̄e kolukkuun in kōņaan bōk 
juon mour em̧m̧an, kwonaaj 
kōņaan ļoor kapilōk eo loe ilo 

eoon kein. “Katak ilo am̧ em̧m̧an 
ded; aaet, ekkatak ilo am̧ em̧m̧an ded 
n̄an kōjparok kien ko an Anij” (Alma 
37:35). Wāween katakin emaron̄ wa-
ļo̧k kadkad in ilo wāween in ilaļ:

Jej aolep jino kōn jeļāļo̧kjeņ eo 
epidodo. Jej kobaik jeļāļo̧keņ eo n̄an 
katak eo me ej itok jān kūlaaj ruum̧ 
eo im riit. Jej kobaik jeļā ko an mour. 
Innām jej etal n̄an bun̄tōn ne eo kein 
kemen: māletlet Ej ijo laļ in ej bōjrak 
ie. Ak ewōr ippād juon men laļ in 
ejjeļo̧k ippān. Ilo iien peptaij im ka-
pene, kar letok n̄an kōj menin letok 
eo an Jetōb Kwojarjar. Pedped wōt 
ioon tiljek ko ad n̄an kien ko, kain̄i 
ko, im bujen ko jaar būki iood make 
ilo peptaij, n̄an kallim̧ur kōn kije im 
makijkij in pād ilo kweilo̧k eo an 
kwojkwoj, im n̄an bujen ko an priest-
hood im tampeļ, jenaaj aolep iien bōk 

menin letok eo an Jetōb Kwojarjar 
n̄an katakin im tōl kōj. Jetōb enaaj tōl 
kōj n̄an m̧akūtkūt im n̄an kōm̧m̧an. 
Jenaaj aolep bōk menin letok ko an 
jetōb im taļōn ko (lale D&C 46).

Mālōtlōt koba menin letok ko an 
jetōb rej tōl n̄an juon meļeļe eo ilo 
bōro. “Mālōtlōt ej men eo eaorōktata, 
innām kwōn bōk mālōtlōt: ilo aolep 
men kwōj jibadek, kwōn jibadek 
jeļāļo̧kjeņ” ( Jabōn Kōņņaan Ko 4:7). 
Elukkuun aorōk n̄an pukōt mālōtlōt 
im meļeļe ilo am em̧m̧an ded.

Juon jeļā eo jān ke iaar jodikdik 
kar katakin eō kōn māletlet. Iaar juon 
ļaddik jān jikin kweilo̧k, kōn menin 
jema eaar jilkinļo̧k eō n̄an jerbal ilo 
jikin menin mour eo an eo ulepa ilo 
tuiieōn̄ in Utah. Ke Iaar pād ijo, Ikar 
jab maron̄ meļeļe etke cattle eo, kōn 
taujin eika in meļaaj ko n̄an kālōt 
jene, kar likūt bōraer ilo oro̧o̧r lōklōk 
eo n̄an m̧ōn̄ā ujooj ilo turājet in oro̧o̧r 
eo. Konan̄in ke kar ļōmņak kōn ewi 
jon̄an ad āinwōt menin? Iien otemjej 
jenaaj būjbūj m̧aan ļo̧k n̄an lo ta eo 
jon̄ak ko itulik rej, eļaptata ippān 
jodikdik ro ad. Āinwōt armej ro—bwe 
armej ilo lukkuun piktokin—jej lale 
n̄an iuun lōn̄ļo̧k ok ko im iuun bōrād 
m̧aanļo̧k. Etke jej kōm̧m̧ane?

Jemaron̄ bōk eļap lan̄lōn̄ ilo mour 
in ilo jab būjbūj m̧aan ļo̧k n̄an jo-
n̄ok ko. Kememej, “Māletlet ej men 
eo eaorōktata,” im kōn māletlet in, 
“Kwōn jab deļo̧n̄ ilo iaļ an ro ri nana, 
im kwōn jab etetal ilo iaļ an armej re 
jab wānōk. Kwōn ilo̧k jān e, kwōn jab 
etal ilo e, kwōn oktak jān e im etal 
wōt” ( Jabōn Kōnnaan Ko 4:14–15). 
Jab epaaktok. Jab likūt bōram̧ ilo wea 
lōklōk ko an oro̧o̧r eo.

Ewōr Ke ro M̧ōttam̧ Rem̧m̧an?
Kwonaaj jeļā bwe, ippānļo̧k ka-

tak kein kōn māletlet, bok in Jabōn 
Kōnnaan ko ebarāinwōt katakin kōn 
wāween kālet ro m̧ōttad rem̧m̧an: 
“Kwōn jab deļo̧n̄ ilo iaļ an ro rinana, 
im kwōn jab etetal ilo iaļ an armej ro 
re jab wānōk” ( Jabōn Kōnnaan Ko 
4:14). “Nejū, kwōn jab etetal ipaer ilo 
iaļ; kwōn dāpij neōm̧ jān aer iaļ: bwe 
re kijooror in kōm̧m̧an nana” ( Jabōn 
Kōnnaan Ko 1:15–16).

Ekōjkan am jeļā eļan̄n̄e ewōr ro 
m̧ōttam̧ rem̧m̧an? Inaaj lewaj n̄an eok 
ruo teej ko. Eļan̄n̄e kwonaaj kōjer-
bal teej kein, kwoj jamin ilo̧k ilo iaļ 
ko rekamijak im jebwābwe jān “iaļ 
in erānin im eaidik eo ej tōlļo̧k n̄an 
mour indeeo” (2 Nipai 31:18).

Jen Elder  
Robert D. Hales
Jen Doulul eo an 
Jon̄oulruo Rijilōk ro

Katak im bōk jeļāļo̧kjeņ im 
mālōtlōt ilo iien am em̧m̧an 
ded. Im ļōn̄aj im kōkajoor-
ļo̧k ro ipeļaakūm̧.

1.  Ro m̧ōttam rem̧m̧an rej kapi-
dodoik n̄an mour kōn kien 
ko n̄e kwoj pād ippāer. Juon 
m̧ōttām eo em̧ool enaaj kōka-
joorļo̧k eok im jipan̄ eok mour 
kōn pedped ko an ko̧jpeļ in 
me enaaj jipan̄ eok niknik n̄an 
jem̧ļo̧kin.

2.  Juon m̧ōttām eo em̧ool enaaj 
kōm̧m̧an bwe kwōn kālōt 
iaļ ko an im iaļ ko an Irooj, 
ak jamin kajeer eok jān iaļ in 
erānin im eaidik. Rikapo eo ej 
ito-itak ilo laļ in im kōņaan eļap 
n̄an ad kajjojo wōtlo̧k. Eļan̄n̄e ro 
m̧ōttam̧ rej kōjāār eok ilo iaļ ko 
renana, ilo̧k jān er kiiō. Kālōt ro 
m̧ōttan ilo māletlet.

Kwe Kain M̧ōttā Rōt?
Kiiō Ij kajjitōk juon kajjitōk epen: 

kwe kain m̧ōttā rōt ?
Menin eļapļo̧k ilo mour jān kōj-

parok kōj make. Em̧ōj kōmālim kōj 
n̄an kotak im n̄an kōkajoorļo̧k aolep 
ro ipaļaakid. Irooj ekōņaan bwe jen 
aolep jepļaakļo̧k n̄an Ippān.

Kwoj juon meram n̄an ro jet, im 
ejjeļo̧k juon men ekauwōtata ļo̧k jān 
jorrāān. Kememej wōn kwe: kwoj 
juon waanjon̄ak n̄an laļ in, n̄an ro 
m̧ōttam̧, n̄an būratōr im sister ro am̧. 
Kwe eo rej kalimjōk e. Kememej wōn 
kwe: kwoj juon waanjon̄ak n̄an laļ in, 
n̄an ro m̧ōttam̧, n̄an būratōr im sister 
ro am̧. Kwe eo rej kalimjōk e.

Jabōn Kōnnaan Ko 4 ej wōnm̧aan-
ļo̧k wōt:

“A iaļ an ro rū wānōk ej āinwōt me-
ram ilo iien raantak, eo ej meramļo̧k 

wōt m̧ae iien e lukkuun raan.
“Iaļ an ro ri nana ej āinwōt  

marok: re jaje ta eo ej ļōkatipi er”  
(eoon 18–19).

Rejjab lukkuun jeļā etke rej likjab. 
Ejjeļo̧k aer meram̧, ejjeļo̧k aer tōl.

Kwojeļā ke ta jekjek eo n̄an ped-
ped ioon juon im̧ōn meram n̄e ejjeļo̧k 
meram ijo? Marok ļep ej waļo̧k, im jej 
jebwābwe.

N̄e juon kapen ej luuji kajoor in 
jarom̧, ejjeļo̧k an kein kwaļo̧k kajien 
ijello̧k wōt men ko me rej jerbal ilo 
jab kōjerbal jarom̧. Ej en̄jake an ejje-
ļo̧k jipan̄ āinwōt n̄e ej pād ilo juon 

baļuun juon wōt jea ie 40,000 nee 
(12,200 m) ilo an m̧ūnto m̧ūņtak ilo 
mejatoto kōn kedo̧ ko. Ejjeļo̧k an 
jabdewōt kein tōl. Iaar ioon juon en̄-
jake āinwōt in, im Ij laudin̄din̄ Ij pād 
ijin. Ej juon en̄jake me Ij jamin naaj 
meļo̧kļo̧k e. Juon raan kwonaaj bar-
āinwōt lo eok make ilo kain jekjek in. 
Ejjeļo̧k jabdewōt kauwōtata āinwōt n̄e 
juon meram ejako, eļaptata n̄e kwoj 
pedped wōt ioon meram.

Ewōr ke juon eo en ej pedped ioon 
meram eo am̧ n̄an tōl e? Kwon juon 
waanjon̄ak em̧m̧an. Kwon juon me-
ram n̄an laļ in im tōl im jirōk kaļoor ro 
ipeļaakūm̧ ilo iaļ ko rejim̧we. Rej ped-
ped wōt ioom̧ āinwōt juon meram eo 
etiljek. Pād ijeņ n̄e juon ej aikuji eok.

Jetōb ej meram in tōl eo me ej 
boktok lan̄lōn̄ im m̧ōņōņō. Kōm̧-
m̧an bwe jen jab karmejete Jetōb eo 
n̄an an pād ippād kōnke m̧wilid. O, 
ekōjkan aō jar me ejjamin naaj make 
ļo̧k im kabūrom̧ōjm̧ōj ilo “marok im 
waan” an laļ in (1 Nipai 8:4).

Kōm̧m̧an bwe kōjeram̧m̧an ko 
an Irooj en pād ippāmi ilo am kaj-
jieon̄ in ekkatak im bōk jeļāļo̧kjeņ 
im māletlet ilo iien am̧ em̧m̧an ded. 
Kōm̧m̧an bwe kom̧in barāinwōt bōk 
māletlet im meļeļe ilo būruwōmi kōn 
m̧ool ko an ko̧jpeļ in kōn pokake im 
barāinwōt kōn meram eo an Jetōb, 
eo Jetōb Kwojarjar. Kwon juon m̧ōttā 
eo em̧m̧an. Ļōn̄aj im kōkajoorļo̧k ro 
ipeļaakūm̧. Kōm̧m̧an bwe laļ in en 
juon jikin em̧m̧an kōnke kwoj pād 
ijin. Jipan̄ ro m̧ōttam̧ pād wōt ilo iaļ in 
erānin̄ im eaidik, niknik n̄an jem̧ļo̧kin, 
im jepļaak kōn nōbar. ◼

Kwon juon meram n̄an laļ in im tōl 
im jirōk kaļoor ro ipeļaakūm̧ ilo iaļ 
ko rejim̧we. Rej pedped wōt ioom̧ 
āinwōt juon meram eo etiljek.

Ke Iaar juon jodikdik, jet iien eaar 
pen n̄an mour kōn ko̧jpeļ in. 
Eria eo Iaar jokwe ie eaar jaab 

lukkuun lōn̄ Membōr ro, im jet iien ro 
m̧ōtta me rejjab membōr in Kabun̄ in 
rej kōm̧m̧an bwe en pen aō kōm̧m̧ani 
men ko rejim̧we.

“Kwoj aikuj kōņak menin; enaaj 
kanooj jejjet ilo am̧ lale,” juon iaan ro 
m̧ōtta eaar jiron̄ eō m̧okta jān juon 
eeb. Liin eaar kotak juon nuknuk eo 
me eaar letok bwe in kōjerbal e, ak 
eaar ejjeļo̧k pein. Iaar kālet n̄an kō-
ņak nuknuk eo ippān juon jakut.

Ke iaar tōpar ļo̧k eeb eo, ejjeļo̧k 
bar juon eaar ekkōņak nuknuk eaitok 
pein, im iaar en̄jake iaar make ļo̧k. Ke 
Iaar jino tin okmāāņāņ, ro m̧ōtta raar 
jiron̄ eō bwe Ij aikuj in utik jakut eo 
im enaaj em̧m̧an kalimjōk eō.

NUKNUK KARBAB  
n̄an juon Eb

Ke Ij tin utik ļo̧k jakut eo aō, Iaar 
kememej kōjeram̧m̧an eo ilo petriak 
eo aō. Kōjeram̧m̧an eo eaar jiron̄ eō 
enaaj lōn̄ kapo ko n̄an eō im eļan̄-
n̄e Inaaj en̄jake, elōn̄ kajjojo ro iaer 
renaaj ļoor eō. Eaar tōre eo Iaar kile Ij 
aikuj in pād wōt ilo iaļ eo—ejjab wōt 
n̄an eō make ak n̄an ro jet me renaaj 
kalimjōk eō. Iaar kālet n̄an kōņak wōt 
jakut eo.

Jet iien kar kōm̧m̧an kōjak kōn eō 
kōn men ko Ijjab kōm̧m̧ani āinwōt ro 
rej kōm̧m̧ani, ak Iaar kajoor wōt im 
kar jeram̧m̧an jeni. Tokālik Iaar jeļā 
bwe elōn̄ armej raar reitok wōt n̄an eō. 
Jet iaan ro m̧ōtta raar jiron̄ eō ke raar 
nōbar eō n̄an ļoor jon̄ok ko aō. Raar 
joļo̧k aer bōd kōn ļōkatip ko litok n̄an 
eō n̄an jab kōm̧m̧ani men ko ro jet rej 
kōm̧m̧ani ilo kar high school eo.

Kar kapo eō bwe in ļoor juon kurup, ak ijello̧kin Iaar kile 
bwe Ij aikuj in juon waanjon̄ak.

Kōnke Iaar ļoor jon̄ok ko an 
Kabun̄ in im kar kajjieon̄ in juon 
waanjon̄ak, Iaar bōk en̄jake ko an 
mijenede im kwaļo̧k ko̧jpeļ eo n̄an  
ro jet. Ijjab kar maron̄ in kareel ro  
jet eļan̄n̄e iaar jab pād wōt ilo iaļ  
eo ejim̧we. ◼

PIJ
A 

KO
 JE

N
 S

CO
TT

 G
RR

ER

JON̄AK KO AN NUKNUK
“Kwōn jab lilalļo̧k jon̄ok in nuknuk ko  
am̧ remman. Jab kōjerbal ilo juon wāween 
jekpen kōn nuknuk ko rejekkar. . . . Jiron̄ 
ro rej aikuj kōņaki nuknuk ko rej kalbubuik 
araeer.”
For the Strength of Youth (booklet, 2011), 6, 7.

Jen Crystal Martin

Kim eaar jab oktak an ekkōņak nuk-
nuk ko rem̧m̧an. Raan eo ļo̧k juon 
iaar kajjitōk kōn ļōmņak eo an kōn ta 

eo ej ļōmņak ej juon lukko ekarbōb, juon 
nuknuk lōn̄ ekarbōb, im juon nuknuk in 
aaō ekarbōb. Ijeļļo̧kin jon̄ak in waļōn̄tak in 
nuknuk eo ejejjet n̄an tōrerein im tōrerein 
kōnwaan, kōm eaar kōnono kōn pedped 
in katak ko rekūtbooj karbab in nuknuk im 
apan̄ eo loe nuknuk ko rekarbab me etooj-
ļo̧k. Kōm kar itok limo in tipdiki wāween 
ko n̄an kaitokļo̧k juon lukko. Āliktata Kim 
eaar ba, “Eļan̄n̄e ejjab po̧ būruwō n̄e Ij jino 
kōņak nuknuk eo, ej meļeļe in ke ejjab  
ekkar im ejjab po̧ būruwō n̄an kōņak e.  
Iaar jeļā n̄an jab wiaiki. Iaar bar kōrool  
e n̄an jikin nuknuk eo.”

Ilo an Kim kajjieon̄ mour erreo, Jetōb 
Kwojarjar emaron̄ tōl e ilo an kālōt nuknuk 
ko an. Ej mour kōn jon̄ok ko an karbab ilo 
nuknuk im jab kajjieon̄ in ukōt kien ko an 
nuknuk im paotokin. Emeļeļe bwe ānbwinin 
ej juon tampeļ (lale 1 Korint 3:16) im bwe 
eaar wōr juon an eddo n̄an kea kake, kōjpa-
rok, im jejjet kanuknuki.

Ilo an juon tampeļ ekkal, kōjparok eo 

eļap ej bōk jikin n̄an lale bwe ej kōjparok 
im aiboojoj, ilowaa im namōj. Juon kii n̄an 
karōk tampeļ ko ej meļeļe juon tampeļ rej 
bōk jikin m̧weo im̧ōn Irooj—ej m̧weo Im̧ōn. 
Jej kautiej tampeļ ko āinwōt em̧ ko rekwo-
jarjar ijo ro wōt rereeo remaron̄ deļo̧n̄e ie. Jej 
kautiej tampeļ ko kōnke kain̄i ko rekwojarjar 
im bujen ko jej bōk koņaad ie n̄an kōm̧m̧an 
bwe jen jepļaak n̄an Jemedwōj Ilan̄.

Ānbwinnimi eļapļo̧k an aiboojoj jen tam-
peļ eo eaiboojoj ioon laļ in. Kom̧ij m̧aan ak 
kōrā ro rejitōn bōro nejin Anij! Ejja pedped 
kein wōt—rej jutak kōn, nōbar, im kautiej—
rej jerbal eļapļo̧k n̄an kōjparok im bōbrae  
eo kom̧ij leļo̧k n̄an ānbwinnimi.

Jutak ilo etan
Kajjojo wiik ilo ad bōk m̧ōttan kwoj-

kwoj eo, jej bōk iood etan Rilo̧mo̧o̧r. Jej 
ripinej jenkwan ro An ioon laļ in. Juon iaan 
unin tōl ko ilo N̄on Kokajur Jodrikdrik Ro 
ej kwaļo̧k: “Kōn weween am nuknuk im 
baotokūm, komaron̄ kwaļo̧k n̄an Irooj bwe 
kwo jelā jon̄an aorōk eo an ānbwinūm. 
Kwomaron̄ kwaļo̧k bwe kwōj juōn ri kalo-
ran Jisōs Kraist.” 1

N̄e juon jiron̄ enaaj riiti ennaan in, ej 
ļōmņak ejjab kōņaan etetal epaakeļo̧k lain 
in nuknuk eo ejjab karbōb. Eaar m̧ōkaj an 
kōmakūt jabdewōt men ilo nuknuk ko an me 
rejjab ekkar āinwōt juon ripinej jenkwan Rilo̧-
mo̧o̧r eo. Eaar ba, “In kar jeļā eļan̄n̄e Ij jamin 
kar kajjieon̄ jabdewōt men ilo im̧ōn wia ko 

N̄ O N  K O K A J U R  J O D R I K D R I K  R O

Āinwōt ro ripinej jenkwan Kraist, 
jej kwaļo̧k ad kautiej ānbwinnid 
“ilo aolep iien ko im ilo aolep men 
otemjeļo̧k, im ilo aolep jikin ko” 
jān mour kōn jet jon̄ok ko.

Jen Mary N. Cook
Cook, rikakpilōklōk 
eo kein kajuon ilo 
Būreejtōnji eo Eutiej an 
Doulul eo an Jiron̄ ro

“Kōm̧m̧an bwe Jetōb Kwojarjar EO EN Tōl”

Nuknuk im 
Baotokūm 

me Iaar jeļā ijjab aikuj in kōņaki. Etke kapo?” 
Pedped eo an ripinej jenkwan eaar jipan̄ e 
kōm̧m̧ane kālet eo epen.

Kautiej
Āinwōt ro ripinej jenkwan Kraist, jej kwa-

ļo̧k ad kautiej ānbwinnid “ilo aolep iien ko 
im ilo aolep men otemjeļo̧k, im ilo aolep jikin 
ko” (Mosaia 18:9) ilo errā n̄an ļoor jon̄ak ko. 
Irooj ej aikuji bwe ro wōt me rerreo rema-
ron̄ delo̧n̄ ilo tampeļ. Kālet eo am ewānōk 
ej menin kam̧ool eo ilo am kautiej Irooj im 
ānbwinnūm̧.

Jej aikuj barāinwōt kwaļo̧k kautiej n̄an 
ānbwin ko an ro jet im jipan̄ er mour kōn 
mour ko rewānōk. Elder M. Russell Ballard 
an Doulul eo an Jon̄oulruo Rijilōk ro eaar 
ba: “[ Jiron̄ ro] rej aikuj in meļeļe bwe eļan̄-
n̄e rej kōnak nuknuk ko im relukkuun bab, 
lukkuun kadu, ak eļap aer pelļo̧k, rejjab le-
ļo̧k wōt meļeļe ko rejjab jimwe n̄an likao ro 
rej iaio ippaer, ak rej barāinwōt boktok n̄an 
kōļmenļo̧kjeņ ko aer make meļeļe ko bwe 
aorōk ko an kōrā ej pedped ion kōnaan ko 
an. Men in ejjanin kar im ejjamin naaj pād 
ilo meļeļe ko an leddik ro nejin Anij im eļap 
aer tōmak.” 2

Jiron̄ ro, kautiej ānbwinūmi im jipan̄ ro jet, 
eļaptata likao ro, dāpij ļōmņak ko im m̧akūt-
kūt ko rewānōk. Kautiej ānbwinūm̧, jeļā bwe 
mour jim̧we aolep raan enaaj lewaj n̄an eok 
aorōk eo an indeeo.

Kautiej:
Jen Elder Robert D. Hales Jen Doulul 

eo an Jon̄oulruo Rijilōk ro kar katakin kōj: 
“Āinwōt an baj peļaakin tampeļ eo kwaļo̧k 
kadkadin kwojarjar eo im kautiej e n̄an ta eo 
enaaj bōk jikin itulowan tampeļ eo, nuknuk 
ko ad rej kwaļo̧k kadkadin aiboojoj eo im TU

“Kōm̧m̧an bwe Jetōb Kwojarjar EO EN Tōl”

kwojarjar eo make itulowad. Wāween kadka-
din ad nuknuk ilo ad kwaļo̧k kautiej . . . kain̄i 
ko im bujen ko indeeo im men̄e jej kōpooj 
kōj make n̄an būki.” 3

Kwaļo̧k am̧ kautiej kōn en̄taan in pinmuur 
eo an ad Rilo̧mo̧o̧r ilo am̧ kōņak “nuknuk in 
Jar ko rem̧m̧an” n̄an bōk kūņam̧ ilo kain̄i eo 
an kwojarjar eo. “Likao ro rej barāinwōt dāpij 
jejjet in aer erreo ilo baotokier ilo kain̄i eo an 
kwojkwoj eo.” 4 Jiron̄ ro, nuknuk karbōb.

Jerkak! Kwon juon waanjon̄ak kōn karbab 
in nuknuk ilo m̧weo, ilo jikuuļ, ilo piij ko, ilo 
eeb ko, ak ilo ikkure ko. Ļoor waanjon̄ak eo 
an Kim ilo kālet am nuknuk, kōm̧m̧an bwe 
Jetōb kwojarjar en tōl eok ilo kālōt ko am̧. 
“Kwōn kajitōk ippam make, ‘Ilo jekjek in aō 
kōpoojak en ke kar emman aō ļōmņak n̄e 
iaar pād imaan mejen Irooj?’” 5

Eļan̄n̄e kwonaaj mour kake pedped kein 
jilu—jutak ilo etan, jeļā ņae, im kautiej—n̄e 
konaaj kālōt nuknuk ko am̧, kwonaaj  romaak 
(lale Doctrine and Covenants 115:5) āinwōt 
ripijen jenkwan ro rejitenbōro an Rilo̧mo̧o̧r. ◼

hona, Aug. 2008, 20.

 4. Non Kokajur  
Jodrikdrik Ro 8

 5. Non Kokajur  
Jodrikdrik Ro 8.

Kōm ar kajjitōk ippān jodikdik 
ro n̄an jiron̄ kōm kōn juon 
iien me raar kakilōklōk juon 

eoon eaar jipan̄ er, āinwōt Elder 
Richard G. Scott jen Doulul eo an 
Jon̄oulruo Rijilōk ro kar kōnono 
kake ilo Oktoba 2011 kweilo̧k eo 
eļap (lale turājet). Errein rej jet iaan 
uwaak ko aer.

Jodikdik ro rej kam̧ool kōn iien ko 
ilo an jeje ko katakin er, kae-
nōm̧m̧an er, im kar tōl er.

JEJE KO REKWOJARJAR 
REJ JIPAN̄ ILO IIEN AIKUJ
“Jeje Ko Rekwojarjar rej āinwōt 
jet tōma jiddik me rej kōmeram 
ļo̧k ļōmņak ko ad im kōpooj kōj 
n̄an tōl im im̧we eo ijo eutiej. . . . 
Kajoor eļļap emaron̄ itok jān kak-
kilōklōk eoon ko. N̄an kakkilōklōke 
juon eoon ej n̄an ejaake juon 
jemjerā ekāāl. Ej āinwōt lo juon 
armej me emaron̄ jipan̄ ilo iien 
aikuj, leļo̧k im̧we im kaenōm̧m̧an, 
im juon kein jipan̄ n̄an oktak eo 
emenin aikuj.
Elder Richard G. Scott jen Doulul eo  
an Jon̄oulruo Rijilōk ro, “The Power  
of Scripture,” Liahona, Nov. 2011, 6.

KAR KŌKAJOORĻO̧K  
JEN NAAN EO

Aenōm̧m̧an n̄an Eō
Anij eaar kalim̧m̧ur e kōn aenōm̧m̧an ilo jetōb eo an  

im kar jiron̄ e bwe apan̄ im kaen̄taanan ko an renaaj  
an jidik wōt iien (lale D&C 121:7).

Eoon eo me ekkā an letok n̄an eō aenōm̧m̧an ilo iiō 
ko ej Doctrine and Covenants 121:7, ke Rikanaan Joseph 
Smith eaar pād ilo Jikin Kalibuuj eo ilo Liberty eaar kūr 
n̄an Jemedwōj Ilan̄ kōn jipan̄. Iaar kakkilōklōk eoon in  
ilo jemenere im bar kememej e n̄e Ij aikuj kaenōm̧m̧an.  
Ej kakememej eō bwe Jema ilo Lan̄ ej iakwe eō im ejeļā 
kōn apan̄ ko aō. Iaar kōjerbal eoon in n̄an bōktok n̄an  
eō aenōm̧m̧an ilo tōre in inepata im m̧ōjņo ko.

Eoon in eaar jipan̄ eō ke Iaar pād ilo juon bade me 
eaar oktak n̄an juon mejatoto eo iaar jeļā ijjab aikuj in 
kar pād ie. Iaar meanwōd n̄an jiron̄ ro m̧ōtta jaab ilo aer 
kajjitōk bwe in idaak dānin kadōk ak kōbaatat. Eoon 
in eaar letok n̄an eō kajoor eo Iaar aikuji n̄an jutak kōn 
tōmak ko aō.

Eoon in eaar barāinwōt jipan̄ eō kōm̧m̧ani kālōt ko 
reppen. Ro m̧ōtta im N̄a kōm ar jepeļo̧k jen doon enan̄in 

M̧ōjņo̧ ko Rej Erom Kajoor
Allōn̄ ko m̧okta jen teej in kaddeļo̧n̄ eo n̄an high school, 

Iaar jab en̄jake aō pojak. Iaar lukkuun jeļā bwe enaaj kar 
pen n̄an jejjet kōm̧m̧ane. Kōn menin Iaar kūr n̄an Jemed-
wōj Ilan̄ ilo jar. Ke Iaar jar, naan kein raar itok n̄an ļōmņak 
eo aō. “Eļan̄n̄e armej rej itok n̄an Eō Inaaj kwaļo̧k n̄an er 
aer m̧ōjņo̧. Ij leļo̧k n̄an armej m̧ōjņo̧ bwe ren maron̄ ettā 
bōro; im Aō jouj ebwe n̄an aolep armej ro rej kōttāik er 
Im̧āō; bwe eļan̄n̄e rej kōttāik er Im̧aō, im wōr aer tōmak 
ilo N̄a, innām Inaaj kōm̧m̧an mennin m̧ōjņo̧ ko ren erom 
kajoor n̄an er” (Ether 12:27).

Iaar kile bwe n̄e Ij jar n̄an Jemedwōj Ilan̄ kōn kajoor n̄an 
jelm̧ae apan̄ ko im teej ko, Ej kōjeram̧m̧an eō im jipan̄ eō 
anjo ioon m̧ōjņo̧ ko aō. Kwaļo̧k n̄ūrbōktak eo aō n̄an Irooj 
eaar juon jokālōt eo em̧m̧an tata imaron̄ kar kōm̧m̧ane. E 
ej rūkaki eo em̧m̧antata, im Ijeļā E eaar jipan̄ eō.

Irvin O.  
16 iiō, El Salvador

ļalem iiō ko. Kōm ar ikkure ippān doon, jam̧bo ippān 
doon, iaio ippān doon kajjojo wiik. Ak eaar jino iaio ip-
pān ro kar m̧ōttan ro me Iaar jab kōņaan in pād ipeļaak-
ier. Ilo jem̧ļo̧kin eaar kōm̧m̧an bwe in kālōt kōtaan  
e āinwōt juon m̧ōtta ak dāpdāp n̄an tōmak ko aō kōn 
Naan in Mālōtlōt im kien erreo. Iaar ilbōk. Ikar jab jeļā 
n̄an jutak kōn ta eo Iaar jeļā emaron̄ in kar pen. Ak Iaar 
kajjieon̄ in m̧ōttāik ro m̧ōtta rekāāl, aolep iien ļōmņak 
kōn kallim̧ur eo an Jemedwōj Ilan̄ n̄an Joseph Smith ke 
aolep men renaaj em̧m̧an.

Ejjeļo̧k juon men keidi eaorōkļo̧k kōn tōmak  
eo aō, im Iaar en̄jake m̧ool eo im lan̄lōn̄ eo 
ejjeļo̧k jem̧ļo̧kin kōn kālōt eo ejim̧we Iaar 
kālōt e. Eoon in eaar kōkajoor naan in 
kam̧ool eo aō im kar letok jipan̄ eo 
Iaar aikuji.

Lauren J.  
16 iiō, Arkansas, USA

JEN NAAN EO



Jar Aolep iien
Jar iien otemjej bwe jān anjo ioon rikapo eo—bwe jān maron̄ anjo 

ioon Setan im deeor jān pein rijerbal ro an Setan (lale D&C 10:5).
Eoon in eaar jipan̄ eō jelm̧ae kapo ko. N̄e Ij tin kōm̧m̧ani men ko 

Ijeļā ke rebōd, eoon in im ennaan eo an ej waļo̧k tok ilo ļōmņak eo aō. 
Kajjojo iien Ij jar ālkin aō bōk im̧we eo, Ij bōk jipan̄ eo me ij aikuji n̄an 
anjo ioon kapo ko ij jelm̧ai.

Jesse F.  
17 iiō, Utah, USA

Ij Pād Ippān
Kwon kijenmej ilo en̄taan ko, bwe jenaaj bōk elōn̄. Jej aikuj 

niknik kaki, bwe Irooj ej pād ippād, aaet m̧ae jem̧ļo̧kin raan 
ko ad (lale D&C 24:8).

Kakkilōklōk e eoon in eaar juon kōjeram̧m̧an, eļaptata 
n̄e Ij en̄jake mijak ak make iaō. Jabdewōt iien ij 

kememej e, Ij bōk peran im en̄jake em̧m̧anļo̧k. 
Āinwōt likao ro im jiron̄ ro, jej aikuj tōl im 

rie, eļaptata n̄e jej ioon apan̄ im idajon̄jon̄ 
ko reppen. Men̄e jet iien ilju im jekļaj eo 
ejjab lukkuun in alikar ak kabwereer, 
Ijeļā bwe Imaron̄ lōke ilo Irooj im bōk 
An jipan̄.

Ke Iaar dik, kar katakin eō ilo 
m̧weo im ilo Būraimere bwe Irooj 
enaaj aolep iien pād iturājet eļan̄n̄e 
Inaaj kōm̧m̧ane ijo kuņaō. Kōnke 
kōn katak ko im barāinwōt eoon 
in, Ijeļā bwe Imaron̄ aolep iien 
pedped wōt ilo E.

Sofia I.  
15 iiō, Uruguay

KŌM̧M̧ANE  
JUON 
KŌTTŌPAR

Ļōmņak n̄an kōm̧-
m̧ane juon kōttōpar 

n̄an kakkilōklōk jet eoon. 
Komaron̄ kakkilōklōki 
eoon in jeje ko rekwojar-
jar ilo kaat jiddik ko ilo 
jemnere ak m̧ōttan eo ilo 
Jerbal eo Aō n̄an Anij ak 
Personal Progress.

Elōn̄ iaļ ko n̄an kālōt, ak ewōr wōt  
juon ej tōlļo̧k n̄an mour indeeo.

(Lale 2 Nipai 9:41; 31:17–21; Alma 7:9.)

Em̧m̧akūtļo̧k jān Būraimere

Likao ro rejitenbōro ilo Būraimere,
N̄e enaaj 12 am̧ iiō, enaaj em̧m̧an dettam̧ n̄an bōk Priesthood eo an Aron. 

Menin elukkuun aorōk. N̄e Anij ej lewaj priesthood eo An, Enaaj jiron̄ eok Ej lōke 
eok. Enaaj jerbal eo am̧ ekwojarjar n̄an jerbal n̄an ro jet āinwōt n̄e Rilo̧mo̧o̧r eo 
en kar kōm̧m̧ane.

Kiiō ej tōre eo n̄an jino kōppopo. Lale im ron̄jake rikabwijer ro an priesthood 
eo ipeļaakūm̧ ilo aer kōjeram̧m̧an im leto letak kwojkwoj eo, peptaij, leļo̧k 

kōjeram̧m̧an ko, jerbali mijen ko, im tōl baam̧le ko. Iien 
otemjej kōm̧m̧ane ijo em̧m̧an tata ippam̧ n̄an mour kōn 
jon̄ok ko an ko̧jpeļ eo. Innām kwonaaj pojak n̄an raan 
eo eļap n̄e kwonaaj bōk Priesthood eo an Aron.

Ilo kautiej,
David T. Beck
Būreejtōn eo Eutiej an Doulul eo an Likao ro

N̄e ej tōreen em̧akūtļo̧k n̄an Doulul eo an Likao ro ak Doulul eo an Jiron̄ ro, 
erkein rej jet iaan en̄jake ko kwoj aikuj erem̧aanļo̧k n̄ani!

TA MEĻEĻEIN DOULUL EO AN LIKAO RO?
Priesthood eo an Aron—Jerbal 
n̄an ro Jet n̄an Rilo̧mo̧o̧r eo
Leto-letak kwojkwoj eo
Aini menin jortak in jitlo̧k ko
Kōkajoorļo̧k baam̧le eo am̧

Jerbal n̄an Anij
Katak im kōm̧m̧ani men ko rekāāl
kwaļo̧k ippān ro jet
Ejake juon jemjerā eo epaak ļo̧k 
ippān Jemedwōj Ilan̄

Non Kokajur Jodrikdrik Ro
Jon̄ok ko n̄an kōm̧m̧an bwe 
kwon kajoor

Kōpooj Eok Make
N̄an juon mijen
N̄an m̧are im erom juon baba

Etal n̄an Tampeļ
Peptaij kōn ro me raar mej
Kōppopo n̄an kōm̧m̧ani bujen ko
En̄jake Jetōb Kwojarjar

M̧akūtkūt ko:
Jerbal ippān doulul eo am
Limo ilo m̧akūtkūt in ippān doon!

Em̧m̧akūtļo̧k jān Būraimere

Jiron̄ ro rejitenbōro ilo Būraimere,
Kōm̧ij lukkuun m̧ōņōņō kōn raan eo n̄e kwonaaj kobatok ilo Doulul eo an 

Jiron̄ ro! Kwoj juon leddik eo eaorōk nejin Jemedwōj Ilan̄. Ilo Doulul eo an Jiron̄ 
ro kwonaaj katak n̄an jutak āinwōt rikam̧ool An ilo aolep iien ko im ilo aolep 
men otemjeļo̧k im ilo aolep jikin ko. Kwonaaj bōk juon m̧arm̧ar n̄an kakememej 
eok n̄an jutak kōn m̧ool im jim̧we im kōm̧m̧an bwe en romak meram eo an 
Rilo̧mo̧o̧r n̄an aolepen laļ in. Bok in Personal Progress eo am̧ enaaj jipan̄ eok 
ekkatak jeje ko rekwojarjar, kōm̧m̧ani kōttōpar ko am̧ 
make, im wōnm̧aanļo̧k wōt ilo iaļ eo n̄an tampeļ. Aole-
pen men kein renaaj jipan̄ eok kōppopo n̄an erom̧ juon 
lio pālele im m̧am̧a im juon ritōl em̧m̧an ilo laļ in.

Ilo kautiej,
Elaine S. Dalton
Būreejtōn eo Eutiej an Doulul eo an Jiron̄ ro PH

TA MEĻEĻEIN DOULUL EO AN LIKAO RO? TA MEĻEĻEIN DOULUL EO AN LIKAO RO?
Ro m̧ōttam̧ Rekāāl
Katak im limo ippān doon
Rejtake doon

Kōļapļo̧k Tōmak eo Am̧ ilo Jisōs Kraist
Jutak kōn m̧ool im jim̧we
Kwaļo̧k am̧ naan in kam̧ool

Non Kokajur Jodrikdrik Ro
Jon̄ok ko n̄an kōm̧m̧an bwe kwon kajoor

Personal Progress
Men ko rekāāl n̄an katak
Kōm̧m̧an kōttōpar ko im Eddōkļo̧k 
ilo wānōk

Etal n̄an Tampeļ eo
Peptaij kōn ro me raar mej
En̄jake Jetōb Kwojarjar
Kōppopo n̄an kōm̧m̧ani bujen ko

M̧akūtkūt ko:
Jerbal ippān doon
Limo ilo m̧akūtkūt in 
ippān doon!

Kōpooj Eok Make āinwōt 
juon Leddik nejin Anij
N̄an erom juon ritōl im juon 
waanjon̄ok em̧m̧an
N̄an erom juon kōrā in 
ripālele im m̧am̧a etiljek

Dear Amiga

Iakwe jān Mexico! Iaar lukkuun in m̧ōņōņō in bōk lōta eo am̧ im ron̄ kōn raan  

in kemeem eo am̧ ej itok wōt. Ej āinwōt kwoj ikum̧kūm jidik n̄an diwōjļo̧k jān 

Būraimere. Imaron̄ ke jiron̄ eok kōn tōre eo Iaar etal n̄an Doulul eo an Jiron̄ ro?

Iaar ikum̧kum̧ in emm̧akūt jān Būraimere barāinwōt. Iaar inepata bwe ema-

ron̄ kar ejjeļo̧k m̧ōtta. Iaar mijak bwe iaar leddik eo ediktata ijelo̧kin juon iaan  

ro rerūtto.

Ak aolep men raar em̧m̧an. Bisop eo eaar intōrpiu ippa m̧okta jān raan in 

kemeem eo aō im eaar jiron̄ eō bwe oktak eo enaaj juon men em̧m̧an. Ilo Jabōt 

eo, Iaar jook im kar pād wōt ilo ruum̧ eo an Būraimere. Jeram̧m̧an, juon iaan 

ritōl ro an Doulul eo an Jiron̄ ro eaar lo eō ijo. Eaar ba, “Iaar kōtmāne bwe Inaaj 

kar lo eok ijin! Itok, ej iien n̄an etal n̄an kūlaaj.”

Sister Diaz eaar karuwaineneik eō ilo iien kōpeļļo̧k eo, im eaar letok n̄an eō 

jilu bok ko me Iaar iakwi: Non Kokajur Jodrikdrik Ro, Young Women Personal 

Progress, im juon jōnōļ. Ke Iaar reto-reitak ipeļaakin ruum̧ eo, Iaar kile bwe Iaar 

jeļā kajjien jet iaan leddik ro jān Būraimere. Jet iaan leddik ro me Iaar jaje kajjier 

raar ba iakwe n̄an eō. Eaar m̧ōkaj aō en̄jake aenōm̧m̧an ijelo̧kin mijak.

Men ko raar jino em̧m̧an tok ālik. M̧akūtkūt ko ilo mutual raar lukkuun wōr 

tokjāer n̄an eō kōnke raar katakin eō kilen mour kōn ko̧jpeļ in im kilen aer jipan̄ 

baam̧le eo aō im ro m̧ōtta. Im etal n̄an kāām kajjojo iiō elukkuun in limo! Kiiō Ij 

juon Laurel, Ij kōjatdikdik n̄an kadedeļo̧k Personal Progress eo ilo iien eo em̧ō-

kaj. Ijjab kōņaan kōttar n̄an kōņak m̧arm̧ar in medallion ilo Doulul eo an Jiron̄ ro 

bwe en kakememej eō kōn wāween Aō epaakeļo̧k Jema Ilan̄ ilo aolepen iiō kein.

Kōn menin jab mijak, m̧ōtta. Peran im etal n̄an Doulul eo an Jiron̄ ro. Ij kalim̧-

m̧uri eok kwojamin inepata.

iakwe
Maribel

Pedped ioon juon  
bwebwenato em̧ool

Karuwaineneik juon  
Season Ekāāl an Mour 

Jen Marissa Widdison
Māākjiin ko an Kabun̄

Kwoj ke mour ilo juon jikin 
ijo kōļar in wōjke ko reok-
tak n̄e ej iien mōļo? Rein 

emān m̧ōttad rej. Noah B., Dylan L., 
Patrick M., im Ben M. rej aolep jo-
kwe ilo Prince Edward Island turōk 
turear in Canada. Āinwōt wōjke ko, 
ļaddik rein jilu rej pojak n̄an juon 
tōre in mour kāāl. Rej aolep jino 
tōpar 12 ilo iiō in, im meļeļe in bar 
iakwe n̄an Būraimere im iakwe n̄an 
Doulul eo an Likao ro. En̄in ej ta 
eo raar ba kōn aer eddōkļo̧k im aer 
wōnm̧aanļo̧k.

Kwon erom Kwe Make
Ke Noah eaar emm̧akūt tok n̄an 

ijin, ro m̧ōttan raar jipan̄ e ukōt ki-
len mour ioon āne eo. Kiiō, āinwōt 
eo erūtto tata ilo kurup in, ej jipan̄ 
er kilen mour ilo Doulul eo Likao 
ro. “Iaar inepata kōn kar bōke im 
n̄an jeļā kajjien ro jet,” Noah eaar ba 

kōn ijjino ilo Doulul eo an Likao ro. 
“Etal n̄an m̧akūtkūt ko eaar lukkuun 
jipan̄.” Al in Būraimere eo em̧m̧an 
tata ippān Noah ej ritariņae ro an 
Hilamōn, im kōn wāween an lo do-
ulul eo an priesthood—ilo aer pād 
ippān doon, im juon wōt.

An naan in kapilōk? “Kwon erom 
Kwe Make”

Kautiej Priesthood eo
N̄an Patrick, bōk priesthood eo 

ejjab kōn tōpar juon iiō. Ej kōn 
erreo im kōppopo. “Kwojjab bōk 
priesthood eo kōnke 12 am̧ iiō,” 
Patrick eaar ba. “Kwoj aikuj in 
kōppopo.”

Dylan eaar meļeļe ewi jon̄an an 
aorōk kōppopo. Eaar kajjieon̄ in 
m̧ōkajļo̧k n̄an m̧ōn jar eo 15 minit 
m̧oktaļo̧k n̄an pojak ilo jetōb n̄an 
leto-letak kwojkwoj eo. “Iaar leto-
letak kwojkwoj eo jilu ak emān 
alen, im kajjojo iien Jetōb ej un̄ir 
būruwō. Ijjab ļōmņak inaaj kar 

iminene kake,” eaar ba.
Ben eaar ba bwe leto-letak  

kwojkwoj eo ej kakememej e  
kōn Kōjota eo Āliktata: “Jisōs  
eaar jutak ijo. Kōm̧ ar jutak ijo  
Jisōs eaar jutak ie, im Eaar  
kōņaan bwe kōm̧in pād ijo.”

Reilo̧k n̄an Tampeļ eo
Ben ej jerbale n̄an bōk Faith in 

God Nōbar eo im reim̧aanļo̧k n̄an 
kōm̧m̧ani peptaij ko kein kajuon 
n̄an ro remej. “Ijjan̄in kar pād ilo-
waan tampeļ eo, ak aolep armej ro 
rekōn kwaļo̧k aer naan in kam̧ool 
kōn mejatoto eo im en̄jake eo rej 
en̄jake ālkin aer etal,” Ben eaar ba.

Noah eaar ilo̧k ilo loļo̧k eo an 
kein kajuon n̄an tampeļ jem̧aanļo̧k. 
Eaar ba bwe likao ro ilo doulul 
eo an raar kōm̧m̧an em̧m̧an n̄an e 
āinwōt baam̧le eo. “Komaron̄ en̄-
jake ikūm̧kūm̧, ak enaaj wōr armej 
ro ijen renaaj jipan̄ eok,” eaar ba. 
“Kwonaaj en̄jake ruwainene.” ◼

Noah

Dylan Patrick

Ben

Itok, Irooj Jisōs

Rilo̧mo̧o̧r an Laļ: Ļotak eo An im Jerkakpeje eo eaar jeje im ejaak imwin 
tōl an Būreejtōnji eo Kein Kajuon Doulul eo an Jon̄oulruo Rijilōk. 

© 2003 IRI. Aolep jim̧we ko rej pād ippān. Al in maron̄ kapeiki n̄an kōjerbali 
ilo m̧weo im ilo kabun̄ eo. Kōjjeļā in ej aikuj pād ilo kajjojo kape ko.

Jen jikin bōk meļeļe an 
Rilo̧mo̧o̧ren Laļ: An Ļotak im Jerkakpeje

Etke  
EAORŌK  
bwe In ļoor  

JISŌS KRAIST  
ilo tiljek, jekdo̧o̧n  

ia eo Ij pād ie?

R I K A M̧ O O L  E O  E J E N O̧ L O̧ K

Elder Dallin H. 
Oaks jen Doulul 
eo an Jon̄oulruo 
Rijilōk ro eaar 
kwaļo̧k jet ļōm-
ņak ko kōn unin 
kōnono in.

Jān “Katak ko an Jisōs,” Liaona, Okt. 2011, 93.

Jej rikaļoor ro an 
Jisōs Kraist. Ejjeļo̧k 
jikin io̧ļapļap.

En̄in jeļāļo̧kjeņ eo eļap 
an aorōktata ioon laļ in, 
im komaron̄ jeļā menin 
kōn kwe make.

E ej ad Rikōm̧anm̧an. E 
ej Meram eo an Laļ. E ej 
ad Rilo̧mo̧o̧r jān jerawiwi 
im mej.

Jisōs Kraist ej Nejin 
Wōt Eaar Keotak im 
Jitōnbōro Nejin Anij.

Ke Joseph Smith eaar ukoote 
Bok in Mormon, e im rijeje 
eo an Oliver Cowdery eaar 

wōr juon aer kajjitōk. Raar ilo̧k n̄an 
wōjke ko n̄an jar kake. Ke raar jar, 
juon rikwōjmeļan in lan̄ eaar walaļ-
tak jān lan̄ ilo juon kedo̧ in meram. 
Rikwōjmeļan in eaar Jon Ripeptaij. 

Eaar likit pā ko pein ioon Joseph im 
Oliver im leļo̧k n̄an erro Priesthood 
eo an Aron. Innām Jon Ripeptaij 
eaar kakien Joseph im Oliver n̄an 
peptaij i doon. Juon tōre tok ālik, 
Rijilōk Piter, Jemes, im Jon raar itok 
n̄an laļ in im kar kapit Joseph im 
Oliver n̄an Priesthood eo an Melki-
zedek. Priesthood eo an Anij eaar 
bar juon alen pād ioon laļ in. (Lale 
Joseph Smith—History 1:14–72.

Kōn priesthood eo jemaron̄ 
bōk kōjeram̧m̧an ko im kain̄i 

ko raiboojoj. Kōjeram̧m̧an 
kein ekoba ko kar leļo̧k n̄an 
nin̄nin̄ ko, im n̄an ajri ro jen 

ro jemāer ak rikabwijer priesthood 
ro jet rerreo. Jej aikuj barāinwōt bōk 
kain̄i ko jet n̄an jepļaak n̄an ippān 
Jemedwōj Ilan̄. Jet iaan kain̄i kein 
ekoba peptaij kōn tulo̧k ilo dān, 
bōk menin letok eo an Jetōb Kwo-
jarjar, im kain̄i ko rekwojarjar ilo 
tampeļ me remaron̄ liāpe baam̧le ko 
ippān doon n̄an indeeo. Barāinwōt 
ilo tampeļ eo, kain̄i ko remaron̄ 
kōm̧m̧an n̄an armej ro remej ro raar 
jab bōk kōjeram̧m̧an ko an ko̧jpeļ 
in. Kōjeram̧m̧an ko an Priesthood 
Rej Pād n̄an Aolep. ◼

Kōjeram̧m̧an ko an Priesthood  
Rej Pād n̄an Aolep

B Ō K T O K  B Ū R A I M E R E  N̄ A N  M̧ W E O
Kom̧ maron̄ kōjerbal katak in im m̧akūtkūt 
eo n̄an katak eļapļo̧k kōn unin kōnono eo 

an Būraimere an allōn̄ in.

Al im Jeje Ko 
Rekwojarjar
•  Kālet juon al kōn priesthood  

eo jān Children’s Songbook
•  Lale Doctrine and Covenants 84:35

TU
AN

M
IIN̄

: T
HE

 R
ES

TO
RA

TIO
N

 O
F 

TH
E 

M
EL

CH
IZ

ED
EK

 P
RI

ES
TH

O
O

D,
 JE

N
 K

EN
N

ET
H 

RI
LE

Y 
©

 1
96

5 
IR

I; 
IN

SE
T: 

PIJ
A 

JE
N

 P
HY

LLI
S 

LU
CH

 
©

 1
98

8 
IR

I; 
BL

ES
S 

TH
EM

 IN
 H

IS
 N

AM
E,

 JE
N

 W
AL

TE
R 

RA
N

E 
©

 IR
I; 

RI
G

HT
: P

IJA
 K

O
 JE

N
 R

EB
EC

CA
 M

ILL
ER



 O k t o b a  2 0 1 2  65

A
JRI RO 

M̧AKŪTKŪT AN KJE 
Priesthood eo Ej  
jipan̄ Armej ro

Priesthood eo ej kajoor eo an Anij n̄an 
jerbal im kōjeram̧m̧an armej ro kōn  
kain̄i ko im kōjeram̧m̧an ko. Ilo pija  

kein, jin̄aik eok make ilo ijin.

Kwe Wōt
Ilo Peral of Great Price, elōkļo̧k n̄an  
Joseph Smith—History 1:68–73. 
Kōjerbal eoon kein n̄an jipan̄ eok kanne 
būļāān̄ kein ilaļ. Ilo ioon juon bar peba 
edik, je men ko jet kwar katak jān am̧ 
riiti eoon kein.

1.  “Priesthood eo an Aron . . . ej kabwijer 
kii ko an kwaļo̧k an        , 
im an ko̧jpeļ eo an        .”

2.           eo kar im̧aantata 
n̄an peptaij.

3.  Oliver Cowdery eaar peptaij  
        .

4.  Jon Ripeptaij eaar m̧akūtkūt ium̧in tōl 
eo an       ,       , 
im         .

5.  Tokālik Piter, Jemes, im Jon raar leļo̧k  
         Priesthood eo ioon 
Joseph im Oliver.

Uwaak ko: 1. enjeļ raņ, ukweļo̧k; 
2. Oliver Cowdery; 3. Joseph Smith; 
4. Piter, Jemes, Jon; 5. Melkisedek.

Peptaij im bōk menin letok eo an Jetōb  
Kwojarjar rej kain̄i ko an priesthood. Pijaik  
eok make ilo am̧ jutak im̧aan jikin peptaij eo.

Baam̧le ko remaron̄ liāp ippān doon kōn kain̄i 
ko an tampeļ. Pijaik baam̧le eo am̧ im̧aan in 
tampeļ eo.

Kōjeram̧m̧an ko an priesthood remaron̄ in 
kemour rinan̄inmej eo. Pijaik eok make ilo 
pāāt eo, ejjab em̧m̧an am̧ mour.

Rikabwijer priesthood ro rej kōjeram̧m̧an im 
leto-letak kwojkwoj eo. Pijaik eok make ioon 
jea eo, pojak n̄an bōk kwojkwoj eo.

Jen Richard M. Romney
Māākjiin ko an Kabun̄

Ruo po leddik jon̄oul aer iiō 
Sophie im Elodie rej jokwe 
ilo Madagascar Juon āne 

ekilep turear in Africa. Baam̧le eo 
aer ewōr juon aer bwebwenato em̧-
m̧an eo em̧ool. “Ilo tōre eo jinoin 
jema eaar ioon mijenede ro, eaar 
jeļā ke Kabun̄ in eaar m̧ool,” Elodie 
ej ba. “Eaar kajju juon rioktak.” 
Jineer eaar peptaij jet allōn̄ tok ālik.

M̧okta jen an kar leddik rein 
ļotak, ro jineer im jemāer raar 
jitlo̧k im jar bwe en wōr juon nejier 
leddik. “Im ijelo̧kin an juon leddik, 
M̧am̧a eaar wōr ruo nejin,” Sophie 
ej ba.

Eaar ruo kōjeram̧m̧an ko jān 
jinoin! ◼

Ruo Kōjeram̧m̧an ko
Ioon Sophie im Elodie A. jen Antananarivo, Madagascar.

Baam̧le eo an Sophie im Elodie raar 
kejparok jāān ium̧in jilu iiō ko n̄an 
etal n̄an Tampeļ eo ilo Johannesburg 
South Africa n̄an liāp ippān doon. 
Raar ito-itak eļapļo̧k jān 1,300 maiļ 
(2,100 km) im kijone Indian Ocean 
n̄an tōpar ijo.

Jinen leddik rein eaar 
wōr juon an im̧ōn taktō 
iturin wōt m̧weo im̧weir. 
Raar jipan̄ buruum̧ im 
jipan̄ karreoiki.

Ilo būļaak eo an Madagascar, 
mouj ej bōk jikin erreo, im burōrō 
ej jutak kōn anemkwōj, im kūriin 
ej bōk jikin kōjatdikdik.

Sophie im Elodie 
eaar wōr ruo 
nejiero kuuj, im 
raar iakwe kuuj 
ko nejier.

Lemur ko im chameleon ko rej 
menin mour ko ruo kar loi ilo 
Madagascar.

Bo rein rej m̧ōņōņō kōn 
nokon in jota eo an 
baam̧le ippān būratōr ro 
ruo aer, ro nej nejier led-
dik, im jemāer im jineer.

Im ajri ro nejier raikuj in peptaij 
n̄an jeorļo̧k jerawiwi ko aer n̄e erali-
tōk aer iiō (lale D&C 68:27).

“Nuno im Miriam, komiro 
naaj ke ļoor waanjon̄ak eo 
an Jisōs Kraist im peptaij 

ilo Jādede in tok?” Sister Silva eaar 
kajjitōk.

Paulo eaar jab tōmak kōn lo̧jiln̄i. 
Sister mijenede ro raar kūr būratōr 
im sister ro an 10 aer iiō n̄an peptaij!

“Aaet! Aaet!” Po ro raar ba ilo aer 
m̧ōņōņō.

Miriam eaar jab bōjrak an ettōn̄ 
dikdik. Nuno eaar leļo̧k kam̧m̧oolol 
n̄an Sister Lopes. Bubu eaar ettōn̄ 
dikdik jān jea eo an ekilep ebūrōrō 
ilo kona eo.

Ium̧win jejjo wiik ko sister mi-
jenede ro raar katakin Paulo im ro 

jein im jatin ilo m̧weo im̧ōn jibweer 
ilo juon āne ilo Sao Miguel eo ema-
roro, im em̧ōļoļo–1,000 m̧aiļ (1,600 
km) ettoļo̧k jān ioon āne Portugal. 
Paulo eaar iakwe kōpeļļo̧k m̧ōttan 
eo ilōn̄ in kōjām eo im̧aan an Jibwin 
im en̄jake aim̧ōlo̧lo̧ in lojet ilo an 
kar lale an Sister Lopes im Sister 
Silva itok ilo iaļ eo tok n̄an katakin 
kōn ko̧jpeļ eo

Sister mijenede ro raar ba rainin 
enaaj juon katak ejeno̧lo̧k. Kiiō 
Paulo eaar jeļā etke. Nuno im Mi-
riam renaaj etal in peptaij, āinwōt an 
kar Jisōs kwaļo̧k! Paulo eaar barāin-
wōt kōņaan ļoor waanjon̄ak eo an 
Rilo̧mo̧o̧r.

“Sister ran, Imaron̄ ke peptaij 
barāinwōt Jādede in tok?” eaar itok 
limo ilo an kar kajjitōk, kepaaktok 

Imaron̄ ke  

Bok in Mormon eo n̄an ippān.
Sister Silva eaar ettōn̄ dikdik 

ak eaar kōjōboulul bōran. “Joļo̧k 
bōd, Paulo. Irooj eaar jiron̄ kōj bwe 
jej aikuj aolep peptaij ak ālkin ad 
ralitōk iiō dettad. Kōnke kwoj jiljino 
wōt, kojjab jeļā nana im em̧m̧an n̄an 
kālōt ko am̧.”

“Ak, sister ran,” Paulo eaar jum̧ae, 
“Iaar jar im riiti Bok in Mormon 
ippān baam̧le eo aō, āinwōt am̧ 
kar katakin eō. Ij etal n̄an Būrai-
mere kajjojo wiik ippān Bubu im 
Ulepa Mário. Ijeļā Kabun̄ in ej m̧ool! 
Imaron̄ ke peptaij ippān Nuno im 
Miriam?”

“Em̧ōj am̧ kōm̧m̧ane juon jerbal 
ilo mour kōn kien ko im katak kōn 
ko̧jpeļ eo,” Sister Lopes eaar ba. 
“Ak kwoj aikuj in bar kōttar ruo iiō 
m̧okta jen am̧ maron̄ in peptaij.”

Kabin būruwōn Paulo eaar jino  
in bwil, im bwil in dān kōmjaļaaļ 
eaar kobrak māj ko mājen. Eaar 
kelōn̄ kelaļ im ettōr n̄an ruum̧ eo  
an itulōn̄, ijo eaar kiki ippān ro  
jein im jatin.

Ālkin an jan̄ ilo pet eo piten  
ium̧win jet minit, Paulo eaar ron̄  
an juon tallōn̄ ilo jikin iwe eo.  PIJ

Jen Hilary Watkins Lemon
Pedped ioon juon bwebwenato em̧ool

PEPTAIJ 
Barāinwōt?

Ulepa Mário eaar jijet ioon kein kiki 
eo an Paulo.

“Paulo, eita?” Ulepa Mário eaar 
kajjitōk,

“Sister Silva im Sister Lopes raar 
ba Ijjab maron̄ in peptaij, ak Nuno 
im Miriam remaron̄,” Paulo eaar ba. 
“Ikōņaan juon membōr in Kabun̄ 
in! Ij iakwe al al ko ilo kweilo̧k in 
kwojkwoj eo im katak kōn jeje ko 
rekwojarjar ilo Būraimere. Ijjab kō-
ņaan make iaaō.”

“Paulo, komaron̄ in m̧ōttan  
wōt Kabun̄ in, men̄e kwoj dik wōt 
n̄an peptaij,” Ulepa Mário eaar ba 
ilo ettā.

“Ekōjkan?” Paulo eaar bōk kūt-
wōn n̄an pet eo an.

“Ekwe, kwojeļā ke bwe Būrai-
mere ej kōpooj juon būrookraam̧ 
in kweilo̧k in kwojkwoj eo,” Ulepa 
Mário eaar ba. “Rūkaki in Būraimere 

“Kijenmej meļeļein niknik ilo 
kōttar im niknik. Ej meļeļein 
pād wōt ilo juon men im kōm̧-
m̧ane aolep ijo jemaron̄e— 
jerbale, kōjatdidik, im kōjerbal 
tōmak.”
Būreejtōn Dieter F. Uchtdorf, 
Rikakpilōklōk eo Kein Kajuon 
ilo Būreejtōnji eo Kein Kajuon, 
“Continue in Patience,” Liahona, 
May 2010, 57.

eo am eaar jiron̄ eō bwe ej pukōt 
ro rekōņaan kwaļo̧k aer naan in 
kam̧ool ilo būrookram̧ eo. En̄in ej 
juon wāween eo komaron̄ in bōk 
kuņaam̧ ilo m̧ōn jar eo,” Ulepa  
Mário eaar kōm̧eleļeiki.

“M̧ool ke?” Paulo eaar jijet im 
jelm̧ae eo ulepen. Eaar ļōmņak 
ium̧win juon minit. “Bōlen Ima-
ron̄ barāinwōt kwaļo̧k aō naan in 
kam̧ool ilo peptaij eo an Nuno im 
Miriam!”

“Ej juon ļōmņak em̧m̧an!” Ulepa 
Mário eaar ba. “Men̄e kwoj dik wōt 
n̄an peptaij, kwoj maron̄ in wōr wōt 
am̧ naan in kam̧ool.”

Paulo eaar kelo̧k jān jikin kiki  
eo an im ekairiir laļ ļo̧k ilo jikin 
iuwe ko.

“Kwoj etal n̄an ia, Paulo?” Ulepa 
Mário eaar kajjitōk,

“Ij etal in kakilōklōk kilen kwaļo̧k 

naan in kam̧ool eo aō n̄an mi-
jenede ro!” Paulo eaar ikkūr ļo̧k 
kōn m̧ōņōņō. “Inaaj kwaļo̧k e 
ilo aō kōttar n̄an peptaij!” ◼

1.  Rainin ej kemeem eo an 
Eli. Emān iiō dettan.

N̄ A N  A J R I  R O  R E D D I K

Jen Hilary M. Hendricks
Pedped ioon juōn bwebwenato em̧ool

4. 3. 

2.  Tokālik, M̧am̧a eaar jipan̄ Eli kilen jenij  
jen nuknuk in kiki ko an n̄an nuknuk  
in jar ko an.

Nuknuk Āinwōt juon Tikōn

Ilo emān iiō tok  
ālik, enaaj peptaij.

Im ālkin emān iiō  
ko ālkin, kwonaj 
erom̧ juon tikōn  

im kwonaaj  
maron̄ leto-letak  

kwojkwoj eo.

Tikōn ro rej ke  
kōņak jedo̧ujij  

ko repotaktak  
n̄an jar?

Jaab. Tikōn ro  
rej kōņak jedo̧ujij  

ko rem̧m̧an.

Tikōn ro rej ke 
kōņak jōōt ko 
repotaktak 

n̄an jar?

Jaab. Tikōn ro rej  
kōņak jōōt ko remouj 

im tae ko.

8.  M̧am̧a eaar ettōn̄ dikdik n̄an Eli. Eaar 
lukkuun m̧ōņōņō n̄an jipan̄. Eaar  
en̄jake ej āinwōt juon tikōn.

7.  Ke tikōn eo eaar bōktok kwojkwoj eo n̄an Eli, Eli eaar bōk  
m̧ōttan pilawā eo innām leļo̧k tōre eo n̄an Jinen.

6.  Ilo im̧ōn jar eo, Eli eaar bokpā ilo an kar lale an 
tikōn ro leto letak kwojkwoj eo.

5. 

M̧am̧a eaar jipan̄ Eli kōņak jedo̧ujij ko an 
rem̧m̧an, juon jōōt mouj, im juon tae.

Ikōņaan ekōņak jōōt mouj im 
jedo̧ujij ko rem̧m̧an. Ikōņaan 

nuknuk āinwōt juon tikōn.

N̄ A N  A J R I  R O  R E D D I K

Ikōņaan nuknuk āinwōt juon tikōn. Jipan̄ e pukōt men ko ilo ruum̧ eo an me renaaj jipan̄ e nuknuk  
āinwōt juon tikōn.

PIJA KO REŅOJAK

Kōm̧ eaar bōk kain̄i ko an lo̧mo̧o̧r kōn priesthood eo.
Irooj eaar ba aolep ro rej bōk priesthood eo rej bōk E (lale D&C 84:35).

Nuuj ko an Kabun̄ in
Etal n̄an news.lds.org n̄an lōn̄ļo̧k in nuuj ko im m̧akūtkūt ko an Kabun̄ in.

Jodikdik in Brazil ro rej Kobaļo̧k ilo Menmenbwij 
an Baam̧le, Jerbal an Tampeļ
Jen Melissa Merrill
Nuuj ko im M̧akūtkūt ko an Kabun̄ in

José A. Moscão eaar kile juon iaļ eo eoktak: 
jodikdik ro me raar itok n̄an Campinas Brazil 
Temple raar joļo̧k eļap iien n̄an jijet im kōttar.

Būratōr Moscão, eo ej jeban jentōr eo an men-
menbwij an baam̧le eo epaake tampeļ eo, kar jeļā 
bwe kōn ettoļo̧k in an jodikdik ro kar jipadektok 
tampeļ eo, elōn̄ iaer raar itok ilo van ko im pād 
ium̧win jejjo raan ko. Iien eo ikōtaan session ko 
aer ilo iien kōpeptaij eo im iien m̧ōn̄ā ko im aer 
kōttar ro jineer im jemāer im ritōl ro aer ro raar 
bōk koņaer ilo kain̄i ko jet an tampeļ eo, kar jab 
maron̄ jerwaani.

Ak bōlen, eaar ļōmņak, emaron̄ leļo̧k n̄an 
jodikdik ro juon men eo n̄an aer alooje peļaakin 
tampeļ eo jabdewōt iien n̄e ewōr aer iien.

Kōn menin eaar kōm̧mane.

Juon Kūr
Eaar jino karuwaineneik jodikdik ro n̄an jen-

tōr eo im leļo̧k im katakin er wāween kōm̧man 
FamilySearch indexing.

Ilo jinoin jet raar jook ak jenliklik. Ak Būratōr 
Moscão eaar ba bwe ke eaar kōnono n̄an er kōn 
wāween lo̧mo̧o̧ren armej jān marok im bōktok 
er n̄an meram āt ko etaer ilo pokake naan ko an 
juon rikanaan emour, jodikdik ro raar en̄jake (lale 
David A. Bednar, “The Hearts of the Children Shall 
Turn,” Liaona im Ensign, Nov. 2011, 24–27).

Bwe tampeļ eo im jentōr eo an menmenbwij an 
baam̧le rej pād ilo ejja em̧ eo elukkuun aiboojoj; 
ej kwaļo̧k juon wāween eo bwe tampeļ im jerbal 
in menmenbwij an baam̧le rej ruo m̧wen̄an ko an 
juon jibadbad eļap. Bwe, George A. Oakes eaar 

ba, Campinas Brazil Temple būreejtōn, ej juon 
men eo me jodikdik ro ilo tampeļ district in rej 
jino in ekkatak.

“M̧okta jen ad kwaļo̧k n̄an aer jino bōk koņaer 
ilo menmenbwij an baam̧le im indexing, tūreep 
eo aer n̄an tampeļ eaar pedped wōt ioon jibadbad 
eo n̄an aer peptaij kōn ro remej. Kiiō en̄jake ko 
kōn indexing rej jino erom̧ m̧ōttan jerbal eo aer,” 
eaar ba.

Juon Kadkadin
Ke jodikdik ro raar itok n̄an jentōr eo, Būratōr 

Moscão im mijenede ro rej baļinteer ilo jentōr eo 
raar kōnono kōn laajrak in pedped ko ilo juon 
wāween ekadu, juon iien jineet eo ejjab lukkuun 
poļōmen:

• Raar erom̧ rilo̧mo̧o̧r ro ilo toļ Zaion (lale  
Obadaia 1:21).

• Rej eo̧ron̄ kūr eo an juon rikanaan (lale “The 
Hearts of the Children Shall Turn”).

• Rej lo̧mo̧o̧ren armej jān maroklep—maroklep eo 
an pija ko etto im jerwaani im bok ko rōbūn̄al-
n̄al jen opiij in rekoot ko im kabun̄ ko. Indexing 
ej bōktok āt ko n̄an meram im kapidodo pukōti 
bwe baam̧le ko aer ren maron̄ lo er.

• Ilo kobaļo̧k ilo jerbal in, renaaj bōk koņaer ilo 
bar juon wāween eo elukkuun aiboojoj an ao-
lep armej ro rej jān ko̧jpeļ eo ejjeļo̧k jem̧ļo̧kin, 
āinwōt peptaij kōn ro remej (lale D&C 128:17).

• Renaaj kōjerbal iien ko aer ilo jerbal in eļap 
n̄an lo̧mo̧o̧ren ro remej, eo ej kōjeram̧m̧an 
baam̧le ko.

• Kōj aolep rej m̧ōttan baam̧le eo an Anij, kōn 
menin ilo indexing āt ko etan armej rej jab jeļā, 
rej pād wōt ilo aer jipan̄ wōt baam̧le ko aer. 

• M̧ae rej meļeļe wāween eo n̄an bōk koņaer ilo 
indexing, innām ewōr juon aer iien em̧m̧an n̄an 
katakin membōr in baam̧le ko aer im rūm̧m̧an 
ded ro jet ilo ward im branch ko aer n̄an aer 
barāinwōt bōk koņaer.

Būratōr Moscão im mijenede ro innām rej 
kōjerbal kamputōr ko an jentōr eo n̄an kwaļo̧k 
n̄an jodikdik ro wāween eo n̄an aer jino indexing 
im wāween n̄an install im kōjerbal software eo 
n̄e rej pād m̧weo m̧weer. M̧ae rej meļeļe, Būratōr 
Moscão eaar ba, rej “jino index kōn juon kajoor 
āinwōt ejjan̄in kar wōr.”

Juon Lem̧ōņōņō kōn Jerbal eo
Elōn̄ ro rej kwaļo̧k lem̧ōņōņō in. Ilo allōn̄ ko 

ruo m̧okta ilo 2012, rilotok ro raar indexed 6,370 
āt ko; 3,305 iaan āt ko raar index jen jodikdik ro 
iiō ko aer rej 12 n̄an 18. Ilo m̧ool, n̄an leļo̧k orļo̧k 
eo ej eddōkļo̧k ilo indexing, Campinas family his-
tory center eo emakijkij an kaitokļo̧k awa in jerbal 
ko an 8:00 a.m n̄an 6:00 p.m. im peļļo̧k wōt totata 
āinwōt 10:00 p.m.

Ak jodikdik ro reban etal jān tampeļ eo 
eļan̄n̄e rejjab index. N̄e rej tōparļo̧k m̧weo, rej 

Ilo tūreep ko 
n̄an tampeļ 
eo, jodikdik ro 
ilo Campinas 
Brazil Temple 
district rej bōk 
koņaer ilo  
FamilySearch 
indexing ikō-
taan session 
ko ilo iien 
kōpeptaij eo.

wōnm̧aanļo̧k wōt kōn jerbal eo aer eo Būratōr 
Moscão eaar kūr “jarin tariņae eo elōn̄ļo̧k jen 
170,000 ri index ro reniknik an Kabun̄ in rainin.” 
Elōn̄ rej tōpar kōttōpar ko aer n̄an Jerbal eo Aō 
n̄an Anij im Personal Progress eo ilo jerbal in 
index eo aer.

Juon Kareel eo Em̧m̧an
Jinoin iiō in, Isabela A., 16 iiō dettan, jen Vila 

Velha, Espírito Santo, Brazil, eaar etal ippān jinen 
im jejtōr eo an n̄an tampeļ eo; raan eo āliktata ilo 
tūreep eo eaar juon iiō in kakememej mej eo an 
jibūn. Isabela eaar peptaij kōn jibūn, im jinen eaar 
kōm̧m̧ane kain̄i ko jet an tampeļ kōn e.

“Iaar en̄jake ilo tūreep eo bwe Iaar aikuj in 
kōm̧m̧ane juon men em̧m̧an,” Isabela eaar kōme-
ļeļeiki. “Iaar kōņaan in ekkatak kilen index, im 
Iaar bōk jipan̄ jān Būratōr José Moscão.

“Innām, ke Iaar peptaij kōn bubu, Jetōb eo eaar 
lukkuun un̄ūr eō. Iaar kile bwe eaar lōn̄ armej ro 
itulikin rōn̄el eo ro rej jab jem̧ļo̧k aer kōttar, im 
rej aikuji jipan̄ eo aō. Iaar kile bwe imaron̄ leļo̧k 
wōt jidik in iien eo aō n̄an jerbal im bwe imaron̄ 
kōm̧m̧an ijo eļap n̄an armej rein. Indexing ej juon 
jerbal in iakwe.” ◼

N̄an meļeļe eo eļapļo̧k kōn bwebwenato in, etal n̄an 
news.lds.org.

Stake eo Kein 
Kajuon ilo India 
eaar Ejaak
Jen Elder E. Jack im  
Sister Pamela Kellerstrass
India Bangalore Mission

Eaar wōr juon en̄jake ekajoor 
kōn m̧ōņōņō im kam̧oolol 
ilo an elōn̄ļo̧k jen 1,500 

membōr ro im ro m̧ōttāer kar 
kuktok ippān doon ilo Novotel  
Convention Center eo ilo  
Hyderabad, India, n̄an ejaak  
eo an Hyderabad India Stake, 

stake eo kein kajuon ilo laļ en, 
ilo Māe 27, 2012. Elder Dallin H. 
Oaks jen Doulul eo an Jon̄oulruo 
Rijilōk ro eaar tōl im kar mije jen 
Elder Donald L. Hallstrom jen 
Būreejtōnji eo an Jiljilimjuonn̄oul 
eo im Elder Anthony D. Perkins 
jen Jiljiljuonn̄oul eo, eo ej jerbal 
āinwōt Būreejtōn eo an Asia Area. 
Kajjojo ritōl raar kobatok ippān 
kōrā eo pāleen ilo kweilo̧k eo.

John Gutty kar rejtake āinwōt 
stake būreejtōn eo ippān Suresh 
Natarajan āinwōt rikakpilōklōk 
eo kein kajuon im Rajaratnam 
Bushi āinwōt rikakpilōklōk 
eo kein karuo. Petriak eo kein 

kajuon an India ekar district 
būreejtōn eo, Prasad Rao Gudey.

Kōnono n̄an kileptata jarlepju 
in Armej ro Rekwojarjar ilo 
India, Randy D. Funk, būreejtōn 
eo an India Bangalore Mission, 

Stake būreejtōnji eo ej kab ejaak kiiō an Hyderabad 
India Stake (iaanbwijmaron̄ n̄an iaanmiin̄): Suresh 
Natarajan, rikakpilōklōk eo kein kajuon, John Gutty, 
būreejtōn; Rararatnam Bushi, rikakpilōklōk eo kein 
karuo.

Enan̄in 600 rūm̧m̧an ded ro jān India, Nepal, im Sri Lanka raar kuktok 
ippān doon n̄an juon kweilo̧k m̧okta jen ejaake eo an stake eo kein 
kajuon an India.

eaar ba, “En̄in ej juon m̧akūtkūt 
ilo rainin ilo bwebwenato, juon 
raan eo me jenaaj aolep iien 
kememej e. Jenaaj aolep iien 
kememej juon Rijilōk an Irooj 
eo eaar pād ijin.”

Elder Perkins eaar kwaļo̧k ia-
kwe eo an Asia Eria Būreejtōnji 
eo n̄an membōr ro ilo India im 
kar ba, “Jej lo jinoin juon jerbal 
ekabwilōn̄lōn̄ ilo aelōn̄ in. Ka-
bun̄ eo ej eddōkļo̧k im ejaake 
eo an stake ej dedeļo̧k ilo karōk 
an pedped ko rej indeeo an 
ko̧jpeļ eo im kar ejaake in jon̄ok 
ko an priesthood.”

Eaar kile bwe eaar kein 
karuo rikam̧ool n̄an kūr eo an 
stake būreejtōn eo ekāāl, Elder 
Hallstrom eaar kōmeļeļeik jerbal 
in m̧adenļo̧k eo n̄an kālet ritōl 
ro an juon stake ekāāl. Āinwōt 
juon membōr an Jiljilimjuon-
n̄oul eo, ej ijjitōn̄ im itaaktok 
ilo an ejjeļo̧k riab ak jeb, eaar 
ba. Eaar itok ilo wāween eo an 
Irooj, pedped wōt ioon Jetōb eo 
An n̄an bōk m̧adenļo̧k eo. “Ej 
ankilaan Irooj bwe Būreejtōn 
Gutty en erom stake būreejtōn 
eo,” Elder Hallstrom eaar ba.

Kristen Oaks, eo eaar mije ļeo 
pāleen, eaar kōnono kōn katakin 
ajri ro bwe ren tōmak “ke ro jin-
nām raar jeļā” (lale Alma 56:48).

Āinwōt rikōnono eo āliktata 
ilo kweilo̧k eo, Elder Oaks eaar 
kwaļo̧k an kam̧oolol n̄an laļ eo 
an India, juon laļ ewōr anem-
kwoj in kabun̄ ie me ej kōtļo̧k 
an membōr ro an Kabun̄ eo 
“kweilo̧k im kōnono kōn ped-
ped ko an tōmak eo ad.”

Elder Oaks eaar kam̧ool kōn 
an wōr an juon kam̧ool kōn 
Jetōb eo me Irooj eaar kōpooje 
im kar kālet ritōl ro, ro raar 
kūr. Elder Oaks eaar barāinwōt 
kōnono kōn eddo ko rekāāl an 
juon stake.

Ilo Kalim̧m̧ur M̧okta rikanaan 
Aiseia eaar keidi Israel n̄an juon 
em nuknuk eo eaar kōjparok 
ajri in Israel ro, eaar ba. “Kabun̄ 

in rainin ej em nuknuk eo. Kōj 
aolep jeļā bwe juon em nuknuk 
ej aikuj in an̄inwōļā kōn dumej 
ko. Kiiō bwe Hyderabad ej juon 
stake an Zaion, naaj kōtmeneik 
kom̧ n̄an ami wōnm̧aantak 
im kōm̧m̧ane eļapļo̧k jipan̄ ilo 
wāween juon m̧ōttan jon̄oul im 
mijenede ro.”

Āinwōt juon tōprak in juon 
stake em̧ōj an ejaak, membōr ro 
ilo Hyderabad renaaj maron̄ in 
bōk kōjeram̧m̧an an petriak ko. 
Elder Oaks eaar kōmeļeļeik bwe 
ta eo ej ekkejel ilo juon kōje-
ram̧m̧an an petriak, kōnono kōn 
kōjeram̧m̧an ko āinwōt “jeje ko 
rekwojarjar n̄an juon make.”

“Juon kōjeram̧m̧an an petriak 

Ilo loļo̧k eo n̄an 
Hyderabad, 
India, Elder 
Oaks im ritōl ro 
jet an Kabun̄ 
in raar iioon 
būkwi membōr 
ro jān India, 
Nepal, im  
Sri Lanka.

in ej kwaļo̧k bwij eo am̧ ilo bwij 
ko an Israel jen men in kōjeram̧-
m̧an ko reļļap rej būki,” Elder 
Oaks eaar ba. “Juon kōjeram̧m̧an 
an petriak ej barāinwōt kwaļo̧k 
kōjeram̧m̧an ko im kalim̧m̧ur ko 
jemaron̄ būki eļan̄n̄e jej tiljek.”

“Ilo an Kabun̄ eo ilo India 
eddōkļo̧k, iien eo enaaj itok 
bwe rikanaan eo enaaj im̧we 
n̄an kalōk juon tampeļ ilo India,” 

eaar wōnm̧aanļo̧k wōt. “Aolep 
stake ko raar kōm̧m̧an eddōkļo̧k 
ko bōlen enaaj wōr juon tampeļ. 
Ilo an armej ro kwaļo̧k erreo im 
kalim̧m̧ur, juon tampeļ ej itok 
tokālik.”

Ilo kajemļo̧ke Elder Oaks 
eaar leļo̧k ioon juon kōjeram̧-
m̧an: “Ilo stake in kein kajuon 
ilo laļ kileplep in India, Ij kō-
jeram̧m̧an kom̧ n̄an kememej 
katakin ko ilo awa in. Ij kōje-
ram̧m̧an kom̧ n̄an kememej 
bujen ko me kom̧ ar kōm̧m̧ani 
ilo ami kar peptaij. Ij kōjeram̧-
m̧an kom̧ kōn juon ememļo̧kjeņ 
im kijejeto n̄an kōjparok kien ko 
an Anij me komaron̄ lan̄lōn̄ kōn 
kōjeram̧m̧an ko An.” ◼

IPEĻAAKIN KABUN̄ IN

Rijilōk eo ej Kōjeram̧m̧an MTC  
Kāāl ilo Philippines

Philippines Missionary Training Center, 
eo Elder Russell M. Nelson jen Doulul eo 
an Jon̄oulruo Rijilōk ro eaar kōjeram̧m̧ane 
ilo Māe 20, 2012, emaron̄ jokwe elōn̄-
ļo̧k n̄an 144 mijenede ro jān Philippines, 
Cambodia, Hong Kong, India, Indonesia, 
Mongolia, Pakistan, Sri Lanka, Taiwan, 
Thailand. Mijenede rein rej kamminene  
ilo kajin ko an laļ ko aer.

Ruo em̧ ko rej jentōr eo ekāāl ej kitbuuj 
juon auditorium, buut in ukook ko, juon 
kamputōr lab, juon m̧ōn kwaļkwoļ, ruum̧ 
in ekkatak ko ippān built-in audiovisual 
equipment, im̧ōn kiki ko n̄an mijenede ro, 
kūlaajruum̧ ko, im opiij ko.

Ilo an kōm̧m̧an jar in aje eo an m̧wiin 
ekāāl, Elder Nelson eaar kwaļo̧k kam̧oolol 
kōn Pinmuur eo an Jisōs Kraist im n̄an 
mijenede ro retiljek im membōr ro uwaan 
Kabun̄ eo aolepān laļ in ro rej iakwe im 
jerbal n̄an Irooj. Eaar kajjitōk kōn juon kō-
jeram̧m̧an ioon Republic eo an Philippines 
n̄an “kōpeļļo̧k wōt kōjem ko im karuwai-
neneik” tok aolep rikarejar ro an Irooj im 
kar jar bwe armej ro ilo laļ in ren maron̄ 
jeram̧m̧an kōn “anemkwoj im maron̄ in 

eddōkļo̧k ilo jim̧we, jim̧or ilo ānbwin  
im jetōb.”

Manaus Brazil Temple Ej Kein  
138 an Kabun̄ in Aolepān Laļ  
in im Kein Kajiljino ilo Brazil

Būreejtōn Dieter F. Uchtdorf, Rikakpilōk-
lōk eo Kein Karuo ilo Būreejtōnji eo Kein 
Karuo, eaar aje Manaus Brazil Temple— 
Kein 138 an Kabun̄ in aolepān laļ in im  
kein kajiljino ilo Brazil—ilo Juun 10, 2012.

Armej ro Rekwojarjar retiljek im  
pokake ro rej jokwe ilo Brazil, ijo eļapļo̧k 
jen juon milien membōr ro ie, maron̄  
keidi n̄an Amazon River, Būreejtōn  
Uchtdorf eaar ba—remaron̄ lukkuun  
ipeb im kajoor.

Enan̄in 20 iiō ko, Membōr ro an Kabun̄ 
in jān Manaus, juon bukwōn ej makeļo̧k 
iaan jen reba ko reļļap im bukwin wōjke 
ko, raar ito itak kōn caravan n̄an aer pād 
ilo tampeļ eo ilo São Paulo, Brazil—juon 
tūreep eo 15 kōttan tal im itok jen ļoon 
im baj—im tokālik tampeļ eo ilo Caracas, 
Venezuela—juon tūreep ruwalitōk raan 
kōn baj.

Elder Claudio R. M. Costa jen Jiljilimju-
onn̄oul eo eaar jerbal āinwōt būreejtōn an 

Brazil Manaus Mission ke eaar peļļo̧k ilo 
1990.

“Eaar wōr aō lōke bwe Manaus Temple 
enaaj lukkuun boub, aolep kajjojo raan, 
kōnke armej rein reakwe tampeļ eo,” Elder 
Costa eaar ba. “Rej katakin ajri ro nejier 
n̄an iakwe tampeļ eo. Tampeļ eo elukkuun 
aiboojoj n̄an er.”

Risamoa ro rej membōr in Kabun̄ 
in Rej Kememe 50 Iiō in Jekōdļo̧k 
eo, Stake eo Kein Kajuon

Ilo Bōļaide, Juun 1, 2012, 350 Armej ro 
Rekwojarjar ilo Raan-ko Āliktata ilo Samoa 
raar kuktok ippān doon ippān Risamoa ro 
jet n̄an aer m̧aaj ilo juon im̧ajaaj in armej 
kememe jekōdļo̧k in jen iaļ ko ilo Apia. 
Nemn̄oul iiō ko rem̧ootļo̧k, ilo 1962, laļ in 
eaar jekōdļo̧k jān New Zealand.

Doulul ko, jikuuļ ko, kabun̄ ko, im 
doulul ko peļaakin laļ in raar bōk koņaer. 
Rijikuuļ ro rej Armej ro Rekwojarjar ilo 
Raan-ko Āliktata raar kam̧ōņōņōik jon̄oul 
taujin rialooj ro ippān baan ko aer rej m̧aaj.

Ak jem̧ļo̧kin wiik eo eaar bōk jikin bar 
juon wāween n̄an kememe n̄an Risamoa 
ro rej Armej ro Rekwojarjar ilo Raan-ko 
Āliktata; eaar barāinwōt 50 iiō ko rem̧oot-
ļo̧k me stake eo kein kajuon eaar ejaak ilo 
āne in, ilo Apia.

Ilo Jabōt eo, Juun 3, Elder James J. 
Hamula im Elder Kevin W. Pearson jen Jilji-
limjuonn̄oul eo, jim̧or membōr ro an Pacific 
Eria Būreejtōnji, raar kōnono n̄an Armej ro 
Rekwojarjar ilo Raan-ko Āliktata im rilotok 
ro ilo juon kweilo̧k me eaar diwōjļo̧k n̄an 
im̧ōn jar ko an LDS peļaak āne in.

Ilo ļōmņak kōn ilju im jekļaj, Armej ro 
Rekwojarjar ilo Samoa rej pepe n̄an jerbal 
im kōkajoorļo̧k baam̧le ko, bukwōn ko, im 
laļ en, Elder Hamula eaar ba, eo ej jerbal 
āinwōt Eria Būreejtōn eo. “Jej eddōkļo̧k 
āinwōt juon Kabun̄ ijin, im jej eddōkļo̧k ilo 
baam̧le ko ad im mour ko ad make ilo ad 
pukōt n̄an ļoor katak ko im waanjon̄ok eo 
an Jisōs Kraist,” eaar ba. ◼

Ilo Missionary Training Center in ekāāl ilo Philippines, elōn̄ļo̧k n̄an 144 mijenede  
ro jān Philippines, Cambodia, Hong Kong, India, Indonesia, Mongolia, Pakistan,  
Sri Lanka, Taiwan, im Thailand rej kamminene ilo kajin ko an laļ ko aer.

ĻŌMŅAK KO KŌN NOKON IN JOTA AN BAAM̧LE

Peba in epād ie bwebwenato im m̧akūtkūt ko me remaron̄ in kōjerbali 
ilo iien Nokon in Jota an Baam̧le. Laajrak in ej ruo waanjon̄ak ko.

Ej Kalōk Naan in Kam̧ool eo Aō
Iaar tiljek riit im katak Liaona jen 

1967, im eaar jipan̄ eō eddōkļo̧k. 
Kajjojo allōn̄ Ij kōttar māākjiin eo bwe 
In maron̄ im̧we, en̄jake unoojdikdik 
an Jetōb eo an Irooj, im kalōk naan in 
kam̧ool eo aō kōn ko̧jpeļ in. Eļaptata 
eaar em̧m̧an ippa “Emulating and 
Honoring Our Heavenly Parentage” 
(Liaona, Pāp. 2012, 80). Iaar maron̄ 
kile ta eo rijeje eo eaar ba kōnke Iaar 
barāinwōt juon graphic designer.
Fabio Fajardo, Colombia

Juon Rūkaki im M̧ōtta
Ij iakwe Liaona—ej katakin eō, 

jipan̄ eō, im kajim̧we mour eo aō. N̄e 
ij riiti men ko rem̧m̧an ilo jibbon̄, Ij kaj-
jieon̄ kōm̧m̧an em̧m̧an aolepān raan 
eo. Aō iakwe im tōmak rej kajoorļo̧k 
n̄e Ij riiti māākjiin eo. Ij barāinwōt leļo̧k 
Liaona n̄an ro m̧ōtta āinwōt menin 
leļo̧k ko. Kwolukkuun em̧ool kōn juon 
rūkaki em̧m̧an im m̧ōtta!
Anastasia Naprasnikova, Ukraine

Jouj im jilkintok kakkobaba  
ko ami ak ļōmņak ko n̄an  
liahona@ldschurch.org. Jeje ko  
litok maron̄ ukōti ekar n̄an jon̄an 
aitok eo aer ak aer jejjet.

“Oņaake Mour ej Kōpooj Kōj n̄an 
Ilju im Jekļaj,” peij 12: Riiti jiljino eria 
ko kōnono kaki ilo bwebwenato in ilo 
wāween ad maron̄ un̄n̄are peid make. 
Ta jet iaan idin̄ ko ak jorrāān ko remaron̄ 
kōwaani jen kōļapļo̧k un̄n̄are peid make 
ilo eria kein? Karuwaineneik membōr in 
baam̧le eo n̄an lukkuun kōļmenļo̧kjeņ kōn 
eria ko raikuj in kōkōm̧anm̧anļo̧ki im n̄an 
kōm̧m̧an kōttōpar ko n̄an kōļapļo̧k aer 
un̄n̄are peid make ilo eria kein.

“Erreo ilo juon Laļ Ejjab Erreo,” 
peij 42: Kōnono ippān membōr in baam̧le 
eo kajjitōk ko kajjitōk kaki ilo bwebwe-
nato in. Ļōmņak in kwaļo̧k pedped ko 
im en̄jake ko me raar kōkajoorļo̧k naan 
in kam̧ool eo am kōn erreo. Kōnono kōn 
wāween ko n̄an kōjerbal kapilōk eo jān 
bwebwenato in.

“Kom̧in Māletlet im Erom juon 
M̧ōttā,” peij 48: Jino jen riiti teej eo an 
Elder Hales n̄an kālet ro m̧ōttā rem̧m̧an. 
Ļōmņak in kōnono kōn aorōk in erom juon 
m̧ōttā eo em̧m̧an. Karuwaineneik kajjojo 
baam̧le n̄an ļōmņak kōn jilu wāween ko ļeo 
ak lio emaron̄ erom juon m̧ōttā eo em̧m̧an.

“Iakwe Amiga,” peij 60, im  
“Karuwaineneik Juon Season Ekāāl  
an Mour,” peij 61: Riiti kōn ajri in Būrai-
mere ro im wāween aer kōppopo n̄an de-
ļo̧n̄e Doulul eo an Jiron̄ ro im Doulul eo an 
Likao ro. Āinwōt juon baam̧le, ļōmņak in 
kōnono kōn ta eo ajri rein raar kōm̧m̧ane 
n̄an kōppopo. Karuwaineneik membōr 
in baam̧le eo n̄an riit Personal Progress 
ak Jerbal n̄an Anij bok ko im pukōt jet 
m̧akūtkūt ko rej m̧ōņōņō in kadedeikļo̧k 
ilju im jekļaj.

ENNAAN

Ruo Katak ko, Juon Nokon in Jota an Baam̧le
Juon bon̄ jinō im jema im ro jibū im jim̧aaō raar lotok ilo nokon in jota an baam̧le. 

Kajjojo ajri ro jilu nejū rem̧ōņōņō in bōk koņaer, im ilo bon̄ in eaar an ļaddik eo nejū 
jiljilimjuon an iiō iien n̄an letok juon katak. Kōm̧ ar kōpooj juon jikin katak jidikdik, likūt 
ioon pija ko kōn Kōm̧anm̧an eo, im kar ekkatak im etale ta eo enaaj katakin. Ļaddik eo 
nejū eaar pojak im m̧ōņōņō.

Ilo katak eo, kōm̧ aolep kar ron̄jake ta eo ļaddik eo nejū eaar kōmeļeļeiki. Ke eaar de-
deļo̧k, Samuel, eo enan̄in jilu iiō, eaar pepe bwe enaaj barāinwōt kōņaan in bōktok juon 
katak. Kōn menin eaar bōk pija ko im jikin katak jidikdik eo im likūt er ioon tebōļ eo.

Ilo ainikien eo an emera im jet iien naan ko ebōd an ba etaer, Samuel eaar letok n̄an 
kōm juon katak em̧m̧an an nokon in jota an baam̧le. Im men̄e eaar jab kōppopo, eaar 
ron̄jake. Eaar kōmeļeļeik n̄an kōm̧ wāween an laļ in kar kōm̧anm̧an im kar jiron̄ kōm̧ kōn 
iakwe eo an Jisōs Kraist n̄an kajjojo kōj.

Kōm̧ ar bwilōn̄ n̄an loe wāween an pidodo an katakin katak eo—kōm̧m̧an ejja āinwōt 
an būratōr eo an kar kōm̧m̧ane. Ro jinō im jema im ro jibū im jim̧aaō raar bwilōn̄ im 
m̧ōņōņō. Kōj aolep maron̄ iakwe eo an ajri reddik n̄an ko̧jpeļ eo—im iakwe eo an Jisōs 
Kraist n̄an er.
Lizbeth Sánchez Fajardo, Mexico

Jen Caitlin A. Rush

Eaar juon jotaan Bōļaide āinwōt raan 
ko jet. Ro m̧ōtta repaaktata im n̄a kar 
jijet ilo m̧weo im̧ō ālkin kar alooje juon 

pija, jab emakijkij ilo kōnono innām buuļ 
ettōn̄. Juon mejatoto eo kōn wōnm̧aanļo̧k wōt 
in m̧ōņōņō eaar kobrak mejatoto eo, im iaar 
jab maron̄ dāpij aō ettōn̄ ilo an bwebwenato 
ko im ļōmņak ko jepooļ ruum̧ eo. Jet iian 
armej ro iaar ioon er juon allōn̄ m̧okta ļo̧k;  
jet iaar jeļā kajier aolep 25 iiō ko aō.

Ilo juon iien juon iaan ro m̧ōtta jān etto  
im n̄a kar aikuj in kwaļo̧k ememļo̧k ko kōn  
jet iaan ro m̧ōttam ilo kaļļej jān jet iiō ko 
im̧aan ļok. Ilo am kar kōnono, iaar ļōmņak 
kōn ewi jon̄an aō būrom̧ōj kōn rein m̧ōtta, 
kōn ewi jon̄an limo eo kar ippam̧, im ewi 
jon̄an am kar epaak. Kiiō kōm̧ ar kadiwōjļo̧k 
im kar emm̧akūtļo̧k n̄an jikin ko ipeļaakin laļ 
in, lo kōm make ilo jekjek ko kōm̧ jamin kar 
ioon e. Iaar bōk kūtuwō kōn en̄jake jidik kōn 
būrom̧ōj, innām kar lale peļaakin ruum̧ eo ilo 
māj ko rettōn̄ rej jepooļeō ilo iien eo im kar 
m̧weiūr kōn juon ļōm̧nak ejidimkij: men ko 
rem̧m̧an rej wōnm̧aanļo̧k wōt.

Ļōmņak in eļemwaan eaar lukkuun in bwe 
an aorōk n̄an n̄a, eļaptata jān an iien otemjej 
pen n̄an n̄a n̄an jelm̧ae oktak eo im pere eo 
n̄an kōtļo̧k men ko rem̧m̧an. Ij ajļo̧k kōn tōre 
ko ilo pād ilo tōre jab in, kijerjer n̄an bōk  
lan̄lōn̄ eo edipio eo Ij kōtmāne im ļōmņak  

in mour kake. Ijeļā n̄e ewōr ippa men ko rem̧-
m̧an, im Ikōņaan dāpij wōt im jamin kōtļo̧k e; 
jowan in im limo ilo jotaan in Bōļaide eo eaar 
juon jotan em̧m̧an. Ekkā n̄e ij kile ewi jon̄an 
an em̧m̧an men ko, em̧ōkaj aō ļōmņak kōn 
ewi wāween an aolep men kadu kitier, bwe 
enaaj āliktata jako ilo tōre ak jekjek.

Ak jotenin ajļo̧k eo itulowa eaar jaab itok. 
Jijet bajjōk, jepooļ kōn armej ro Ij iakwe, Ijeļā 
men̄e jet men rem̧m̧an rej itok n̄an juon jem̧-
ļo̧k im bwe ejjeļo̧k pere me elōn̄ men ko rep-
pen kōn ilju im jekļaj, men ko rem̧m̧an rej itok 
wōt. Im aolep iien renaaj waļo̧k—toon wōt aō 
naaj kōtļo̧ki. Men̄e ro Ij iakwe er, bōbrae enaaj 
obrak kōn kāāl im armej ro rekabwilōn̄lōn̄ im 
en̄jake ko Ijan̄in kar loi.

Jet iien epen n̄an wōnm̧aanļo̧k, ak jej aikuj. 
Im wōnm̧aanļo̧k jab meļeļe meļo̧kļo̧k ro m̧ōt-
tad, kejekdo̧o̧n ememļo̧kjeņ ko. Ej meļeļein 
kōpeļļo̧k būruwōd n̄an m̧ōņōņō eļap im eļap 
en̄jake ko.

Jet wiik ālikin Bōļaide jab eo, būreejtōnji 
eo an ro rūm̧m̧an ded ro ilo branch eo aō 
kar kōtļo̧k er. Ilo an ro jet jān branch eo edik 
maron̄ kwaļo̧k, eaar pen n̄an ļōmņak kōn ta 
eo eaar waļo̧k ilo branch eo ilo aer pedped 
ioon em̧m̧aan rein im kōrā ro ippāer, ro im 
kōm̧ ar jino iakwe er im lōke er. Ak Iaar kiil 
mejem im ālij ippa make naan ko raar itok 
n̄an eō Bōļaide eo: Men ko Rem̧m̧an rej Jab 
Bōjrak Aer Itok Kar kaenōm̧m̧an eō im pojak 
n̄an oktak eo.

Oktak ej iaļ eo an Irooj. Ej kōņaan bwe 
jen m̧ōņōņō im eddōkļo̧k, n̄an m̧ōņōņō im 
wōnm̧aanļo̧k wōt ilo mour ko ad. Mour in ej 
juon em̧m̧akūt, im ilo ad pād lan̄lōn̄ kōn kiiō 
im m̧aanjabpopo n̄an apan̄ ko jab loi, jej aikuj 
wōnm̧aanļo̧k, pād wōt ilo laudin̄din̄, būruwōd 
ej peļļo̧k n̄an en̄jake ko im men ko rem̧m̧an 
me rej itok wōt ilo iaļ eo ilo ejjeļo̧k pere. ◼

MEN KO REM̧M̧AN 
REJ JAB BŌJRAK 
AER ITOK

M̧ A E  I I E N  J E N A A J  B A R  I O O N  D O O N

Ilo an ro jet 
ajļo̧k kōn m̧ō-
kaj in an ok-
tak iien, Iaar 
m̧ōņōņō n̄an 
kememej n̄an 
lan̄lōn̄ eo im 
erem̧aanļo̧k 
n̄an ilju im 
jeklaj.

E O O N  N Ō M̧ B A  K O  A N  B O K  I N  M O R M O N

Iiō in elōn̄ kape ko an Liaona eo naaj pād ie juon kōro̧ro in meļeļe in eoon ko an Bok 
in Mormon. N̄an kōm̧m̧an bwe en kijin̄en̄e im pidodo n̄an kōjerbali, m̧wijiti im kūļuki ak 
teepi n̄an peba mijel, pakij peba jiddik, ak craft aļaļ ko. Kakuņi kajjojo kōro̧ro ko ilo juon 

kūlin leta ak pāāk, ippān jukeer eo me ej kwaļo̧k ia n̄an lo bwebwenato an jeje ko rekwojarjar 
me ej etal ippan nōm̧ba ko.

Ri Jared ro Kar Tōlļo̧k Er n̄an Ānen Kallim̧ur
Ether 1–3, 6

Jisōs Kraist

Ļeo jein Jared

Dōkā

Baaj ko



Būreejtōnji eo Kein Kajuon im Doulul eo an Jon̄oulruo Rijilōk 
ro raar katakin bwe “m̧are ko repen aer rub im baam̧le ko rej 

ejaak ioon pedped ko an tōmak, jar, ukweļo̧k, jeorļo̧k bōd, 
kautiej io̧kwe, jeļā ņae doon, jerbal im m̧akūtkūt ko rem̧m̧an 
n̄an kōkm̧anm̧anļo̧k doon” (“Baam̧le Eo: Juon Naan in Kean̄ 

n̄an Laļ in”). N̄an ļōmņak ko n̄an kōjerbal pedped kein ilo  
mour eo am̧ im baam̧le eo, lale peij 4, 16, 20, im 22.

